
హైదరాబాద్‌‌‌‌, అక్టో బర్ 26 
(తెలంగాణ ముచ్చట్లు ):

రాబోయే పట్టభద్రుల శాసనమం -
డలి ఎన్నికలకు సంబంధించి 
ఓటరు నమోదు ప్రక్రియను వి -
స్తృతంగా చేపట్టా లని భారతీయ 
జనతా పార్టీ రాష్ట్ర అధ్యక్షుడు ఎన్‌‌‌‌. 
రామ్‌‌‌‌చందర్‌‌‌‌రావు పిలుపునిచ్చా-
రు. హైదరాబాద్‌‌‌‌లోని నాంప -
ల్లిలో ఉన్న బీజేపీ రాష్ట్ర కార్యాల -
యంలో నిర్వహించిన సన్నాహక 
సమావేశంలో ఆయన పాల్గొ ని 
యువమోర్చా కార్యకర్తలను 
ఉద్దేశించి ప్రసంగించారు. అర్హు -

లైన పట్టభద్రులందరూ ఓటర్లు -
గా నమోదు చేసుకునేలా ప్రతి 
కార్యకర్త చొరవ తీసుకోవాలని 
సూచించారు. ఎన్నికల ప్రక్రియ-
లో అర్హు లైన పట్టభద్రులు భాగ -
స్వాములయ్యేందుకు అవసర -
మైన అవగాహన కల్పించాలని 
పేర్కొన్నారు.
పట్టభద్రుల ఓటరు నమోదు కా-
ర్యక్రమాన్ని బాధ్యతగా తీసుకుని 
క్షేత్రస్థా యిలో చురుగ్గా  పనిచే-
యాలని రామ్‌‌‌‌చందర్‌‌‌‌రావు 
యువమోర్చా కార్యకర్తలకు 
సూచించారు. తమ పరిధిలోని 

అర్హు లైన పట్టభద్రులను గుర్తించి, 
ఓటరుగా నమోదు చేసుకునే 
విధానం గురించి వివరించాల -
ని కోరారు. నమోదు ప్రక్రియకు 
సంబంధించిన వివరాలను 
ప్రజలకు తెలియజేస్తూ, అవసర-
మైన పత్రాల సమర్పణలో వారికి 
సహకరించాలని సూచించారు. 
అర్హత ఉన్న ప్రతి పట్టభద్రుడికి 
ఓటరు నమోదుపై సమాచారం 
అందేలా పార్టీ శ్రేణులు సమన్వ-
యంతో పనిచేయాలని పిలుపు -
నిచ్చారు.

•	 1,054 రోజులైనా‌
ముందుకు సాగని చర్చలు

•	 ప్రాజెక్టు  సమగ్ర నివేదికను 
బయటపెట్టా లని డిమాండ్‌‌‌‌

•	 నీటి లభ్యత, ఆయకట్టు పై స్పష్టత 
ఏదని ప్రశ్న

•	 కాళేశ్వరం మరమ్మతులు చేపట్టా లని 
సూచించిన హరీశ్‌‌‌‌రావు

హైదరాబాద్‌‌‌‌, అక్టో బర్ 26 (తెలంగాణ ము-
చ్చట్లు ): తమ్మిడిహట్టి ప్రాజెక్టు  విషయంలో 
కాంగ్రెస్‌‌‌‌ ప్రభుత్వం కాలయాపన చేస్తోం-
దని మాజీ మంత్రి, భారత రాష్ట్ర సమితి 
నాయకుడు హరీశ్‌‌‌‌రావు తీవ్రంగా విమర్శిం -
చారు. మహారాష్ట్రతో చర్చలు ప్రారంభిం-
చడానికి తమ ప్రభుత్వానికి 42 రోజులు 
పట్టిందని, ప్రస్తుత కాంగ్రెస్‌‌‌‌ ప్రభుత్వానికి 
1,054 రోజులు గడిచినా ఆశించిన 
పురోగతి కనిపించడం లేదని ఆరోపించా-
రు. తమ్మిడిహట్టి ప్రాజెక్టు పై కాంగ్రెస్‌‌‌‌ ప్రభు-
త్వానికి చిత్తశుద్ధి, నిజాయితీ ఉంటే ఇప్పటి-
వరకు జరిగిన చర్చలు, ప్రాజెక్టు  ప్రణాళిక, 

నీటి లభ్యతకు సంబంధించిన వివరాలను 
ప్రజల ముందుంచాలని డిమాండ్‌‌‌‌ చేశారు. 
ప్రాజెక్టు  నిర్మాణంపై ప్రకటనలు చేయడం 
కాకుండా, దాని సాధ్యాసాధ్యాలు, ప్రయో -
జనాలపై స్పష్టత ఇవ్వాలని కోరారు. తమ 
ప్రభుత్వ హయాంలో అప్పటి ముఖ్యమంత్రి 
కేసీఆర్‌‌‌‌ ఆదేశాల మేరకు 2014 జూలై 23న 
మహారాష్ట్రతో చర్చలు ప్రారంభించామని 
హరీశ్‌‌‌‌రావు

•	 నవంబర్‌‌‌‌ 1న ఢిల్లీలో భారీ నిరసన
•	 కంటోన్మెంట్‌‌‌‌లో సన్నాహక 

సమావేశం
•	 సమష్టిగా కార్యక్రమాన్ని 

విజయవంతం చేయాలని పొన్నం 
ప్రభాకర్‌‌‌‌ పిలుపు

•	 ప్రజాస్వామ్య విలువలు కాపాడాలని 
నేతల ప్రతిజ్ఞ

హైదరాబాద్‌‌‌‌, అక్టో బర్ 26 (తెలంగాణ ము-
చ్చట్లు ): ఓటు హక్కు పరిరక్షణ, ప్రజాస్వా-
మ్య విలువల సంరక్షణ లక్ష్యంగా నవంబర్‌‌‌‌ 
1న ఢిల్లీలో నిర్వహించనున్న ‘ఓట్‌‌‌‌ బచావో 
– దేశ్‌‌‌‌ బచావో’ నిరసన కార్యక్రమాన్ని విజ -
యవంతం చేయాలని మంత్రి పొన్నం ప్ర-
భాకర్‌‌‌‌ పిలుపునిచ్చారు. ఈ కార్యక్రమానికి 

సంబంధించి సికింద్రాబాద్‌‌‌‌ జిల్లా  కాంగ్రెస్‌‌‌‌ 
కమిటీ ఆధ్వర్యంలో కంటోన్మెంట్‌‌‌‌ నియోజ-
కవర్గంలో నిర్వహించిన సన్నాహక సమావే-
శంలో ఆయన పాల్గొ న్నారు. ప్రజాస్వామ్య 
వ్యవస్థలో ఓటు హక్కుకు ఉన్న ప్రాధాన్యాన్ని 
ప్రజలకు వివరించడంతో పాటు, నిరసన 
కార్యక్రమంలో పార్టీ నాయకులు, కార్యక-
ర్తలు చురుకుగా పాల్గొ నేలా కార్యాచరణ 
రూపొందించడంపై సమావేశంలో దృష్టి 
సారించారు.
ప్రజాస్వామ్య పరిరక్షణ, ఓటు హక్కును 
కాపాడటం, ఎన్నికల ప్రక్రియలో పారదర్శ-
కతను నిర్ధారిం చడం ప్రతి ఒక్కరి బాధ్యత 
అని పొన్నం ప్రభాకర్‌‌‌‌

•	 సింగరేణిలో విజిలెన్స్‌‌‌‌ అవగాహన 
వారోత్సవాలు ప్రారంభం

•	 నిజాయతీ, పారదర్శకతకు కట్టు బడి 
పనిచేయాలి

•	 కార్మికులు, సిబ్బందితో ప్రతిజ్ఞ 
చేయించిన అధికారులు

•	 అవినీతి రహిత పని సంస్కృతికి 
పిలుపు

కొత్తగూడెం, అక్టో బర్ 26 (తెలంగాణ ము-
చ్చట్లు ): సింగరేణి కాలరీస్‌‌‌‌ కంపెనీ ఆధ్వ-
ర్యంలో కొత్తగూడెం ఏరియాలో విజిలెన్స్‌‌‌‌ 
అవగాహన వారోత్సవాలు సోమవారం 
ప్రారంభమయ్యాయి. ఏరియాలోని అన్ని 
గనులు, కార్యాలయాల్లో  ఈ కార్యక్రమా -
లను నిర్వహించారు. ఇందులో భాగంగా 

కొత్తగూడెం ఏరియా జనరల్‌‌‌‌ మేనేజర్‌‌‌‌ 
కార్యాలయంలో అధికారులు, ఉద్యోగులు, 
కార్మికులు పాల్గొ ని నిజాయతీ, సమగ్రత, పా-
రదర్శకతకు కట్టు బడి విధులు నిర్వర్తిస్తామని 
ప్రతిజ్ఞ చేశారు. అవినీతికి దూరంగా ఉంటూ 
సంస్థ అభివృద్ధికి, పనితీరు మెరుగుదలకు 
బాధ్యతాయుతంగా కృషి చేస్తామని ప్రతిన -
బూనారు. సింగరేణి సంస్థకు చెందిన ఆస్తు -
లను పరిరక్షించడం, సంస్థ కార్యకలాపాల్లో  
పారదర్శకతను పెంపొందించడం తమ 
ప్రధాన బాధ్యతలని అధికారులు, కార్మికులు 
ప్రతిజ్ఞలో పేర్కొన్నారు. బొగ్గు  ఉత్పత్తి కార్య-
కలాపాల్లో  జవాబుదారీతనాన్ని బలోపేతం 
చేయడంతో పాటు విధి

తమ్మిడిహట్టి పై 

కాంగ్రె స్‌‌‌‌ కాలయాపన

ఓటు హక్కు పరిరక్షణకు కాంగ్రెస్‌‌‌‌ పిలుపు

సంస్థ ఆస్తు ల పరిరక్షణే ప్రధాన లక్ష్యం

తుమ్మిడిహెట్టి  బ్యారేజీపై కీలక చర్చలు
పట్ట భద్రు ల ఓటరు 

నమోదుపై  బీజేపీ దృష్టి•	 152 మీటర్ల ఎత్తు తో 
నిర్మాణానికి తెలంగాణ 
ప్రతిపాదన

•	 ముఖ్యమంత్రి రేవంత్‌‌‌‌రెడ్డి, 
దేవేంద్ర ఫడ్నవీస్‌‌‌‌ భేటీ

•	 ముంపు భూములకు 
పరిహారం 
చెల్లించేందుకు సిద్ధం

•	 అధ్యయనానికి 
అధికారుల కమిటీ 
ఏర్పాటుకు ప్రతిపాదన

హైదరాబాద్‌‌‌‌, అక్టో బర్ 26‌
(తెలంగాణ ముచ్చట్లు ):

తెలంగాణ సాగునీటి అవసరాలకు 
అత్యంత కీలకమైన తుమ్మిడిహెట్టి 
బ్యారేజీ నిర్మాణంపై తెలంగాణ, మహా -
రాష్ట్ర ప్రభుత్వాల మధ్య కీలక చర్చలు 
జరిగాయి. తెలంగాణ ముఖ్యమంత్రి 
రేవంత్‌‌‌‌రెడ్డి నేతృత్వంలోని ప్రతినిధి 
బృందం ముంబైలోని సహ్యాద్రి ప్ర-
భుత్వ అతిథి గృహంలో మహారాష్ట్ర 
ముఖ్యమంత్రి దేవేంద్ర ఫడ్నవీస్‌‌‌‌తో 
సమావేశమైంది. ఈ భేటీలో తెలంగాణ 
నీటిపారుదల శాఖ మంత్రి ఉత్తమ్‌‌‌‌కు-
మార్‌‌‌‌రెడ్డి, ఇరు రాష్ట్రా ల ప్రభుత్వ 
ప్రధాన కార్యదర్శులు, నీటిపారుదల 

శాఖ ఉన్నతాధికారులు పాల్గొ న్నారు. 
తెలంగాణ, మహారాష్ట్ర సరిహద్దుల్లో   
ప్రాణహిత నదిపై తుమ్మిడిహెట్టి 
బ్యారేజీ నిర్మాణం, దాని ఎత్తు, నీటి 
లభ్యత, ముంపు ప్రభావం, సాంకేతిక 
అంశాలపై సమగ్రంగా చర్చించారు. 
దశాబ్దా లుగా పెండింగ్‌‌‌‌లో ఉన్న ఈ 
ప్రాజెక్టు ను ముందుకు తీసుకెళ్లేందుకు 
ఇరు రాష్ట్రా లు పరస్పర సహకారంతో 
పనిచేయాల్సిన అవసరాన్ని సమావే-
శంలో ప్రస్తావించారు.
సమావేశం ప్రారంభంలో మంత్రి ఉత్త -
మ్‌‌‌‌కుమార్‌‌‌‌రెడ్డి ప్రజెంటేషన్‌‌‌‌ ద్వారా 
తుమ్మిడిహెట్టి ప్రాజెక్టు

యువమోర్చా 
కార్యకర్తలకు 

రామ్‌‌‌‌చందర్‌‌‌‌రావు 
పిలుపు

అర్హులైన 
పట్టభద్రులందరూ 

నమోదు 
చేసుకోవాలి

ఓటరు నమోదు 
కార్యక్రమాన్ని 

విస్తృతం చేయాలి

యువత సమస్యలపై 
కాంగ్రెస్‌‌‌‌, బీఆర్‌‌‌‌ఎస్‌‌‌‌పై 

విమర్శలు

చిల్లర వివాదం..
కండక్టర్‌‌‌‌కు తీవ్ర గాయాలు

పెళ్లి  చేసుకోకపోతే ఉరేసుకుంటా

•	 మణుగూరు వద్ద నడుస్తున్న బస్సులో ఘటన
•	 టికెట్‌‌‌‌ చిల్లర విషయంలో ప్రయాణికురాలితో వాగ్వాదం
•	 బస్సులో నుంచి కిందపడిన కండక్టర్‌‌‌‌ ప్రవళిక
•	 వెనుక చక్రం కింద పడి రెండు కాళ్లకు గాయాలు

భద్రాద్రి కొత్తగూడెం, అక్టో బర్ 26 (తెలంగాణ ముచ్చట్లు ): 
భద్రాద్రి కొత్తగూడెం జిల్లా లోని మణుగూరు సమీపంలో 
బస్సులో చిల్లర విషయంలో తలెత్తిన వివాదం తీవ్ర ఘటనకు 
దారితీసింది. ప్రయాణికురాలికి టికెట్‌‌‌‌ ఇచ్చిన సమయంలో 
చిల్లర అందుబాటులో లేకపోవడంతో ప్రారంభమైన వాగ్వాదం 
కండక్టర్‌‌‌‌ ప్రవళికకు తీవ్ర గాయాలయ్యే పరిస్థితికి దారితీసిన-
ట్లు  సమాచారం. మౌనిక అనే మహిళ తన కుమారుడి టికెట్‌‌‌‌ 
కోసం కండక్టర్‌‌‌‌కు రూ.100 నోటు ఇచ్చినట్లు  తెలిసింది. 

రూ.10 విలువైన టికెట్‌‌‌‌ ఇచ్చిన కండక్టర్‌‌‌‌ వద్ద మిగిలిన మొత్తా -
నికి చిల్లర లేకపోవడంతో టికెట్‌‌‌‌ వెనుక చిల్లర వివరాలు రాసి 
ఇచ్చారు. అయితే వెంటనే చిల్లర కావాలంటూ ప్రయాణికురాలు 
పట్టు బట్టడంతో ఇద్దరి మధ్య వాగ్వాదం
చోటుచేసుకున్నట్లు

•	 మాదాపూర్‌‌‌‌లో సాఫ్ట్‌ ‌‌‌వేర్ ఉద్యోగిని 
అర్చన మృతి

•	 అర్ధరాత్రి ప్రియుడికి వీడియో కాల్ 
చేసిన యువతి

•	 తెల్లవారుజామున ఇంటికి 
చేరుకున్న విమల్

•	 సంబంధాల కోణంలో పోలీసుల 
దర్యాప్తు

హైదరాబాద్‌‌‌‌, అక్టో బర్ 26 (తెలంగాణ ము-
చ్చట్లు ): హైదరాబాద్‌‌‌‌లోని మాదాపూర్‌‌‌‌లో 
సాఫ్ట్‌‌‌‌వేర్ ఉద్యోగిని అర్చన చౌదరి మాలిక్ 
ఆత్మహత్య ఘటనలో కీలక విషయాలు వె-
లుగులోకి వచ్చినట్లు  సమాచారం. అర్చన 
మరణానికి ముందు తనకు వీడియో 
కాల్ చేసిందని ఆమె ప్రియుడు భండారి 
విమల్ పోలీసులకు తెలిపినట్లు  తెలిసింది. 
ఆదివారం అర్ధరాత్రి సుమారు 2.30 

గంటల సమయంలో ఈ కాల్ వచ్చినట్లు  
అతడు వెల్లడించినట్లు  సమాచారం. తల్లితో 
కలిసి ఓ శుభకార్యం కోసం చేర్యాలకు వె -
ళ్తున్న సమయంలో అర్చన నుంచి వీడియో 
కాల్ వచ్చిందని తెలిపాడు. ఆ సమయంలో 
ఆమె తనను పెళ్లి చేసుకోకపోతే ఉరివేసు -
కుంటానని హెచ్చరించినట్లు  విమల్ పే -

ర్కొన్నట్లు  సమాచారం. ఈ పరిణామాలు 
అర్చన మృతి కేసులో ప్రాధాన్యం సంత-
రించుకున్నాయి. విమల్ తెలిపిన వివరాల 
ప్రకారం, వీడియో కాల్‌‌‌‌లో అర్చన ఫ్యాన్‌‌‌‌కు 
చున్నీ కట్టినట్లు  చూపిస్తూ తనను పెళ్లి చేసు -
కోకపోతే ఆత్మహత్య చేసుకుంటానని చెప్పి-
నట్లు  వెల్లడించాడు. ఆ మాటలు చెప్పిన 
వెంటనే ఆమె కాల్‌‌‌‌ను ముగించిందని 
తెలిపాడు. అనంతరం తాను పలుమార్లు  
ఫోన్ చేసినప్పటికీ అర్చన స్పందించలేదని 
పేర్కొన్నాడు. దీంతో ఆమె భద్రతపై ఆందో -
ళనకు గురై వెంటనే మాదాపూర్‌‌‌‌లోని ఆమె 
నివాసానికి బయలుదేరినట్లు  తెలిపాడు. ఈ 
వివరాలను పోలీసులు నమోదు చేసుకుని, 
అర్చన మరణానికి ముందు

మిగతా 2 లో..మిగతా 2 లో..

మిగతా 2 లో.. మిగతా 2 లో..

మిగతా 2 లో..

మిగతా 2 లో..మిగతా 2 లో..

తుమ్మిడిహెట్టి  బ్యారేజీపై కీలక చర్చలు
(మొదటి పేజీ తరువాయి)

ప్రాధాన్యాన్ని వివరించారు. ఉమ్మడి 
ఆదిలాబాద్‌‌‌‌‌‌‌‌ జిల్లా  చారిత్రక, సాంస్కృ -
తిక ప్రత్యేకతలను ప్రస్తావిస్తూ, అపా -
రమైన సహజ వనరులు ఉన్నప్పటికీ 
ఈ ప్రాంతం అభివృద్ధిలో వెనుకబడి-
పోయిందని తెలిపారు. ముఖ్యంగా 
గిరిజనులు, ఆదివాసీలు సాగునీరు, 
తాగునీరు, ఉపాధి అవకాశాల 
కొరతతో ఇబ్బందులు ఎదుర్కొంటు -
న్నారని మహారాష్ట్ర ప్రతినిధి బృందం 
దృష్టికి తీసుకెళ్లా రు. 1975 అక్టో బర్‌‌‌‌‌‌‌‌ 
6న అప్పటి ముఖ్యమంత్రి జలగం 
వెంగళరావు, మహారాష్ట్ర ముఖ్యమం -
త్రి ఎస్‌‌‌‌‌‌‌‌.బి. చవాన్‌‌‌‌‌‌‌‌ మధ్య కుదిరిన ఒప్పందం 
నుంచి ఇప్పటివరకు ప్రాజెక్టు  కోసం జరిగిన 
ప్రయత్నాలను వివరించారు. ఐదు దశా -
బ్దా లుగా అనేక ప్రతిపాదనలు, చర్చలు 
జరిగినప్పటికీ ఆశించిన పురోగతి సాధిం-
చలేకపోయామని పేర్కొన్నారు. 2016లో 
బ్యారేజీ ఎత్తును 148 మీటర్లు గా నిర్ణయి-
స్తూ ఒప్పందం కుదిరిందని గుర్తుచేస్తూ, ఆ 
ఎత్తుతో తెలంగాణ తాగునీరు, సాగునీటి 
అవసరాలు పూర్తిస్థా యిలో తీరడం కష్టమని 
వివరించారు. ప్రస్తుత విద్యుత్తు అవసరాలు, 
పంపింగ్‌‌‌‌‌‌‌‌ వ్యయం, పర్యావరణ పరిరక్షణ, 
వాతావరణ మార్పులు, ప్రాజెక్టు  నిర్వహణ 
ఖర్చులను పరిగణనలోకి తీసుకుంటే తు -
మ్మిడిహెట్టి బ్యారేజీని 152 మీటర్ల ఎత్తుతో 
నిర్మించే ప్రతిపాదన ప్రయోజనకరంగా 
ఉంటుందని మంత్రి వివరించారు. సా-
ధ్యమైనంత వరకు గురుత్వాకర్షణ శక్తితో 

నీటిని తరలించే అవకాశాలకు ప్రాధాన్యం 
ఇవ్వడం ద్వారా విద్యుత్తు వినియోగం, 
నిర్వహణ వ్యయాన్ని తగ్గించవచ్చని 
తెలిపారు. బ్యారేజీ ఎత్తు పెంపు వల్ల మహా -
రాష్ట్రలో ముంపునకు గురయ్యే వ్యవసాయ 
భూములకు పరిహారం చెల్లించేందుకు 
తెలంగాణ ప్రభుత్వం సిద్ధంగా ఉందని 
స్పష్టం చేశారు. మహారాష్ట్రలో అమల్లో  ఉన్న 
భూసేకరణ నిబంధనలు, పరిహార విధానం 
ప్రకారం ప్రభావిత రైతులకు న్యాయం చే-
స్తామని వెల్లడించారు. ప్రాజెక్టు  నిర్మాణం 
ద్వారా తెలంగాణలోని వెనుకబడిన ప్రాం-
తాలకు సాగునీరు అందించడంతోపాటు 
తాగునీటి అవసరాలను తీర్చేందుకు 
అవకాశం ఉంటుందని వివరించారు.
ముఖ్యమంత్రి రేవంత్‌‌‌‌‌‌‌‌రెడ్డి మాట్లా డుతూ 
తెలంగాణ, మహారాష్ట్ర మధ్య చారిత్రక, 
సాంస్కృతిక సంబంధాలు బలంగా ఉన్నా-

యని గుర్తుచేశారు. ఉమ్మడి ఆదిలాబాద్‌‌‌‌‌‌‌‌ 
ప్రాంతంలోని గిరిజనులు, ఆదివాసీలు 
ఎదుర్కొంటున్న సమస్యలను ప్రస్తావిస్తూ, 
కొమురం భీమ్‌‌‌‌‌‌‌‌ సాగించిన జల్‌‌‌‌‌‌‌‌, జంగిల్‌‌‌‌‌‌‌‌, 
జమీన్‌‌‌‌‌‌‌‌ పోరాటాన్ని గుర్తుచేశారు. దశాబ్దా లు -
గా ఈ ప్రాంత ప్రజలు సాగునీరు, తాగునీటి 
సదుపాయాల కోసం ఎదురుచూస్తున్నారని, 
వారి జీవితాల్లో  మార్పు తీసుకురావడానికి 
రెండు రాష్ట్రా లు కలిసి పనిచేయాలని 
కోరారు. ఆదిలాబాద్‌‌‌‌‌‌‌‌లో ప్రతిపాదిత రక్షణ, 
పౌర విమానాశ్రయ సదుపాయాల అభి-
వృద్ధి కూడా ఉమ్మడి ఆదిలాబాద్‌‌‌‌‌‌‌‌ జిల్లా తో -
పాటు మహారాష్ట్ర సరిహద్దు  ప్రాంతాలకు 
ప్రయోజనం కలిగిస్తుందని వివరించారు. 
తుమ్మిడిహెట్టి బ్యారేజీ కేవలం నీటిపారుదల 
ప్రాజెక్టు  మాత్రమే కాకుండా రెండు రాష్ట్రా ల 
సరిహద్దు  ప్రాంతాల అభివృద్ధికి దోహదపడే 
కీలక ప్రాజెక్టు గా నిలుస్తుందని పేర్కొన్నారు. 

గిరిజనుల సంక్షేమం, వెనుకబడిన 
ప్రాంతాల ఆర్థిక అభివృద్ధిని దృష్టిలో 
ఉంచుకుని తెలంగాణ ప్రతిపాద-
నకు సహకరించాలని మహారాష్ట్ర 
ముఖ్యమంత్రిని కోరారు. తెలంగాణ 
ప్రతిపాదనపై దేవేంద్ర ఫడ్నవీస్‌‌‌‌‌‌‌‌ 
సానుకూలంగా స్పందిస్తూ బ్యారేజీ 
ఎత్తు పెంపు అంశాన్ని మరోసారి 
పరిశీలించేందుకు సిద్ధంగా ఉన్నట్లు  
తెలిపారు. అయితే మహారాష్ట్ర ప్రజల-
కు, వ్యవసాయ భూములకు ఎలాంటి 
ప్రతికూల ప్రభావం కలగకుండా 
సాంకేతిక, పర్యావరణ, పరిపాల-
నాపరమైన అంశాలను సమగ్రంగా 

అధ్యయనం చేయాల్సి ఉంటుందని స్పష్టం 
చేశారు. రెండు రాష్ట్రా ల నీటిపారుదల శాఖ 
ముఖ్య కార్యదర్శుల నేతృత్వంలో అధికా-
రుల కమిటీని ఏర్పాటు చేసి బ్యారేజీ ఎత్తు, 
నీటి లభ్యత, ముంపునకు గురయ్యే భూముల 
విస్తీర్ణం, పరిహారం వంటి అంశాలను 
పరిశీలించాలని ప్రతిపాదించారు. అవస-
రమైన అధ్యయనాల్లో  కేంద్ర జల సంఘం 
పాత్రను కూడా పరిగణనలోకి తీసుకోవాల -
ని సూచించారు. అధికారులు, సాంకేతిక 
నిపుణులు పరస్పరం సంప్రదింపులు జరిపి 
కార్యాచరణ ప్రణాళిక రూపొందించాలని 
అభిప్రాయపడ్డా రు. అయితే 152 మీటర్ల 
ఎత్తుతో నిర్మాణానికి తుది అనుమతి లభిం-
చినట్లు  ఈ సమావేశం ద్వారా నిర్ధా రణ 
కాలేదు. అధికారుల అధ్యయనం, తదుపరి 
చర్చల అనంతరం ప్రాజెక్టు  విషయంలో స్ప-
ష్టత వచ్చే అవకాశం ఉంది.

పట్ట భద్రుల ఓటరు నమోదుపై బీజేపీ దృష్టి
(మొదటి పేజీ తరువాయి)

తెలంగాణలో యువత కాంగ్రెస్‌‌‌‌‌‌‌‌ ప్రభుత్వ 
పాలనపై తీవ్ర అసంతృప్తితో ఉందని రా-
మ్‌‌‌‌‌‌‌‌చందర్‌‌‌‌‌‌‌‌రావు వ్యాఖ్యానించారు. యువత 
ఆశలు, ఆకాంక్షలను నెరవేర్చడంలో 
కాంగ్రెస్‌‌‌‌‌‌‌‌, భారత రాష్ట్ర సమితి పార్టీలు విఫ -
లమయ్యాయని విమర్శించారు. యువత 
ఎదుర్కొంటున్న సమస్యలకు పరిష్కారాలు 
చూపాల్సిన అవసరం ఉందని పేర్కొన్నా-
రు. యువతకు ఉపాధి అవకాశాలు, సాధి -
కారత, భవిష్యత్తుపై భరోసా కల్పించడం 
రాజకీయ పార్టీల బాధ్యత అని ఆయన అభి-
ప్రాయపడ్డా రు. ఈ సందర్భంగా కాంగ్రెస్‌‌‌‌‌‌‌‌, 
బీఆర్‌‌‌‌‌‌‌‌ఎస్‌‌‌‌‌‌‌‌ ప్రభుత్వాలపై ఆయన చేసిన వ్యా-
ఖ్యలు రాజకీయ విమర్శలుగా నిలిచాయి.
యువత ఆకాంక్షలను నెరవేర్చేందుకు 
భారతీయ జనతా పార్టీ కట్టు బడి ఉందని 
రామ్‌‌‌‌‌‌‌‌చందర్‌‌‌‌‌‌‌‌రావు తెలిపారు. తెలంగాణ 
యువత భవిష్యత్తు, సాధికారతకు తమ 
పార్టీ ప్రాధాన్యం ఇస్తుందని పేర్కొన్నారు. 
యువతకు సంబంధించిన అంశాలపై పార్టీ 

శ్రేణులు ప్రజల్లో కి వెళ్లి అవగాహన కల్పిం-
చాలని సూచించారు. పట్టభద్రుల ఎన్నికలు 
యువత, ఉద్యోగులు, ఉన్నత విద్యను పూర్తి 
చేసినవారి సమస్యలను చర్చించేందుకు 
ఒక వేదికగా నిలుస్తాయని పేర్కొంటూ, 
ఓటరు నమోదు కార్యక్రమంలో కార్యకర్తలు 
చురుగ్గా  పాల్గొనా లని కోరారు.
నాంపల్లిలోని బీజేపీ రాష్ట్ర కార్యాలయంలో 
జరిగిన ఈ సన్నాహక సమావేశంలో పట్టభ -
ద్రుల ఓటరు నమోదు కార్యక్రమంపై పార్టీ 
యువమోర్చా కార్యకర్తలకు దిశానిర్దేశం 
చేశారు. అర్హు లైన పట్టభద్రులు నమోదు ప్రక్రి -
యను గడువులోగా పూర్తి చేసుకునేలా సహ-
కరించాలని రాష్ట్ర అధ్యక్షుడు సూచించారు. 
యువత సమస్యలు, వారి ఆకాంక్షలపై 
ప్రజల్లో  చర్చ జరగాలని, పార్టీ కార్యకర్తలు 
క్షేత్రస్థా యిలో సమన్వయంతో పనిచేయాల-
ని పిలుపునిచ్చారు. పట్టభద్రుల ఎన్నికలకు 
ముందు ఓటరు నమోదు ప్రక్రియను విస్త -
రించడంపై బీజేపీ దృష్టి సారించినట్లు  ఈ 
సమావేశం ద్వారా స్పష్టమైంది.

సంస్థ  ఆస్తు ల పరిరక్షణే ప్రధాన లక్ష్యం
(మొదటి పేజీ తరువాయి)

నిర్వహణలో నైతిక విలువలను పాటించాల-
ని సంకల్పించారు. సంస్థకు సంబంధించిన 
వనరులను సమర్థంగా వినియోగించుకోవ -
డం, విధుల్లో  బాధ్యతాయుతంగా వ్యవహ-
రించడం ద్వారా సంస్థ ప్రయోజనాలను 
కాపాడాలని ప్రతినబూనారు.
ఈ సందర్భంగా అధికారులు కార్మికుల-
కు సంస్థ నిబంధనలు, నైతిక విలువలు, 
అవినీతి నిరోధక చర్యల ప్రాధాన్యాన్ని 
వివరించారు. విధి నిర్వహణలో ఎలాంటి 
అవకతవకలకు తావులేకుండా వ్యవహరిం-
చాలని సూచించారు. పనుల్లో  పారదర్శకత 
పాటించడం, అప్పగించిన బాధ్యతలను 
సమయపాలనతో నిర్వహించడం, ప్రతి 
చర్యకు జవాబుదారీగా ఉండటం అవస -
రమని తెలిపారు. సంస్థలో పనిచేసే ప్రతి 
ఒక్కరూ నైతిక ప్రమాణాలను పాటించిన-
ప్పుడే అవినీతి రహిత పని వాతావరణం 
ఏర్పడుతుందని పేర్కొన్నారు.
బొగ్గు  ఉత్పత్తి, గనుల నిర్వహణ, కార్యా-
లయ కార్యకలాపాల్లో  పారదర్శక విధా -
నాలను అనుసరించాలని అధికారులు 

సూచించారు. సంస్థ ఆస్తులకు నష్టం కల-
గకుండా వాటిని పరిరక్షించడంతో పాటు, 
అవినీతికి సంబంధించిన అంశాల పట్ల అప్ర-
మత్తంగా ఉండాలని తెలిపారు. ఉద్యోగులు, 
కార్మికులు పరస్పర సమన్వయంతో పనిచే-
స్తూ నిబంధనలకు అనుగుణంగా విధులు 
నిర్వహించాలని కోరారు. నిజాయతీ, 
నిబద్ధత, సమగ్రత వంటి విలువలను 
రోజువారీ పనుల్లో  భాగంగా చేసుకోవాలని 
సూచించారు.విజిలెన్స్‌‌‌‌‌‌‌‌ అవగాహన వారోత్స -
వాల ద్వారా సింగరేణిలో నైతిక విలువలు, 
పారదర్శకత, జవాబుదారీతనంపై మరింత 
చైతన్యం కల్పించడమే లక్ష్యంగా కార్యక్ర -
మాలు చేపట్టా రు. కొత్తగూడెం ఏరియాలోని 
గనులు, కార్యాలయాల్లో  అధికారులు, ఉద్యో -
గులు, కార్మికులు ఈ కార్యక్రమాల్లో  భాగస్వా -
ములయ్యారు. అవినీతికి దూరంగా ఉంటూ 
సంస్థ ఆస్తులను కాపాడటం, నిబంధనలను 
పాటించడం, బాధ్యతాయుతమైన పని సం-
స్కృతిని పెంపొందించడం ద్వారా సింగరేణి 
కార్యకలాపాల్లో  మరింత పారదర్శకత సా -
ధించవచ్చని ఈ సందర్భంగా అధికారులు 
స్పష్టం చేశారు.

ఓటు హక్కు పరిరక్షణకు కాంగ్రెస్‌‌‌‌‌‌‌‌ పిలుపు

విద్యుత్తు షాక్‌‌తో మహిళ మృతి

(మొదటి పేజీ తరువాయి)

పేర్కొన్నారు. ప్రజల ఓటు హక్కుకు భంగం 
కలగకుండా చూడాల్సిన అవసరం ఉందని, 
ప్రజాస్వామ్య విలువలను కాపాడేందుకు 
కాంగ్రెస్‌‌‌‌‌‌‌‌ పార్టీ నిరంతరం పోరాడుతోందని 
తెలిపారు. ఎన్నికల ప్రక్రియపై ప్రజల్లో  
విశ్వాసం నిలబెట్టేందుకు పారదర్శకత కీలక-
మని ఆయన అభిప్రాయపడ్డా రు. ఓటు హక్కు 
పరిరక్షణకు సంబంధించిన అంశాలను 
ప్రజల్లో కి తీసుకెళ్లా లని పార్టీ శ్రేణులకు 
సూచించారు.నవంబర్‌‌‌‌‌‌‌‌ 1న ఢిల్లీలో జరగను-
న్న నిరసన కార్యక్రమానికి పార్టీ నాయకులు, 
కార్యకర్తలు సమష్టిగా కృషి చేయాలని మంత్రి 
పిలుపునిచ్చారు. కార్యక్రమం విజయవం-
తం కావాలంటే క్షేత్రస్థా యిలో సన్నాహాలు 
సమర్థంగా నిర్వహించాలని పేర్కొన్నారు. 
వివిధ నియోజకవర్గా ల నుంచి పార్టీ శ్రేణుల 
భాగస్వామ్యాన్ని పెంచడంతో పాటు, ప్రజా -

స్వామ్య పరిరక్షణ సందేశాన్ని విస్తృతంగా 
ప్రజల్లో కి తీసుకెళ్లా లని సూచించారు. ఓటు 
హక్కు పరిరక్షణ అంశాన్ని రాజకీయ కార్య-
క్రమంగా మాత్రమే కాకుండా ప్రజాస్వామ్య 
బాధ్యతగా చూడాలని ఆయన పేర్కొన్నారు -
.ఈ సన్నాహక సమావేశంలో అఖిల భారత 
కాంగ్రెస్‌‌‌‌‌‌‌‌ కమిటీ ప్రధాన కార్యదర్శి అవినాష్‌‌‌‌‌‌‌‌ 
పాండే, పార్టీ ఇన్‌‌‌‌‌‌‌‌చార్జి కార్యదర్శి సచిన్‌‌‌‌‌‌‌‌ 
సావంత్‌‌‌‌‌‌‌‌, రాజ్యసభ సభ్యుడు అనిల్‌‌‌‌‌‌‌‌ కుమార్‌‌‌‌‌‌‌‌ 
యాదవ్‌‌‌‌‌‌‌‌, ఎమ్మెల్యే గణేశ్‌‌‌‌‌‌‌‌, సికింద్రాబాద్‌‌‌‌‌‌‌‌ 
జిల్లా  కాంగ్రెస్‌‌‌‌‌‌‌‌ కమిటీ అధ్యక్షుడు దీపక్‌‌‌‌‌‌‌‌ జాన్‌‌‌‌‌‌‌‌ 
పాల్గొ న్నారు. సికింద్రాబాద్‌‌‌‌‌‌‌‌ జిల్లా  పరిధిలోని 
వివిధ శాసనసభ నియోజకవర్గా ల ఇన్‌‌‌‌‌‌‌‌చా -
ర్జు లు కూడా సమావేశానికి హాజరయ్యారు. 
ఢిల్లీలో నిర్వహించనున్న నిరసనకు సంబం-
ధించిన సన్నాహాలు, పార్టీ శ్రేణుల భాగస్వా-
మ్యం, కార్యక్రమ నిర్వహణపై నాయకులు 
చర్చించారు.

•	 నీళ్లు  వేడి చేస్త ుండగా విషాదం
•	 స్టీల్‌‌ మగ్గు తో నీళ్లు  తీస్త ుండగా 

ప్రమాదం

హైదరాబాద్‌‌, అక్టో బర్ 26 (తెలంగాణ 
ముచ్చట్లు ): హీటర్‌‌తో నీళ్లు  వేడి చేస్తుండగా 
విద్యుత్తు షాక్‌‌ తగిలి ఓ మహిళ ప్రాణాలు 
కోల్పోయిన విషాద ఘటన హైదరాబా-
ద్‌‌లోని బోరబండ ప్రాంతంలో చోటుచేసు -
కుంది. భరత్‌‌నగర్‌‌లోని ఉస్మాన్‌‌ ఇంట్లో  
అద్దెకు ఉంటున్న ఆయేషా సిద్దిఖా (26) 
సోమవారం నీళ్లు  వేడి చేసుకునే క్రమంలో 
ప్రమాదానికి గురైంది. ఇంట్లో  బకెట్‌‌లో నీళ్లు  
వేడి చేసేందుకు విద్యుత్తు హీటర్‌‌ను ఉపయో-
గిస్తున్న సమయంలో ఈ ఘటన జరిగినట్లు  
సమాచారం. రోజువారీ పనుల్లో  భాగంగా 
నీళ్లు  వేడి చేసుకుంటుండగా అనుకోకుండా 
విద్యుత్తు ప్రమాదం జరగడంతో కుటుంబ 
సభ్యులు తీవ్ర విషాదంలో మునిగిపోయారు. 
ఈ ఘటన స్థా నికంగా కలకలం రేపింది.
నీళ్లు  వేడెక్కిన తర్వాత బకెట్‌‌లోని నీటిని స్టీల్‌‌ 
మగ్గు తో తీసే ప్రయత్నం చేసిన సమయంలో 

ఆయేషాకు విద్యుత్తు షాక్‌‌ తగిలినట్లు  తెలు -
స్తోంది. విద్యుత్తు హీటర్‌‌ వినియోగంలో ఉన్న -
ప్పుడు నీటిని తాకడం, లోహపు వస్తువులతో 
నీటిని తీసేందుకు ప్రయత్నించడం ప్రమాద -
కరంగా మారవచ్చు. ఈ ఘటనలో ఆమెకు 
తీవ్ర విద్యుత్తు షాక్‌‌ తగలడంతో అక్కడికక్క-
డే ప్రాణాలు కోల్పోయినట్లు  సమాచారం. 
ప్రమాదం ఎలా జరిగిందనే విషయంపై 
పోలీసులు విచారణ చేపట్టా రు. హీటర్‌‌లో 
విద్యుత్తు లీకేజీ జరిగిందా, విద్యుత్తు తీగలు 
లేదా ఇతర పరికరాల్లో  లోపాలున్నాయా 
అనే అంశాలను పరిశీలించాల్సి ఉంది.

తమ్మిడిహట్టిపై కాంగ్రెస్‌‌‌‌‌‌‌‌ కాలయాపన
(మొదటి పేజీ తరువాయి)

గుర్తుచేశారు. మొదటి ఆరు నెలల్లో నే ఆరు-
సార్లకు పైగా చర్చలు జరిపామని తెలిపారు. 
కేసీఆర్‌‌‌‌‌‌‌‌ తన పుట్టినరోజున సైతం మహారా-
ష్ట్రకు వెళ్లి ప్రాజెక్టు  నిర్మాణానికి 152 మీటర్ల 
ఎత్తు ఆమోదం పొందేందుకు ప్రయత్నించా -
రని పేర్కొన్నారు. 2007లో ప్రారంభమైన 
ప్రాణహిత–చేవెళ్ల ప్రాజెక్టు ను కాంగ్రెస్‌‌‌‌‌‌‌‌ ఏడేళ్ల 
పాలనలో ఎందుకు ముందుకు తీసుకెళ్లలేద-
ని ప్రశ్నించారు. అప్పట్లో  కాంగ్రెస్‌‌‌‌‌‌‌‌ నిర్లక్ష్యం 
చేసిందని, ఇప్పుడు రేవంత్‌‌‌‌‌‌‌‌రెడ్డి ప్రభుత్వం 
కూడా ప్రాజెక్టు  విషయంలో కాలయాపన 
చేస్తోందని విమర్శించారు.
తమ్మిడిహట్టి వద్ద నీటి లభ్యతపై స్పష్టత 
లేకుండానే ప్రాజెక్టు  గురించి ప్రకటనలు 
చేయడం సరికాదని హరీశ్‌‌‌‌‌‌‌‌రావు అన్నారు. 
152 మీటర్ల ఎత్తులో నీరు అందుబాటులో 
ఉండదని కేంద్ర జల సంఘం మూడు లేఖల్లో  

స్పష్టం చేసిందని, ప్రత్యామ్నాయాలను పరి -
శీలించాలని సూచించిందని పేర్కొన్నారు. 
తమ్మిడిహట్టి వద్ద 160 టీఎంసీల నీరు అం-
దుబాటులో లేదని కేంద్ర సంస్థలు తెలిపిన 
తర్వాతే మేడిగడ్డను ఎంపిక చేయాల్సి 
వచ్చిందని వివరించారు. కాళేశ్వరం ప్రాజె-
క్టు  ద్వారా 240 టీఎంసీల నీటిని వినియో-
గించుకునేలా తమ ప్రభుత్వం ప్రణాళిక 
రూపొందించిందని చెప్పారు. తమ్మిడిహట్టి 
నిర్మాణానికి తమకు అభ్యంతరం లేదని, 
అయితే నీరు ఎక్కడి నుంచి తీసుకొస్తారు, 
ఎంత ఆయకట్టు కు సాగునీరు అందిస్తారు, 
సమగ్ర ప్రాజెక్టు  నివేదిక ఎక్కడ ఉందనే ప్ర-
శ్నలకు ప్రభుత్వం సమాధానం చెప్పాలని 
డిమాండ్‌‌‌‌‌‌‌‌ చేశారు.
తమ్మిడిహట్టి నుంచి సుందిళ్లకు రూ.25 వేల 
కోట్లతో నీటిని తరలించే ప్రణాళికపై హరీ-
శ్‌‌‌‌‌‌‌‌రావు ప్రశ్నలు లేవనెత్తారు. తమ్మిడిహట్టి 

నుంచి ఎల్లంపల్లికి గురుత్వాకర్షణ శక్తితోనే 
నీటిని తీసుకువస్తామని మంత్రి ఉత్తమ్‌‌‌‌‌‌‌‌కు-
మార్‌‌‌‌‌‌‌‌రెడ్డి చెబుతున్నారని ప్రస్తావిస్తూ, ఆ 
వాదనను నిరూపించేందుకు సిద్ధమా అని 
సవాల్‌‌‌‌‌‌‌‌ విసిరారు. ఈ అంశంపై తాను రా-
జీనామాకు సిద్ధమని, ఉత్తమ్‌‌‌‌‌‌‌‌కుమార్‌‌‌‌‌‌‌‌రెడ్డి 
కూడా సిద్ధమా అని ప్రశ్నించారు. తమ్మిడిహ-
ట్టి ప్రాజెక్టు కు సంబంధించిన సమగ్ర ప్రాజెక్టు  
నివేదికను వెంటనే విడుదల చేయాలని ము -
ఖ్యమంత్రి కార్యాలయాన్ని డిమాండ్‌‌‌‌‌‌‌‌ చేశారు. 
అన్నారం, సుందిళ్ల బ్యారేజీలు బాగున్నాయ-
ని నివేదిక చెబుతున్నప్పటికీ మరమ్మతులు 
ఎందుకు చేపట్టడం లేదని ప్రశ్నించారు. 
మేడిగడ్డ మరమ్మతులు చేయకుండా, కన్నె-
పల్లి పంపుహౌస్‌‌‌‌‌‌‌‌ను నడపకుండా ప్రభుత్వం 
కాలయాపన చేస్తోందని ఆరోపించారు.
కాళేశ్వరం ప్రాజెక్టు పై రాజకీయ కక్షతో వ్య-
వహరిస్తూ తెలంగాణ రైతులకు అన్యాయం 

చేస్తున్నారని హరీశ్‌‌‌‌‌‌‌‌రావు విమర్శించారు. 
చెన్నూరు ఎత్తిపోతల పథకం ద్వారా లక్ష ఎక-
రాలకు సాగునీరు అందించాలన్నది తమ ప్ర-
ణాళిక అని, వార్ధా  ప్రాజెక్టు  సమగ్ర నివేదికను 
కాంగ్రెస్‌‌‌‌‌‌‌‌ ప్రభుత్వం అధికారంలోకి వచ్చిన 
తర్వాత వెనక్కి పంపిందని ఆరోపించారు. 
అన్నీ కొనగలమని చెబుతున్న ముఖ్యమంత్రి 
రేవంత్‌‌‌‌‌‌‌‌రెడ్డి రైతులకు అవసరమైన నీటిని 
ఎందుకు అందించడం లేదని ప్రశ్నించారు. 
నీటిని కొనలేమంటూనే నీటిని అందించే ప్రా-
జెక్టు లను కూడా నడపడం లేదని విమర్శిం-
చారు. కాళేశ్వరం తెలంగాణకు వరమని, 
రాష్ట్రా న్ని కరువు నుంచి కాపాడగల ప్రాజెక్టు  
అని పేర్కొంటూ, ప్రస్తుత పరిస్థితిని కాంగ్రెస్‌‌‌‌‌‌‌‌ 
ప్రభుత్వ వైఫల్యంగా అభివర్ణించారు. ఇవన్నీ 
హరీశ్‌‌‌‌‌‌‌‌రావు చేసిన రాజకీయ విమర్శలు 
కాగా, ఈ అంశాలపై రాష్ట్ర ప్రభుత్వ స్పంద-
నను అందించిన సమాచారం పేర్కొనలేదు.

(మొదటి పేజీ తరువాయి)

తెలిసింది. వాగ్వాదం తీవ్రం కావడంతో 
నడుస్తున్న బస్సులోనే పరిస్థితి ఉద్రిక్తంగా 
మారినట్లు  సమాచారం. ఈ క్రమంలో 
ప్రయాణికురాలు కండక్టర్‌‌‌‌‌‌‌‌ ప్రవళికను 
బస్సులో నుంచి కిందకు నెట్టివేసినట్లు  ఆరో-
పణలు వచ్చాయి. దీంతో ప్రవళిక రహదా-
రిపై పడిపోయి బస్సు వెనుక చక్రం కిందకు 
వెళ్లినట్లు  తెలిసింది. ఈ ప్రమాదంలో ఆమె 
రెండు కాళ్లకు తీవ్ర గాయాలయ్యాయి. 
ఘటనను గమనించిన ప్రయాణికులు, స్థా ని-
కులు వెంటనే స్పందించి సహాయక చర్యలు 
చేపట్టినట్లు  సమాచారం. నడుస్తున్న బస్సులో 
చోటుచేసుకున్న ఈ ఘటనతో ప్రయాణికులు 

భయాందోళనకు గురయ్యారు. గాయపడిన 
కండక్టర్‌‌‌‌‌‌‌‌ ప్రవళికను చికిత్స నిమిత్తం ఆసు -
పత్రికి తరలించినట్లు  తెలిసింది. ఆమెకు 
రెండు కాళ్లకు తీవ్ర గాయాలైన నేపథ్యంలో 
వైద్యులు చికిత్స అందిస్తున్నారు. ఘటనకు 
సంబంధించిన సమాచారం అందుకున్న 
పోలీసులు కేసు నమోదు చేసి దర్యాప్తు చేప-
ట్టినట్లు  సమాచారం. కండక్టర్‌‌‌‌‌‌‌‌ను బస్సులో 
నుంచి నెట్టివేసినట్లు  ఆరోపణలు ఎదుర్కొం-
టున్న మౌనికను అదుపులోకి తీసుకున్నట్లు  
తెలిసింది. ప్రయాణికులు, బస్సు సిబ్బంది 
నుంచి వివరాలు సేకరిస్తూ ఘటనకు దారి-
తీసిన పరిస్థితులను పోలీసులు పరిశీలిస్తు -
న్నారు.

మహిళలకు ఉచిత బస్సు ప్రయాణ 
సదుపాయం అమల్లో  ఉన్న నేపథ్యంలో 
టికెట్ల జారీ, చిల్లర నిర్వహణ వంటి అంశాలు 
ప్రజా రవాణా వ్యవస్థలో చర్చకు వస్తున్నా-
యి. అయితే ఈ ఘటనకు సంబంధించి 
చిల్లర సమస్యే వాగ్వాదానికి కారణమని చె -
బుతున్నప్పటికీ, కండక్టర్‌‌‌‌‌‌‌‌పై జరిగిన దాడికి 
సంబంధించిన పూర్తి వివరాలు పోలీసుల 
విచారణలో తేలాల్సి ఉంది. ప్రయాణికుల -
కు సేవలందించే సిబ్బంది భద్రత కూడా 
ప్రజా రవాణాలో కీలకమైన అంశం. టికెట్ల 
విషయంలో సందేహాలు లేదా చిల్లర సమస్య-
లు ఎదురైనప్పుడు వాగ్వాదానికి దిగకుండా, 
సిబ్బందితో సమన్వయంగా వ్యవహరించాల -

ని సూచిస్తున్నారు.
ఈ ఘటనతో బస్సు సిబ్బంది భద్రత, ప్రయా -
ణికుల ప్రవర్తన, ప్రజా రవాణాలో వివాదాల 
పరిష్కారంపై మరోసారి చర్చ మొదలైంది. 
ఉచిత ప్రయాణ పథకం వల్ల కండక్టర్లకు 
చిల్లర సమస్యలు లేదా ఇతర ఇబ్బందులు 
ఎదురవుతున్నాయనే అంశాన్ని ఈ ఒక్క 
ఘటన ఆధారంగా నిర్ధా రించలేం. అయితే 
ప్రయాణికులు, సిబ్బంది మధ్య వివాదాలు 
తలెత్తకుండా తగిన మార్గదర్శకాలు, భద్రతా 
చర్యలు అవసరమనే విషయం స్పష్టమవు-
తోంది. పోలీసులు కేసు దర్యాప్తు కొనసాగి -
స్తుండగా, గాయపడిన కండక్టర్‌‌‌‌‌‌‌‌ ఆరోగ్య పరి-
స్థితిపై మరిన్ని వివరాలు తెలియాల్సి ఉంది.

(మొదటి పేజీ తరువాయి)

చోటుచేసుకున్న పరిణామాలపై విచారణ 
జరుపుతున్నట్లు  సమాచారం.తెల్లవారుజా -
మున సుమారు 5.30 గంటలకు అర్చన ని-
వాసానికి చేరుకున్నానని విమల్ పోలీసులకు 
తెలిపినట్లు  తెలిసింది. ఇంటి తలుపులు లోపలి 
నుంచి తాళం వేసి ఉండటంతో అనుమానం 
వచ్చి పోలీసులకు సమాచారం అందించిన-
ట్లు  వెల్లడించాడు. సమాచారం అందుకున్న 
పోలీసులు అక్కడికి చేరుకుని తలుపులు 
తెరిచి లోపలికి వెళ్లగా అర్చన ఉరివేసుకున్న 
స్థితిలో కనిపించినట్లు  తెలిపాడు. అనంతరం 

పోలీసులు ఘటనాస్థలాన్ని పరిశీలించి అవ-
సరమైన ఆధారాలను సేకరించారు. అర్చన 
మృతికి దారితీసిన పరిస్థితులు, ఆమె చివరి -
సారిగా ఎవరితో మాట్లా డింది, మరణానికి 
ముందు ఏం జరిగింది అనే అంశాలపై 
విచారణ కొనసాగిస్తున్నారు.అర్చనతో ఉన్న 
సంబంధం నేపథ్యంలో విమల్ తన భార్యకు 
విడాకులు ఇచ్చేందుకు ప్రయత్నిస్తున్నట్లు  
పోలీసుల దర్యాప్తులో వెల్లడైనట్లు  సమాచారం. 
ఈ సంబంధానికి సంబంధించిన అంశాలు, 
వివాహం విషయంలో ఇద్దరి మధ్య ఏవైనా 
విభేదాలు ఉన్నాయా, అర్చన మానసిక పరిస్థి -

తిపై ప్రభావం చూపిన ఇతర కారణాలేమైనా 
ఉన్నాయా అనే కోణాల్లో  పోలీసులు వివరాలు 
సేకరిస్తున్నట్లు  తెలిసింది. వీడియో కాల్‌‌‌‌‌‌‌‌కు సం -
బంధించిన వివరాలు, ఫోన్‌‌‌‌‌‌‌‌ సంభాషణలు, 
ఇతర సాంకేతిక ఆధారాలను పరిశీలించడం 
ద్వారా ఘటనకు ముందు చోటుచేసుకున్న 
పరిణామాలను నిర్ధా రించే ప్రయత్నం చేస్తు-
న్నారు. అయితే విమల్ తెలిపిన వివరాలన్నీ 
స్వతంత్రంగా ధ్రువీకరించాల్సి ఉంది.
మాదాపూర్‌‌‌‌‌‌‌‌లో చోటుచేసుకున్న ఈ ఘటన 
స్థా నికంగా విషాదాన్ని నింపింది. యువతి 
మరణానికి గల పూర్తి కారణాలను నిర్ధా రిం-

చేందుకు పోలీసులు అన్ని కోణాల్లో  దర్యాప్తు 
చేస్తున్నారు. సంబంధాల నేపథ్యంలో తలెత్తిన 
విభేదాలు ఈ ఘటనకు కారణమయ్యాయా 
లేదా ఇతర పరిస్థితులు ఏమైనా ఉన్నాయా 
అనే అంశాలు విచారణలో తేలాల్సి ఉంది. 
అర్చన మరణానికి సంబంధించి ఆధారాలు, 
సాక్షుల వాంగ్మూలాలు, సాంకేతిక వివరా -
లను పరిశీలించిన అనంతరం పోలీసులు 
తదుపరి చర్యలు తీసుకోనున్నారు. దర్యాప్తు 
పూర్తయ్యే వరకు ఘటనకు సంబంధించిన 
ఆరోపణలను నిర్ధారి త వాస్తవాలుగా పరిగ-
ణించరాదని గమనించాలి.

చిల్లర వివాదం.. కండక్టర్‌‌‌‌‌‌‌‌కు తీవ్ర గాయాలు

పెళ్లి  చేసుకోకపోతే ఉరేసుకుంటా

•	 మూడు రోజుల పాటు క్రీడా 
సంబరం.. అక్టో బరు 28 నుంచి 
ప్రారంభం.

•	 మంత్రి పొంగులేటి శ్రీనివాసరెడ్డి 
జన్మదినం సందర్భంగా నిర్వహణ.

•	 మువ్వా విజయబాబు 
ఆధ్వర్యంలో ఏర్పాట్లు .

•	 ప్రారంభించనున్న ఎమ్మెల్యే 
మట్టా  రాగమయి.

సత్తు పల్లి, అక్టో బరు 26 (తెలంగాణ ము-
చ్చట్లు ): మహిళా క్రీడాకారుల్లో  ప్రతిభను 
వెలికితీయడంతోపాటు, క్రీడారంగంలో 
వారిని ప్రోత్సహించడమే లక్ష్యంగా సత్తు-
పల్లిలో రాష్ట్రస్థా యి సీనియర్ మహిళల 
కబడ్డీ పోటీలను నిర్వహించనున్నట్లు  
మాజీ టీజీఐడీసీ చైర్మన్ మువ్వా విజయ-
బాబు తెలిపారు. మంత్రి పొంగులేటి శ్రీని-
వాసరెడ్డి జన్మదినాన్ని పురస్కరించుకుని 
మువ్వా యూత్‌‌ ఆధ్వర్యంలో అక్టో బరు 
28, 29, 30 తేదీల్లో  73వ రాష్ట్రస్థా యి 
సీనియర్ మహిళల కబడ్డీ పోటీలను 
నిర్వహించనున్నట్లు  వెల్లడించారు. 
పోటీల వివరాలను తెలియజేసేందుకు 
సోమవారం సత్తుపల్లిలోని రాణి ఫంక్షన్‌‌ 
హాల్‌‌లో ఏర్పాటు చేసిన విలేకరుల సమా-
వేశంలో ఆయన మాట్లా డారు. స్థా నిక 
ఎమ్మెల్యే మట్టా  రాగమయి చేతుల 
మీదుగా పోటీలు ప్రారంభం కానున్న-
ట్లు  తెలిపారు. మూడు రోజులపాటు 
రాణి సెలబ్రేషన్స్‌‌లో జరిగే ఈ క్రీడా సం-
బరానికి రాష్ట్రంలోని వివిధ ప్రాంతాల 
నుంచి మహిళా కబడ్డీ జట్లు  హాజరు-
కానున్నాయని పేర్కొన్నారు. కబడ్డీ 
గ్రామీణ ప్రాంతాల్లో  విశేష ఆదరణ 
పొందిన సంప్రదాయ క్రీడ అని, ఈ క్రీడ 
మహిళల్లో  ఆత్మవిశ్వాసం, పట్టు దల, 
క్రమశిక్షణతోపాటు జట్టు గా పనిచేసే 
లక్షణాలను పెంపొందిస్తుందని మువ్వా 

విజయబాబు అన్నారు. మహిళలు 
అన్ని రంగాల్లో  రాణిస్తున్న తరుణంలో 
క్రీడారంగంలోనూ వారికి తగిన ప్రో -
త్సాహం అందించాల్సిన అవసరం 
ఉందని చెప్పారు. రాష్ట్రస్థా యి పోటీలు 
క్రీడాకారిణులు తమ ప్రతిభను ప్రద -
ర్శించేందుకు, నైపుణ్యాలను మెరుగుప-
రుచుకునేందుకు మంచి వేదికగా నిలు-
స్తాయని తెలిపారు. క్రీడలతో యువతలో 
ఆరోగ్యకరమైన జీవనశైలి, నాయకత్వ 
లక్షణాలు, పోటీతత్వం పెంపొందుతా -
యని పేర్కొన్నారు. మంత్రి పొంగులేటి 
శ్రీనివాసరెడ్డి జన్మదినం సందర్భంగా 
నిర్వహిస్తున్న ఈ పోటీలు మహిళా క్రీడా -
కారులకు ప్రోత్సాహాన్ని అందించడంతో-
పాటు సత్తుపల్లికి క్రీడారంగంలో ప్రత్యేక 
గుర్తింపు తీసుకువస్తాయని ఆశాభావం 
వ్యక్తం చేశారు. అక్టో బరు 28 నుంచి 
30 వరకు జరిగే పోటీలను తిలకించేం-
దుకు క్రీడాభిమానులు, యువత, ప్రజలు 
అధిక సంఖ్యలో తరలిరావాలని, క్రీడా -
కారిణులను ప్రోత్సహించి పోటీలను 
విజయవంతం చేయాలని మువ్వా 
విజయబాబు పిలుపునిచ్చారు. ఈ 
సమావేశంలో కటికాల క్రిస్టఫర్‌‌బాబు, 
రాష్ట్ర ఉపాధ్యక్షుడు,ఖమ్మం జిల్లా  కార్య-
దర్శి, కె. స్వాతిముత్యం రాష్ట్ర సంయుక్త 
కార్యదర్శి, భద్రాద్రి కొత్తగూడెం జిల్లా  
కార్యదర్శి, చి. సుధాకర్ ఖమ్మం జిల్లా  
సంయుక్త కార్యదర్శి, సత్తుపల్లి పట్టణం 
ఒకటో వార్డు  కౌన్సిలర్‌‌ మట్టా  ప్రసాద్‌‌, 
ఆరో వార్డు  కౌన్సిలర్‌‌ సుజల రాణి, బే -
తుపల్లి సర్పంచి దొడ్డా  రాజేంద్రప్రసాద్‌‌ 
(అమ్ములు), భీమవరం సర్పంచి వంట్ల 
రమేష్‌‌, పట్టణ కాంగ్రెస్‌‌ నాయకులు, 
వివిధ గ్రామాల కాంగ్రెస్‌‌ నాయకులు, 
పొంగులేటి, మువ్వా అభిమానులు తది -
తరులు పాల్గొ న్నారు.

•	 విద్యార్థు లతో మాట్లాడి  విద్యా, 
ప్రాక్టికల్స్‌‌, శిక్షణ వివరాలు 
తెలుసుకున్న డీఐఈఓ.

సత్తు పల్లి, అక్టో బరు 26 (తెలంగాణ 
ముచ్చట్లు ):  ఖమ్మం జిల్లా  ఇంటర్మీడి-
యట్‌‌ విద్యాధికారి కె. రవిబాబు సత్తుప -
ల్లిలోని శ్రీ బండి శోభనాచలం ప్రభుత్వ 
జూనియర్‌‌ కళాశాలను ఆకస్మికంగా 
తనిఖీ చేశారు. ఈ సందర్భంగా కళా -
శాలలో విద్యా కార్యక్రమాల నిర్వహణ, 
విద్యార్థు లకు అందుతున్న శిక్షణపై 
వివరాలు తెలుసుకున్నారు. తనిఖీలో 
భాగంగా విద్యార్థు లతో నేరుగా మాట్లాడి  
వారి అభ్యసన విధానాలను అడిగి 

తెలుసుకున్నారు. సైన్స్‌‌ విద్యార్థు లను 
ప్రాక్టికల్స్‌‌ నిర్వహణ గురించి, ఆర్ట్స్‌‌ వి-
ద్యార్థు లను వివిధ యాక్టివిటీల గురించి, 
ఒకేషనల్‌‌ విద్యార్థు లను ఓజేటీ (ఆన్‌‌ 
జాబ్‌‌ ట్రైనింగ్‌‌) కార్యక్రమం గురించి 
ప్రశ్నించి వివరాలు సేకరించారు. 
అనంతరం కళాశాల ప్రాంగణంలోని 
1970లో నిర్మించిన పాత భవనాలను 
పరిశీలించారు. అందులోని గదుల పరి -
స్థితిని క్షుణ్ణంగా తనిఖీ చేసి, సంబంధిత 
వివరాలను ఇంటర్మీడియట్‌‌ బోర్డు  అధి -
కారుల దృష్టికి తీసుకెళ్లా రు. ఈ తనిఖీలో 
కళాశాల ప్రిన్సిపాల్‌‌ గుడిపాటి లక్ష్మ-
య్య, అధ్యాపకులు పాల్గొ న్నారు.

•	 హాజరుకానున్న వనపర్తి ఎమ్మెల్యే 
తూడి మేఘారెడ్డి

•	 పెద్దమందడి ఎంపీడీవో పరిణత

పె ద్ద మ ం ద డి , అ క్టో బ ర్ 2 6 ( తె ల ం -
గాణ ముచ్చట్లు ): గ్రామ పంచాయ-
తీల అభివృద్ధి, సామర్థ్య నిర్మాణమే 
లక్ష్యంగా వనపర్తి జిల్లా  పెద్దమందడి 
మండలంలో ఈ నెల 29న సాధారణ 
సర్వసభ్య సమావేశం నిర్వహించను -
న్నట్లు  ఎంపీడీవో పరిణత తెలిపారు. 
సోమవారం విడుదల చేసిన ప్రకటనలో 
ఆమె ఈ వివరాలను వెల్లడించారు.ఈ 
నెల 29వ తేదీ గురువారం ఉదయం 
10.30 గంటలకు పెద్దమందడిలోని 
రైతు వేదికలో సమావేశం నిర్వహించ -
నున్నట్లు  పేర్కొన్నారు. ఈ సమావేశా -
నికి వనపర్తి ఎమ్మెల్యే తూడి మేఘారెడ్డి 
ముఖ్య అతిథిగా హాజరుకానున్నారని 
తెలిపారు.గ్రామ పంచాయతీల అభివృ-
ద్ధికి సంబంధించిన అంశాలు, పంచా -
యతీల పనితీరు మెరుగుదల, గ్రామస్థా -

యిలో అభివృద్ధి కార్యక్రమాల అమలు, 
స్థా నిక సమస్యల పరిష్కారానికి తీసుకో-
వాల్సిన చర్యలపై సమావేశంలో చర్చిం -
చనున్నట్లు  వివరించారు.ఈ సమావే -
శానికి పెద్దమందడి మండలంలోని 
సర్పంచులు, అన్ని శాఖల మండల 
స్థా యి అధికారులు, పంచాయతీ కా -
ర్యదర్శులు తప్పనిసరిగా హాజరుకావా-
లని ఎంపీడీవో పరిణత సూచించారు. 
అదేవిధంగా మండలంలోని పాత్రికే -
యులు  సమావేశానికి హాజరుకావాల-
ని ఆమె కోరారు.

సత్తు పల్లి లో రాష్ట్రస్థా యి మహిళల కబడ్డీ పోటీలు

ప్రభుత్వ జూనియర్‌‌ కళాశాలను తనిఖీ చేసిన డీఐఈఓ

29న పెద్దమందడి మండల సర్వసభ్య సమావేశం

•	 నాలుగు డివిజన్లలో పర్యటించి 
రూ.68 లక్షల అభివృద్ధి పనులకు 
శ్రీకారం చుట్టి న మేయర్ కొలగాని 
శ్రీనివాస్

కరీంనగర్, అక్టో బర్ 26(తెలంగాణ ము-
చ్చట్లు  ): నగర అభివృద్ధే ధ్యేయంగా తమ 
పాలకవర్గం పనిచేస్తోందని కరీంనగర్ 
నగర మేయర్ కొలగాని శ్రీనివాస్ అన్నారు. 
నగరపాలక సంస్థ పరిధిలో అభివృద్ధి కార్యక్ర -
మాల్లో  భాగంగా సోమవారం 1, 2, 32, 34 

డివిజన్లలో ఆయన పర్యటించి పలు అభివృద్ధి 
పనులకు శంకుస్థా పన చేశారు.మొదటగా 
2వ డివిజన్ తీగలగుట్టపల్లిలో నగరపాలక 
సంస్థకు చెందిన రూ.11 లక్షల సాధారణ 
నిధులతో ఎస్‌‌డబ్ల్యూ జీ పైపులైన్ డ్రైనేజీ, సీసీ 
రోడ్డు  నిర్మాణ పనులకు భూమిపూజ చేశారు. 
అనంతరం 32వ డివిజన్ హుస్సేన్‌‌పురలో 
స్థా నిక కార్పొరేటర్ షేక్ యూసుఫ్‌‌తో కలిసి 
యూఐడీఎఫ్ నిధులు రూ.20 లక్షలతో 
చేపట్టనున్న సీసీ రోడ్డు  అభివృద్ధి పనులకు 

భూమిపూజ చేసి పనులు ప్రారంభించారు.
అదేవిధంగా 34వ డివిజన్ హుస్సేన్‌‌పుర -
లో స్థా నిక కార్పొరేటర్ సమీనా పర్వీన్‌‌తో 
కలిసి యూఐడీఎఫ్‌‌కు చెందిన రూ.10 
లక్షల నిధులతో సీసీ రోడ్డు  నిర్మాణ పనులకు 
భూమిపూజ చేశారు. అనంతరం 1వ 
డివిజన్ ఆరేపల్లిలో స్థా నిక కార్పొరేటర్ 
బారి అపర్ణ జితేందర్‌‌తో కలిసి నగరపాలక 
సంస్థకు చెందిన రూ.27 లక్షల సాధారణ 
నిధులతో చేపట్టనున్న సీసీ రోడ్డు  నిర్మాణ 

పనులకు భూమిపూజ చేసి పనులు ప్రా-
రంభించారు.ఈ సందర్భంగా మేయర్ 
మాట్లా డుతూ, చేపట్టిన అభివృద్ధి పనులను 
నాణ్యతా ప్రమాణాలతో వేగవంతంగా 
పూర్తి చేయాలని ఇంజినీరింగ్ అధికారుల-
కు, కాంట్రాక్టర్లకు ఆదేశించారు. పనులకు 
శంకుస్థా పనలు చేసి, ప్రారంభోత్సవాలు 
నిర్వహించినప్పటికీ పనులు ప్రారంభించని 
కాంట్రాక్టర్లకు నోటీసులు జారీ చేయాలని 
ఇంజినీరింగ్ అధికారులను ఆదేశించారు.

•	 కన్నులపండువగా 
అయ్యప్ప ‘మహా పడిపూజ’

•	 మారుమోగిన శరణుఘోష
•	 రామన్నపేట భక్త బృందం 

భజనలు భేష్

​ఖమ్మం బ్యూరో, అక్టో బర్ 26(తెలంగాణ 
ముచ్చట్లు  ): ఖమ్మం రూరల్ మండలం 
పోలేపల్లి గ్రామం శరణుఘోషతో మారు-
మోగింది. గ్రామానికి చెందిన కన్నె స్వామి 
దండగల వీరబాబు నివాసంలో శ్రీ అయ్యప్ప 
స్వామి వారి మహా పడిపూజ వేడుక అత్యంత 
వైభవంగా, భక్తిశ్రద్ధల నడుమ నిర్వహించబ -
డింది.
శాస్త్రో క్తంగా అభిషేకాలు...

​గొలుసుల తిరుమల రావు గురుస్వామి 
ఆధ్వర్యంలో జరిగిన ఈ కార్యక్రమంలో 
స్వామివారికి పాలు, తేనె, నెయ్యి, సుగంధ 
ద్రవ్యాలతో ప్రత్యేక అభిషేకాలు నిర్వహిం-
చారు. పూజా పీఠాన్ని నానావిధ పుష్పాలతో 
శోభాయమానంగా అలంకరించి పడిపూజ-
ను సోమవారం వైభవంగా జరిపారు.
ఆకట్టు కున్న భక్తి భజనలు...
​ఈ సందర్భంగా ఖమ్మం 60వ డివిజన్ రా-
మన్నపేట అయ్యప్ప భక్త బృందం సభ్యులు 
ఆలపించిన భక్తి గీతాలు, మంగళ హారతులు 
భక్తులను విశేషంగా అలరించాయి. 
'స్వామియే శరణం అయ్యప్ప' నినాదాలతో 
పరిసర ప్రాంతాలన్నీ ఆధ్యాత్మిక శోభను సం -

తరించుకున్నాయి.
పెద్ద సంఖ్యలో పాల్గొ న్న స్వాములు...
​ఈ ఆధ్యాత్మిక మహోత్సవంలో గురుస్వాము-
లు గరిడేపల్లి వెంకటేశ్వర్లు , చింతకాయల 
అంజయ్య, బరిగల శేఖర్, కట్ల నరసింహా-
రావు, ఐతనబోయిన వెంకట్రావు, లక్ష్మణ్, 
కూచిపూడి మురళి, వీరబాబు, నాగరాజు, 

బండి మనోజ్,  ఏటూకూరి నవీన్, తీగల 
కృష్ణ, కె. నరసింహారావు, మానుకొండ 
వెంకటేశ్వరరావు, ఆడపా ఆంజనేయులు, 
మడికంటి శ్రీను, వీరా నారాయణ, పెద్ద 
సంఖ్యలో అయ్యప్ప స్వాములు, గ్రామస్థు లు 
పాల్గొ ని స్వామివారి ప్రసాదాన్ని స్వీకరిం-
చారు.

•	 రాష్ట్ర  రెవెన్యూ, హౌజింగ్, సమాచార 
పౌరసంబంధాల శాఖల మంత్రి 
పొంగులేటి శ్రీనివాసరెడ్డి

•	 గొప్ప బౌద్ధ క్షేత్రంగా తీర్చిదిద్దు తాం
•	 నేలకొండపల్లి బౌద్ధ స్తూ ప అభివృద్ధి 

పనులకు శంకుస్థా పన చేసిన మంత్రి

ఖమ్మం బ్యూరో, అక్టో బర్-26(తెలంగాణ 
ముచ్చట్లు  ): పాలేరు నియోజకవర్గ పరిధిలో -
ని నేలకొండపల్లిలో ఉన్న 3వ శతాబ్దా నికి 
చెందిన చారిత్రక బౌద్ధ స్తూపాన్ని, పరిసర 
ప్రాంతాలను అంతర్జా తీయ బౌద్ధ పర్యాటక 
కేంద్రంగా తీర్చిదిద్దనున్నట్లు  రాష్ట్ర రెవెన్యూ, 
హౌజింగ్, సమాచార పౌరసంబంధాల 
శాఖల మంత్రి పొంగులేటి శ్రీనివాసరెడ్డి 

తెలిపారు. సోమవారం నేలకొండపల్లిలో 
పర్యాటక సదుపాయాల కల్పన, బౌద్ధ స్థల 
సంరక్షణ/పునరుద్ధరణ పనులకు మంత్రి, 
జిల్లా  కలెక్టర్ దివాకర టిఎస్ తో కలిసి శం-
కుస్థా పన వేశారు.  
ఈ సందర్భంగా మంత్రి మాట్లా డుతూ, 3 వ 
శతాబ్దా నికి చెందిన బౌద్ధ స్థూ పాన్ని సుమారు 
50-55 సంవత్సరాల క్రితం నేలకొండపల్లి 
గ్రామంలో గుర్తించారని, దేశంలోనే అత్యంత 
పెద్ద బౌద్ధ స్తూపాల్లో  ఒకటిగా నిలిచిందని 
తెలిపారు. గత ప్రభుత్వాలు ఈ ప్రాంత 
అభివృద్ధిని ప్రారంభించినప్పటికీ పనులు 
పూర్తి చేయలేకపోయాయని అన్నారు. 
స్తూపం చుట్టూ  ఉన్న ఒకటిన్నర కిలోమీట-

రు పరిధిలో పురావస్తు శాఖ అధికారులు 
గతంలో జరిపిన తవ్వకాల్లో  ఎన్నో పురాతన 
వస్తువులు లభ్యమయ్యాయని, వాటిని 
భద్రపరిచేందుకు స్థా నికంగా వసతులు లే-
కపోవడంతో హైదరాబాద్ మ్యూజియంలో 
ఉంచారని తెలిపారు. 
ప్రపంచవ్యాప్తంగా వచ్చిన బౌద్ధ మతస్థు లు, 
స్థా నికుల అభిప్రాయాలు పరిగణనలోకి 
తీసుకుని, రాబోయే రోజుల్లో  బౌద్ధ కట్టడాల-
పై అవగాహన ఉన్న ప్రముఖ నిపుణులను, 
అధికారులను ఇక్కడికి ఆహ్వానించి విస్తృత 
స్థా యి సమావేశం నిర్వహిస్తామని అన్నారు. 
చారిత్రక ప్రాధాన్యత కలిగిన ప్రదేశాన్ని 
అభివృద్ధి చేయడానికి ఎంత ఖర్చయినా 

వెనుకాడబోమని, బౌద్ధు లకు ప్రత్యేకాకర్షణ -
గా నిలిచేలా రాష్ట్ర ప్రభుత్వం తరఫున అన్ని 
చర్యలు చేపడతామని మంత్రి తెలిపారు. 
రాబోయే రోజుల్లో  ఇట్టి ప్రదేశాన్ని గొప్ప పర్యా -
టక కేంద్రంగా తీర్చిదిద్దు తామని మంత్రి 
అన్నారు. ఈ కార్యక్రమంలో రాష్ట్ర హెరిటేజ్ 
శాఖ డైరెక్టర్ కుతాడి అర్జు న్ రావు, హెరిటేజ్ 
శాఖ ఉప సంచాలకులు నాగరాజు, ఖమ్మం 
ఆర్డీవో ఎన్. శ్రీనివాస్, తహశీల్దా ర్ రాంప్ర-
సాద్, కన్సల్టెంట్ శ్రీనివాస్, టూరిజం డీఈ 
రామకృష్ణ, జిల్లా  టూరిజం అధికారి సుమన్ 
చక్రవర్తి, స్థా నిక సర్పంచ్ శీలం వెంకటలక్ష్మి, 
వివిధ శాఖల అధికారులు, ప్రజాప్రతినిధు-
లు, తదితరులు పాల్గొ న్నారు.

•	 పోలీసుల చర్యపై 
బీఆర్‌‌ఎస్ శ్రేణుల ఆగ్రహం

పెద్దమందడి,అక్టో బర్26(తెలంగాణ ము-
చ్చట్లు ): తెలంగాణ ఉద్యమకారులు ఇచ్చిన 
చలో హైదరాబాద్ పిలుపు నేపథ్యంలో 

వనపర్తి జిల్లా  పెద్దమందడి మండలంలో బీ-
ఆర్‌‌ఎస్ నాయకులను పోలీసులు ముందస్తు -
గా అరెస్టు  చేశారు. ఈ అరెస్టు లపై బీఆర్‌‌ఎ -
స్ శ్రేణులు తీవ్ర ఆగ్రహం వ్యక్తం చేశాయి. 
ప్రజాస్వామ్యంలో నిరసన తెలిపే హక్కును 

అడ్డుకో వడం సరికాదని నాయకులు పేర్కొ-
న్నారు.చలో హైదరాబాద్ కార్యక్రమంలో 
పాల్గొ నకుండా అడ్డు కునేందుకే పోలీసులు 
ముందస్తు అరెస్టు లకు పాల్పడ్డా రని బీఆర్‌‌ఎ -
స్ నాయకులు ఆరోపించారు. అరెస్టయిన 
వారిలో బీఆర్‌‌ఎస్ మాజీ మండల పార్టీ 
అధ్యక్షుడు సతీష్ శర్మ, మాజీ మండల కో-
కన్వీనర్ ఖాజా హుస్సేన్, ప్రస్తుత మండల 
పార్టీ అధ్యక్షుడు వేణు యాదవ్ ఉన్నారు.ఈ 
సందర్భంగా బీఆర్‌‌ఎస్ నాయకులు మా -
ట్లా డుతూ.. ప్రజాపాలన పేరుతో కాంగ్రెస్ 
ప్రభుత్వం ప్రతిపక్షాల గొంతు నొక్కేందుకు 
ప్రయత్నిస్తోందని విమర్శించారు. ప్రజా 
సమస్యలపై ప్రశ్నించే నాయకులను ముం-
దస్తుగా అరెస్టు  చేయడం ప్రజాస్వామ్య 
హక్కులకు విరుద్ధమని అన్నారు. ప్రభుత్వం 

తన వైఫల్యాలను కప్పిపుచ్చుకోవడానికే 
ఇలాంటి చర్యలకు పాల్పడుతోందని ఆరో-
పించారు.తెలంగాణ ఉద్యమకారులకు 
ఎన్నికల సమయంలో ఇచ్చిన హామీలను ప్ర-
భుత్వం తక్షణమే అమలు చేయాలని వారు 
డిమాండ్ చేశారు. ఉద్యమకారుల సమస్యల 
పరిష్కారం కోసం, ప్రజల హక్కుల పరిర-
క్షణ కోసం తమ పోరాటం కొనసాగుతుం-
దని స్పష్టం చేశారు. ముందస్తు అరెస్టు లతో 
తమను భయపెట్టలేరని, ప్రజా సమస్యలపై 
నిరంతరం పోరాడుతామని తెలిపారు.ప్రభు -
త్వం ఇప్పటికైనా తన వైఖరిని మార్చుకొని 
ఇచ్చిన హామీలను నెరవేర్చాలని బీఆర్‌‌ఎస్ 
నాయకులు డిమాండ్ చేశారు. లేనిపక్షంలో 
ప్రజలను సమీకరించి పెద్ద ఎత్తున ఆందోళ -
నలు చేపడతామని హెచ్చరించారు.

బీఆర్‌‌ఎస్ నాయకుల ముందస్తు అరెస్టులు

నేలకొండపల్లి బౌద్ధ స్తూ పానికి పూర్వ వైభవం..

నగరాభివృద్ధే  మా పాలకవర్గం ధ్యేయం

పోలేపల్లిలో భక్తిపారవశ్యం..

•	 సర్పంచ్ మధిర మంజుల శ్రీశైలం

పెద్దమందడి,అక్టో బర్26(తెలంగాణ 
ముచ్చట్లు ): వనపర్తి జిల్లా  పెద్దమంద-
డి మండలం పామిరెడ్డిపల్లి గ్రామంలో 
ఆదికవి శ్రీ శ్రీ వాల్మీకి మహర్షి జయంతి 
వేడుకలను ఘనంగా నిర్వహించారు. 
ఈ సందర్భంగా గ్రామ సర్పంచ్ 
మధిర మంజుల శ్రీశైలం మాట్లా డు -
తూ, వాల్మీకి మహర్షి జీవితం ప్రతి ఒక్క -
రికీ ఆదర్శప్రాయమని పేర్కొన్నారు.
రామాయణ మహాకావ్యాన్ని రచించి 
ఆదికవిగా ప్రసిద్ధి చెందిన వాల్మీకి 
మహర్షి తన జీవిత పరివర్తనతో సమా -
జానికి గొప్ప సందేశాన్ని అందించా-
రని తెలిపారు. రత్నాకరుడి నుంచి 
తపస్సు, సాధనతో మహర్షిగా ఎదిగి, 
సత్యం, ధర్మం, న్యాయం వంటి విలు -
వలను ప్రపంచానికి చాటిన మహ-
నీయుడని కొనియాడారు.వాల్మీకి 
మహర్షి రచించిన రామాయణం 

మానవాళికి ధర్మమార్గా న్ని బోధించే 
గొప్ప ఇతిహాసమని, అందులోని ఆద-
ర్శాలు నేటి సమాజానికి కూడా ఎంతో 
ప్రాసంగికమని అన్నారు. సీతమ్మకు 
ఆశ్రయం కల్పించి, లవకుశులకు 
విద్యాబుద్ధు లు నేర్పిన కరుణామయు-
డిగా ఆయన చరిత్రలో చిరస్థా యిగా 
నిలిచిపోయారని పేర్కొన్నారు.ప్రతి 
ఒక్కరూ వాల్మీకి మహర్షి ఆశయా -
లను ఆదర్శంగా తీసుకొని సత్యం, 
ధర్మం, న్యాయం, మానవతా విలువ -
లను జీవితంలో ఆచరించాలని ఆమె 
పిలుపునిచ్చారు.ఈ కార్యక్రమంలో 
ఉపసర్పంచ్ రాములమ్మ, మాజీ 
ఎంపీపీ మనేపరెడ్డి, వార్డు  సభ్యులు 
కృష్ణ, నరేష్, యాదయ్య, యాదమ్మ, 
కాంగ్రెస్ సీనియర్ నాయకులు భీమ్ 
రెడ్డి, రమేష్ గౌడు, కొంకల నరసింహ, 
వెంకటయ్య, వాల్మీకి కమిటీ సభ్యులు, 
గ్రామస్తులు తదితరులు పాల్గొ న్నారు.

•	 కానిస్టేబుల్ గుజ్జెటి మహేష్ 
విగ్రహానికి పూలమాల వేసి 
నివాళులర్పించిన ఎమ్మెల్యే 
మేడిపల్లి సత్యం

గంగాధర, అక్టో బర్ 26(తెలంగాణ 
ముచ్చట్లు  ): పోలీస్ అమరవీరుల 
సంస్మరణ వారోత్సవాల్లో  భాగంగా 
గంగాధర పోలీస్ స్టేషన్‌‌లో ఏర్పాటు 
చేసిన అమరుడైన కానిస్టేబుల్ గుజ్జెటి 
మహేష్ విగ్రహానికి చొప్పదండి శాస-
నసభ్యులు మేడిపల్లి సత్యం పూలమాల 
వేసి ఘనంగా నివాళులర్పించారు. 
కరీంనగర్ పోలీస్ కమిషనర్ గౌస్ 
ఆలం, ఏసీపీ విజయ్ కుమార్‌‌లతో 
కలిసి ఆయన అమరవీరుడి విగ్ర-
హానికి పూలమాల వేసి శ్రద్ధాం జలి 
ఘటించారు.ఈ సందర్భంగా పోలీస్ 
అమరవీరుల సంస్మరణ వారోత్సవాల 
ప్రాధాన్యతను గుర్తుచేస్తూ, విధి నిర్వ-
హణలో ప్రాణాలను సైతం లెక్కచేయ-
కుండా ప్రజల రక్షణ కోసం నిరంతరం 
కృషి చేసే పోలీసుల సేవలను స్మరించు -
కున్నారు. సమాజంలో శాంతిభద్రత -
లను కాపాడటం, ప్రజలకు భద్రత 

కల్పించడం, నేరాలను అరికట్టడం 
వంటి బాధ్యతలను పోలీసులు ఎంతో 
నిబద్ధతతో నిర్వహిస్తున్నారని పేర్కొ-
న్నారు.ప్రజల ప్రాణ, ఆస్తుల రక్షణ 
కోసం విధులు నిర్వర్తిస్తూ ప్రాణత్యా-
గం చేసిన పోలీస్ అమరవీరుల సేవలు 
ఎప్పటికీ మరువలేనివని ఈ సంద-
ర్భంగా గుర్తుచేశారు. వారి త్యాగాలు 
పోలీస్ శాఖకే కాకుండా సమాజానికి 
స్ఫూర్తిదాయకమని పేర్కొన్నారు. విధి 
నిర్వహణలో అమరులైన పోలీసుల 
కుటుంబాలకు సమాజం అండగా నిల-
వాల్సిన అవసరం ఉందని తెలిపారు.
పోలీస్ అమరవీరుల సంస్మరణ వారో-
త్సవాల సందర్భంగా వారి త్యాగాలను 
స్మరించుకోవడంతో పాటు, ప్రజల్లో  
పోలీస్ వ్యవస్థ పట్ల అవగాహన పెం-
పొందించడం, శాంతిభద్రతల పరిర -
క్షణలో పోలీసుల పాత్రను గుర్తించడం 
ఎంతో ముఖ్యమని పేర్కొన్నారు.
ఈ కార్యక్రమం ద్వారా అమరుడైన 
కానిస్టేబుల్ గుజ్జెటి మహేష్ సేవలను 
స్మరించుకుంటూ ఆయనకు ఘన ని-
వాళులర్పించారు.

పెద్దమందడి,అక్టో బర్26(తెలంగాణ 
ముచ్చట్లు ): వనపర్తి జిల్లా  పెద్దమం-
దడి మండలం వెల్టూ ర్ గ్రామంలో 
వాల్మీకి సంఘం ఆధ్వర్యంలో ఆదికవి 
శ్రీ వాల్మీకి మహర్షి జయంతి వేడుకల-
ను సోమవారం ఘనంగా నిర్వహిం-
చారు. ఈ సందర్భంగా రామాయణ 
మహాకావ్యాన్ని రచించి, తన రచనల 
ద్వారా ధర్మం, నీతి, మానవతా విలు -
వలను ప్రపంచానికి చాటిన వాల్మీకి 
మహర్షిని స్మరించుకుంటూ నివాళుల -
ర్పించారు.రామాయణ మహాకావ్యా-
న్ని రచించి ఆదికవిగా ప్రసిద్ధి చెందిన 
వాల్మీకి మహర్షి భారతీయ సంస్కృతి, 
సంప్రదాయాలకు ప్రతీకగా నిలిచార-
ని ఈ సందర్భంగా వారు పేర్కొన్నా-
రు. ఆయన రచించిన రామాయణం 

తరతరాలకు ధర్మమార్గా న్ని బోధిస్తూ 
సమాజానికి స్ఫూర్తినిస్తోందని కొని-
యాడారు. వాల్మీకి మహర్షి ఆశయాల -
ను ఆదర్శంగా తీసుకొని ప్రతి ఒక్కరూ 
సత్యం, ధర్మం, న్యాయం, మానవతా 
విలువలను ఆచరించాలని వాల్మీకి 
సంఘం నాయకులు ఆకాంక్షించారు-
.ఈ కార్యక్రమంలో వెల్టూ ర్ గ్రామ బీ-
ఆర్‌‌ఎస్ పార్టీ అధ్యక్షుడు మల్లక్ సురేష్ 
కుమార్, మాజీ వైస్ ఎంపీపీ శాఖ వెం -
కటయ్య, జనంపేట రాములు, మల్లక్ 
పెద్ద భీమన్న, జల్లి చిన్న కాశన్న, బి. 
శ్రీను, గుర్రాల కుర్మయ్య, శాఖ మన్నెం, 
జింకల కుర్మయ్య, మల్లక్ కృష్ణయ్య, 
ముమ్మాల్లా  వెంకటయ్య, మల్లక్ 
రాము, బి. రాజు తదితర వాల్మీకి 
సంఘం సభ్యులు పాల్గొ న్నారు.

వెల్టూ ర్ లో వాల్మీకి మహర్షి జయంతి వేడుకలు

వాల్మీకి మహర్షి జీవితం ప్రతి ఒక్కరికీ ఆదర్శం

పోలీస్ అమరవీరుల త్యాగాలు చిరస్మరణీయం

బాలోత్సవ్ -2026 పోస్టర్లను ఆవిష్కరించిన మంత్రి పొంగులేటి శ్రీనివాస్ రెడ్డి

ఉద్యమకారుల అరెస్టులు ప్రజాస్వామ్యానికి మచ్చ

చదువుతో పాటు సామాజిక అవగాహన అవసరం: పుష్కూరి కార్తీక్ రావు

మద్ది గట్ల లో మహర్షి  వాల్మీకి విగ్ర హం ఆవిష ్కరించిన ఎమ్మెల్యే

వెల్టూర్ ఎక్స్‌‌‌‌రోడ్డులో ఎక్స్‌‌‌‌ప్రెస్ బస్సుల స్టాప్‌‌‌‌కు గ్రీన్‌‌‌‌సిగ్నల్‌‌‌‌

ఖమ్మం బ్యూరో , అక్టో బర్ 26(తెలంగాణ 
ముచ్చట్లు  ): ఖమ్మం నగరంలో నవంబర్ 11, 
12వ తేదీలలో ఖమ్మం డాన్సర్స్ అసోసియేష-
న్,వారధి ఫౌండేషన్ సంయుక్త ఆధ్వర్యంలో 
నిర్వహించే రాష్ట్రస్థా యి బాలోత్సవ పోటీలకు 
సంబంధించిన పోస్టర్లను  రాష్ట్ర రెవెన్యూ,  
సమాచార శాఖల మంత్రి పొంగులేటి శ్రీనివా-
స్ రెడ్డి సోమవారం ఆవిష్కరించారు. స్థా నిక 
మంత్రి పొంగులేటి శ్రీనివాస్ రెడ్డి నివాసంలో 
రాష్ట్ర రెవెన్యూ శాఖ మంత్రి పొంగులేటి శ్రీని-
వాస్ రెడ్డి  వారధి ఫౌండేషన్ చైర్మన్ చింతని-
ప్పు కృష్ణ చైతన్య తో కలిసి బాలోత్సవ్ -2026 
పోస్టర్లను ఆవిష్కరించారు. ఈ సందర్భంగా 

మంత్రి పొంగులేటి శ్రీనివాస్ రెడ్డి మాట్లా -
డుతూ ఖమ్మంలో రాష్ట్ర స్థా యి బాలోత్సవ్ 
పోటీలను నిర్వహించి పిల్లల్లో  దాగి ఉన్న సృజ-
నాత్మకతను వెలికి తీయడానికి కృషి చేయడం 
అభినందనీయమని తెలిపారు. ఉమ్మడి జిల్లా , 
రాష్ట్రంలోని నలుమూలల నుంచి పిల్లలు ఈ 
బాలోత్సవంలో పాల్గొనా లని కోరారు. ఈ 
కార్యక్రమంలో వారధి ఫౌండేషన్ చైర్మన్ చిం -
తనిప్పు ‌‌‌‌కృష్ణ చైతన్య, ఖమ్మం డాన్సర్స్ అసోసి -
యేషన్ (టీ డి ఏ )అధ్యక్షులు రాయల్ నాగరా-
జు,జిల్లా  నాయకులు చిక్కుళ్ల వెంకటేష్, పగి-
ల్లపల్లి రాజు,ఆర్ న్ ప్రసాద్, రాజేష్ ,భవాని 
శంకర్, ముకేశ్,సతీష్ తదితరులు పాల్గొ -

న్నారు. మరిన్ని వివరాలకు ,రిజిస్ట్రేషన్ల కోసం 
cell: 9177630682,8328277244  

నంబర్స్ ని సంప్రదించగలరని ఆర్గనైజింగ్ 
కమిటీ తెలియచేసింది.

•	 హామీలు నెరవేర్చకుంటే ఉద్యమాలను 
ఉధృతం చేస్త ాం

•	 డా. కె.వి. కృష్ణా రావు

ఖమ్మం బ్యూరో అక్టో బర్ 26(తెలంగాణ 
ముచ్చట్లు ): తెలంగాణ రాష్ట్ర సాధన కోసం 
ప్రాణత్యాగాలకు సైతం వెనుకాడని ఉద్య-
మకారులను హౌస్ అరెస్టు లు చేయడం 
ప్రజాస్వామ్యానికి మచ్చని తెలంగాణ 
ఉద్యమకారుల ఫోరం రాష్ట్ర కార్యదర్శి డా. 
కె.వి. కృష్ణా రావు పేర్కొన్నారు . ఉద్యమకా-
రులకు ఇచ్చిన హామీలను నెరవేర్చకుం-
డా అక్రమ అరెస్టు లు, తప్పుడు కేసులతో 
భయభ్రాంతులకు గురిచేయడం వారి ఆత్మ -
గౌరవాన్ని దెబ్బతీయడమేనని అన్నారు . 

ఎన్నికల ముందు ఉద్యమకారులకు ఇచ్చిన 
హామీలపై ఈ నెల 26వ తేదీలోపు ప్రభుత్వం 
స్పష్టమైన ప్రకటన చేయాలని తెలంగాణ 

ఉద్యమకారుల ఫోరం రాష్ట్ర కమిటీ డిమాండ్ 
పిలుపు మేరకు సీఎం ఇంటి ముట్టడి నేప-
థ్యంలో తెలంగాణ రాష్ట్ర మొత్తం మీద ఉద్య -

మకారులను పోలీసులు ఎక్కడికక్కడ హౌస్ 
అరెస్టు లు , అరెస్టు లు చేయడాన్ని తీవ్రంగా 
ఖండించారు . తెలంగాణ ఉద్యమకారుల 
గుర్తింపు ప్రక్రియను తక్షణమే వేగవంతం 
చేసి , పెండింగ్ సమస్యలను పరిష్కరించా -
లని కోరారు . ప్రభుత్వం స్పందించకుంటే 
రాష్ట్రవ్యాప్తంగా రాస్తారోకోలు , ధర్నాలు , 
ఆందోళనలు చేపట్టి ఉద్యమాన్ని మరింత 
ఉధృతం చేస్తామని హెచ్చరించారు . ఈ 
కార్యక్రమంలో పగడాల నరేందర్ , లింగా -
నబోయిన సతీష్ , డో కుపర్తి సుబ్బారావు , 
రెడ్డబోయిన వరలక్ష్మి , కామని అనంత లక్మి 
, స్వరూప రెడ్డి , కమలమ్మ , ధన లక్మీ , యాక  
లక్ష్మీ తదితరులు ఉన్నారు .

•	 ఆల్టిట్యూడ్ పాఠశాలలో బాల్య 
వివాహాలు, సైబర్ నేరాలపై 
అవగాహన కార్యక్రమం

ఎల్కతుర్తి అక్టో బర్ 26 (తెలంగాణ ము-
చ్చట్లు ): విద్యార్థు లు చదువుతో పాటు 
సామాజిక సమస్యలపై అవగాహన పెంచు -
కోవాలని, జీవితంలో ఉన్నత శిఖరాలను 
అధిరోహించేందుకు క్రమశిక్షణతో కష్టపడి 
చదవాలని ఆల్టిట్యూడ్ పాఠశాల కరస్పాం-
డెంట్ పుష్కూరి కార్తీక్ రావు అన్నారు. 
ఎల్కతుర్తి మండలంలోని ఆల్టిట్యూడ్ పాఠ-
శాలలో షేర్ ఎన్‌‌‌‌జీవో ఆధ్వర్యంలో బాల్య 
వివాహాల నివారణ, పోలీసుల సహాయం, 
హెల్ప్‌‌‌‌లైన్ నంబర్లు , ఆన్‌‌‌‌లైన్ భద్రత, సైబర్ 
నేరాలపై విద్యార్థు లకు అవగాహన కార్యక్ర-
మం నిర్వహించారు.
ఈ సందర్భంగా పుష్కూరి కార్తీక్ రావు 
మాట్లా డుతూ విద్యార్థు ల సమగ్ర అభివృద్ధికి 
ఇలాంటి అవగాహన కార్యక్రమాలు ఎంతో 
దోహదపడతాయని తెలిపారు. చదువుతో 
పాటు సమాజంలో జరిగే సమస్యలు, వాటిని 
ఎదుర్కొనే విధానాలపై విద్యార్థు లకు అవగా-

హన కల్పించాల్సిన అవసరం ఉందన్నారు. 
విద్యార్థుల్లో   చైతన్యం పెంపొందించేందుకు 
స్వచ్ఛంద సంస్థలు మరిన్ని కార్యక్రమాలు 
నిర్వహించేందుకు ముందుకు రావాలని 
కోరారు.
విద్యార్థు లు చెడు అలవాట్లకు దూరంగా 
ఉంటూ, మంచి నడవడికను అలవర్చు-
కోవాలని సూచించారు. తల్లిదండ్రులకు, 
ఉపాధ్యాయులకు గౌరవం ఇస్తూ లక్ష్యాన్ని 
నిర్దేశించుకొని కష్టపడి చదివి జీవితంలో 
ఉన్నత స్థా యికి చేరుకోవాలని ఆకాంక్షిం-
చారు. సాంకేతిక పరిజ్ఞా నాన్ని సద్విని-
యోగం చేసుకుంటూ, సోషల్ మీడియా 
వినియోగంలో జాగ్రత్తలు పాటించాలని, 
అపరిచిత వ్యక్తులతో వ్యక్తిగత వివరాలను 
పంచుకోవద్దని తెలిపారు. ఏదైనా సమస్య 
ఎదురైతే భయపడకుండా తల్లిదండ్రులు, 
ఉపాధ్యాయుల సహాయం తీసుకోవాలని 
సూచించారు.
బాల్య వివాహాలు, సైబర్ నేరాలపై 
అవగాహన

షేర్ ఎన్‌‌‌‌జీవో ప్రతినిధి జగన్ మాట్లా డుతూ 

బాల్య వివాహాలు బాలికల విద్య, ఆరోగ్యం, 
భవిష్యత్తుపై ప్రతికూల ప్రభావం చూపు-
తాయని వివరించారు. బాల్య వివాహాలు 
జరిగే అవకాశం ఉన్నా, అలాంటి ఘటనలు 
తెలిసినా సంబంధిత అధికారులకు, పో -
లీసులకు సమాచారం అందించాలని 
సూచించారు. అత్యవసర సమయాల్లో  పో-
లీసులను ఎలా సంప్రదించాలి, హెల్ప్‌‌‌‌లైన్ 
నంబర్లను ఎలా వినియోగించుకోవాలి అనే 
విషయాలను విద్యార్థు లకు వివరించారు.
అలాగే, ఆన్‌‌‌‌లైన్ మోసాలు, సైబర్ నేరాల 
పట్ల అప్రమత్తంగా ఉండాలని, అనుమా -

నాస్పద లింకులను తెరవడం, తెలియని 
వ్యక్తులతో వ్యక్తిగత సమాచారాన్ని పంచు -
కోవడం వంటి వాటికి దూరంగా ఉండాలని 
సూచించారు. సైబర్ నేరాలకు గురైతే 
వెంటనే పెద్దలకు తెలియజేసి పోలీసుల 
సహాయం పొందాలని తెలిపారు.
ఈ కార్యక్రమంలో పాఠశాల ప్రిన్సిపల్ 
మర్రి అశోక్, వైస్ ప్రిన్సిపల్ లింగం మొగిలి, 
వ్యాయామ ఉపాధ్యాయుడు కర్రే తిరుపతి, 
ఉపాధ్యాయులు సురేష్, ఆశా, బేగం, 
సుమలత, మమత, లలిత తదితరులు పా-
ల్గొ న్నారు.

పెద్దమందడి,అక్టో బర్26(తెలంగాణ ముచ్చ-
ట్లు ): వనపర్తి జిల్లా  పెద్దమందడి మండలం 
మద్దిగట్ల గ్రామంలో మహర్షి వాల్మీకి 
జయంతిని పురస్కరించుకొని నూతనంగా 
ఏర్పాటు చేసిన మహర్షి వాల్మీకి విగ్రహాన్ని 
సోమవారం వనపర్తి ఎమ్మెల్యే తూడి మేఘా -
రెడ్డి ఆవిష్కరించారు. అనంతరం విగ్రహాని -
కి పూలమాల వేసి నివాళులర్పించి, ప్రత్యేక 
పూజలు నిర్వహించారు.ఈ సందర్భంగా 
ఎమ్మెల్యే తూడి మేఘారెడ్డి మాట్లా డుతూ, 
ఆదికవి మహర్షి వాల్మీకి జీవితం ప్రతి 
ఒక్కరికీ స్ఫూర్తిదాయకమని పేర్కొన్నారు. 
ఆయన రచించిన రామాయణం కేవలం 
ఒక కావ్యం మాత్రమే కాదని, మానవ జీవి -

తానికి దిశానిర్దేశం చేసే మహాగ్రంథమని 
అన్నారు. రామాయణం ద్వారా ధర్మం, 
సత్యం, న్యాయం, కర్తవ్యపాలన, త్యాగం, 
మానవతా విలువలు తరతరాలకు అం-

దుతున్నాయని తెలిపారు.మహర్షి వాల్మీకి 
విగ్రహాన్ని ఏర్పాటు చేయడం ఆయన పట్ల 
ప్రజలకు ఉన్న గౌరవానికి, ఆయన ఆదర్శా -
లను భావితరాలకు పరిచయం చేయాలనే 

సంకల్పానికి ప్రతీకగా నిలుస్తుందని 
పేర్కొన్నారు. వాల్మీకి మహర్షి బోధించిన 
ధర్మం, సత్యం, మానవతా విలువలను ప్రతి 
ఒక్కరూ ఆచరణలో పెట్టా లని, సమాజంలో 
అందరికీ గౌరవం, సమాన అవకాశాలు, 
ఆత్మగౌరవంతో జీవించే హక్కు కల్పించా-
లనే భావనను ముందుకు తీసుకెళ్లా లని 
అన్నారు.మహర్షి వాల్మీకి జీవితం, ఆయన 
రచించిన రామాయణం భావితరాలకు 
నిరంతరం స్ఫూర్తినివ్వాలని ఎమ్మెల్యే ఆకాం -
క్షించారు.ఈ కార్యక్రమంలో కాంగ్రెస్ పార్టీ 
నాయకులు, కార్యకర్తలు, యువకులు, 
గ్రామ పెద్దలు, పార్టీ శ్రేణులు తదితరులు 
పాల్గొ న్నారు.

•	 ఎమ్మెల్యే  మేఘారెడ్డి కి ప్రత్యేక 
ధన్యవాదాలు తెలిపిన వడ్డే శేఖర్ 

పెద్దమందడి,అక్టో బర్26(తెలంగాణ ముచ్చ-
ట్లు ): వనపర్తి జిల్లా  పెద్దమందడి మండలం 
వెల్టూ ర్ ఎక్స్‌‌‌‌రోడ్డు  వద్ద ఎక్స్‌‌‌‌ప్రెస్ బస్సుల 
నిలుపుదలకు గ్రీన్‌‌‌‌సిగ్నల్‌‌‌‌ లభించింది. నేటి 
నుంచి వనపర్తి నుంచి మహబూబ్‌‌‌‌నగర్‌‌‌‌కు 
వెళ్లే ఎక్స్‌‌‌‌ప్రెస్ బస్సులు వెల్టూ ర్ ఎక్స్‌‌‌‌రోడ్డు  
వద్ద ఆగనున్నాయని వెల్టూ ర్ గ్రామ కాంగ్రెస్ 
నాయకుడు వడ్డే శేఖర్ తెలిపారు. ఈ మేరకు 
వనపర్తి ఆర్టీసీ డిపో మేనేజర్ ఆదేశాలు జారీ 
చేసినట్లు  పేర్కొన్నారు.గతంలో వెల్టూ ర్ 
ఎక్స్‌‌‌‌రోడ్డు  వద్ద ఎక్స్‌‌‌‌ప్రెస్ బస్సులు ఆపాలని 

కో రు తూ 
వనపర్తి ఆర్టీసీ 
డిపో మేనేజ-
ర్‌‌‌‌తో పాటు 
ఎమ్మెల్యే తూడి 
మే ఘా రె డ్డి కి 
వినతిపత్రాలు 
అం ద జే సి న -
ట్లు  వడ్డే శేఖర్ 
తె లి పా రు . 
ఎమ్మెల్యే చొరవతో ప్రయాణికుల సమస్యకు 
పరిష్కారం లభించిందని అన్నారు.ఇకపై ప్ర-
యాణికులు టికెట్‌‌‌‌ తీసుకునే సమయంలో 

వెల్టూ ర్ ఎక్స్‌‌‌‌రోడ్డు  అని చెప్పి టికెట్‌‌‌‌ పొం-
దవచ్చని తెలిపారు. ప్రయాణికులకు సౌక-
ర్యంగా ఉండేలా వెల్టూ ర్ స్టేజ్‌‌‌‌ వద్ద బోర్డు లు 

కూడా ఏర్పాటు చేస్తున్నట్లు  వెల్లడించారు.
ఎమ్మెల్యే తూడి మేఘారెడ్డి సహకారంతో 
వెల్టూ ర్ గ్రామ ప్రజల కోరికలను ఒక్కొక్క-
టిగా నెరవేర్చుకుంటూ ముందుకు సాగుతు -
న్నామని వడ్డే శేఖర్ పేర్కొన్నారు. ప్రజలకు 
మరిన్ని సౌకర్యాలు కల్పించేందుకు కృషి 
చేస్తామని తెలిపారు. ఎక్స్‌‌‌‌ప్రెస్ బస్సుల ని -
లుపుదల సదుపాయాన్ని ప్రయాణికులంద-
రూ సద్వినియోగం చేసుకోవాలని కోరారు.
వెల్టూ ర్ ప్రజల విజ్ఞప్తికి స్పందించి బస్సుల ని-
లుపుదలకు చొరవ చూపిన ఎమ్మెల్యే తూడి 
మేఘారెడ్డికి, ఆర్టీసీ అధికారులకు వడ్డే శేఖర్ 
ప్రత్యేక ధన్యవాదాలు తెలిపారు.

•	 తక్కువ నీటితో పండే పంటలనే 
ఎంచుకోవాలి.

•	 ఎమ్మెల్యే జారె ఆదినారాయణ.

దమ్మపేట, అక్టో బరు 26(తెలంగాణ 
ముచ్చట్లు ): ఎల్‌‌నినో ప్రభావంతో 
రానున్న రోజుల్లో  వర్షా భావ పరిస్థితులు 
ఏర్పడి, ఉష్ణో గ్రతలు పెరిగే అవకాశం 
ఉన్నందున రైతులు ముందస్తు జాగ్రత్త -
లు తీసుకోవాలని ఎమ్మెల్యే జారె ఆది -
నారాయణ సూచించారు. వాతావరణ 
పరిస్థితులను దృష్టిలో  ఉంచుకుని 
తక్కువ నీటితో పండించే పంటలను 
ఎంపిక చేసుకోవాలని, నీటి లభ్యతను 
అంచనా వేసిన తర్వాతే సాగు చేపట్టా -
లని కోరారు. దమ్మపేట మండలంలోని 
రైతు వేదికలో ఆత్మ కమిటీ ఆధ్వర్యంలో 
చైర్మన్ సుంకవల్లి వీరభద్రరావు అధ్యక్ష -
తన సోమవారం రైతులకు అవగాహన 
కార్యక్రమం నిర్వహించారు. ఈ కార్య -
క్రమానికి ముఖ్య  అతిథిగా హాజరైన 
ఎమ్మెల్యే మాట్లా డుతూ.. ప్రస్తుతం 
నీరు అందుబాటులో  ఉందని అధిక 
నీరు అవసరమయ్యే పంటలను సాగు 
చేస్తే, పంట చేతికొచ్చే సమయంలో 
నీటి కొరత ఏర్పడి రైతులు తీవ్రంగా 
నష్టపోయే ప్రమాదం ఉందని పేర్కొ-
న్నారు. రానున్న ఏడు నుంచి ఎనిమిది 
నెలల పాటు అధిక ఉష్ణో గ్రతలు నమో -
దయ్యే అవకాశం ఉన్న నేపథ్యంలో 
రైతులు వ్యవసాయ శాఖ అధికారుల 
సూచనలు పాటించాలని తెలిపారు. 
అందుబాటులో ఉన్న నీటి వనరులు, 
భూమి స్వభావం, వాతావరణ పరిస్థి -
తులను బట్టి పంటలను ఎంపిక చేసు -
కోవాలని సూచించారు. నీటిని వృథా 
చేయకుండా పొదుపుగా వినియోగి -

స్తూ, సాగులో నష్టా లను తగ్గించుకునే-
లా ముందస్తు ప్రణాళికలు రూపొందిం -
చుకోవాలని అన్నారు.
గ్రామగ్రామాన రైతులకు అవగాహన 
కల్పించాలి

ఎల్‌‌నినో ప్రభావం, వర్షా ల కొరత, 
అధిక ఉష్ణో గ్రతల వల్ల  వ్యవసాయ 
రంగంపై పడే ప్రభావాన్ని  రైతులకు 
వివరించాలని వ్యవసాయ శాఖ అధి -
కారులకు ఎమ్మెల్యే సూచించారు. 
గ్రామసభల ద్వారా ప్రతి గ్రామంలో 
రైతులతో పాటు ప్రజలకు కూడా అవ -
గాహన కల్పించాలని తెలిపారు. వ్యవ-
సాయ శాఖ అధికారులు, వ్యవసాయ 
శాస్త్రవేత్తలు రైతులకు అందుబాటులో 
ఉంటూ స్థా  నిక పరిస్థితులకు అను-
గుణంగా పంటల ఎంపికపై తగిన 
సలహాలు ఇవ్వాలని కోరారు. రైతులు 
ముందుగానే అప్రమత్తమై నీటి లభ్యత -
కు అనుగుణంగా సాగు ప్రణాళికలు 
రూపొందించుకుంటే పంట నష్టా లను 
కొంతవరకు నివారించవచ్చని పేర్కొ-
న్నారు. వ్యవసాయ శాఖ అధికారుల 
సూచనలు పాటిస్తూ నీటి సంరక్షణకు 
ప్రాధాన్యమివ్వాలని రైతులకు పిలుపుని-
చ్చారు. ఈ కార్యక్రమంలో ఆత్మ కమిటీ 
చైర్మన్ సుంకవల్లి వీరభద్రరావు, స్థా నిక 
సర్పంచి పగడాల రమాదేవి రాంబాబు, 
ఏడీఈ రవికుమార్, వ్యవసాయ విస్త-
రణ అధికారులు అనుబాబు, చంద్ర -
శేఖర్ రెడ్డి, కావ్య, వినోద్, కేశవరావు, 
కాంగ్రెస్ నాయకులు వాసం శ్రీనివాస -
రావు, బండి చెన్నారెడ్డి, మోహన్‌‌రావు, 
ఆత్మ కమిటీ డైరెక్టర్లు , కాంగ్రెస్ పార్టీ 
నాయకులు, రైతులు తదితరులు పా-
ల్గొన్నా రు.

•	 రంగాపూర్‌‌–జూపాక 
రహదారిలో చెట్ల  కొమ్మల 
తొలగింపు, ప్రమాద సూచిక 
బోర్డు లు ఏర్పాటు చేయాలని 
వినతి

•	 కార్యదర్శికి వినతిపత్రం 
సమర్పించిన సమాచార హక్కు 
చట్టం  సాధన కమిటీ

హుజూరాబాద్, అక్టో బర్ 
26(తెలంగాణ ముచ్చట్లు  ): హుజూ -
రాబాద్‌‌–జమ్మికుంట ప్రధాన రహ -
దారితో పాటు రంగాపూర్‌‌ నుంచి 
జూపాకకు వెళ్లే మార్గంలో రహదారికి 
ఇరువైపులా ఏపుగా పెరిగిన చెట్లు , 
వాటి కొమ్మల కారణంగా వాహనదా-
రులు, పాదచారులు, రైతులు, విద్యా-
ర్థులు తీవ్ర  ఇబ్బందులు ఎదుర్కొం-
టున్నారని సమాచార హక్కు చట్టం 
సాధన కమిటీ ప్రతినిధులు తెలిపారు. 
రహదారిపై పెరిగిన చెట్ల కొమ్మలతో 
ఎదురుగా వచ్చే వాహనాలు స్పష్టంగా 
కనిపించకపోవడం వల్ల ప్రమాదాలు 
జరిగే అవకాశం ఉందని ఆందోళన 
వ్యక్తం చేశారు.
ముఖ్యంగా రహదారిలోని మూల 
మలుపుల వద్ద ప్రమాద సూచిక 
బోర్డులు లే కపోవడంతో వాహనదా-
రులు ఇబ్బందులు పడుతున్నారని, 
ఈ సమస్య కారణంగా ప్రమాదాలు చో-
టుచేసుకుంటున్నాయని పేర్కొన్నారు. 
ఈ మార్గం గుండా ప్రతిరోజూ అనేక 
మంది రాకపోకలు సాగిస్తుంటారని, 

వ్యవసాయ పనుల నిమిత్తం రైతులు, 
పాఠశాలలకు వెళ్లే విద్యార్థులు సైతం 
ఇదే దా రిని వినియోగిస్తుంటారని 
తెలిపారు.
ప్రజల ప్రాణ భద్రతను దృష్టిలో 
ఉంచుకుని రహదారికి అడ్డుగా 
పెరిగిన చెట్ల కొమ్మలను తొలగించా -
లని, ప్రమాదకరమైన మలుపుల వద్ద 
ప్రమాద సూచిక బోర్డులను ఏర్పాటు 
చేయాలని కోరారు. సంబంధిత అధి-
కారులు ఈ సమస్యపై ప్రత్యేక దృష్టి 
సారించి, ప్రమాదాల నివారణకు 
తక్షణ చర్యలు చేపట్టా లని విజ్ఞప్తి 
చేశారు.
ఈ మేరకు రాంపూర్ గ్రామ కార్యద-
ర్శికి సమాచార హక్కు చట్టం సాధన 
కమిటీ ప్రతినిధులు వినతిపత్రం సమ-
ర్పించారు. రహదారిపై ప్రయాణించే 
వాహనదారులు, పాదచారులు, 
రైతులు, విద్యార్థుల భద్రతకు ప్రాధా-
న్యతనిస్తూ  సమస్యను త్వరితగతిన 
పరిష్కరించాలని కోరారు.
ఈ కార్యక్రమంలో రాంపూర్ గ్రామ 
అధ్యక్షుడు ఎర్ర రాజు, జిల్లా   కన్వీన -
ర్ బండ నరేందర్, హుజూరాబాద్ 
నియోజకవర్గ అధ్యక్షుడు తిరగమల్ల 
నాగార్జున, హుజూరాబాద్ మండల 
వర్కింగ్ ప్రెసిడెంట్ ఎగ్గో జు ప్రసాద్, 
హుజూరాబాద్ మండల కన్వీనర్ పిట్ట 
శ్రీనివాస్, రాజపల్లి గ్రామ అధ్యక్షుడు 
శనిగరపు రవీందర్ తదితరులు పా-
ల్గొన్నా రు.

ఎల్‌‌నినో ప్రభావంపై రైతులు 
అప్రమత్తంగా ఉండాలి.!

రహదారి ప్రమాదాల నివారణకు 
చర్యలు తీసుకోవాలి

నీటిని కాపాడండి.. భవిష్యత్తును నిలబెట్టండి!

పోలీస్ అమరవీరుల వారోత్సవాల సందర్భంగా హుజురాబాద్‌‌లో సైకిల్ ర్యాలీ

•	 నేటి నీటి పొదుపు.. రేపటి భవితకు 
మదుపు

•	 తెలంగాణ ప్రజలకు బీసీ జేఏసీ గౌరవ 
అధ్యక్షుడు చందుపట్ల  జనార్ధన్, 
అధ్యక్షుడు సందేల వెంకన్న విజ్ఞప్తి

హుజూరాబాద్‌‌,అక్టో బర్ 26 (తెలంగాణ 
ముచ్చట్లు  ):నీటిని పొదుపు చేయడం ప్రతి 
ఒక్కరి బాధ్యత అని, నేటి నీటి సంరక్షణే భావి-
తరాల భవిష్యత్తుకు భరోసా అని హుజూరా-
బాద్ నియోజకవర్గ బీసీ జేఏసీ గౌరవ అధ్యక్షు -
డు చందుపట్ల జనార్ధన్, అధ్యక్షుడు సందేల 
వెంకన్న పేర్కొన్నారు. ఎల్‌‌నినో ప్రభావం, 
వర్షా భావ పరిస్థితుల నేపథ్యంలో నీటి వనరు-
లను కాపాడుకోవాల్సిన అవసరం ఎంతైనా 
ఉందని వారు ప్రజలకు విజ్ఞప్తి చేశారు.
ప్రస్తుతం వర్షా లు ఆశించిన స్థా యిలో కుర -
వకపోవడం, భూగర్భ జలాలు తగ్గిపోతుం-

డటం ఆందోళన కలిగిస్తోందన్నారు. ప్రతి 
నీటి చుక్క  ఎంతో విలువైనదని, ఈరోజు 
మనం నీటిని వృథా చేస్తే రే పు తాగునీటి 
కోసం ఇబ్బందులు ఎదుర్కోవాల్సి వస్తుం-
దని ఆవేదన వ్యక్తం  చేశారు. రానున్న 
వేసవిలో నీటి ఎద్దడి తలెత్తకుండా ఇప్పటి 
నుంచే ప్రజలు అప్రమత్తంగా ఉండాలని 
సూచించారు.
నీటి సంరక్షణకు ప్రతి ఒక్కరూ బాధ్యత 
తీసుకోవాలి

నీటి కొరతను నివారించేందుకు ప్రతి 
ఒక్కరూ అవసరమైనంత నీటినే వినియోగి -
స్తూ, వృథాను పూర్తిగా అరికట్టా లని వారు 
సూచించారు. ఇంటి వద్ద, వ్యవసాయ 
పొలాల్లో , ఇతర అవసరాల కోసం నీటిని వి-
నియోగించే సమయంలో పొదుపు చర్యలు 
పాటించాలన్నారు. వర్షపు నీటిని ఒడిసిపట్టి 

భూగర్భ జలాల పెరుగుదలకు తోడ్పడాలని, 
ఇంకుడు గుంతల నిర్మాణం వంటి కార్యక్ర -
మాలను ప్రోత్సహించాలని పిలుపునిచ్చారు.
పర్యావరణ పరిరక్షణలో  భాగంగా ప్రతి 
ఒక్కరూ మొక్కలు నాటి వాటిని సంరక్షించా -
లని కోరారు. చెట్ల పెంపకంతో పచ్చదనం 
పెరగడమే కాకుండా పర్యావరణ సమతు-
ల్యతను కాపాడుకోవచ్చన్నారు. మొక్కలు 
నాటడం ఒక్కటే కాకుండా, అవి పెరిగి పెద్ద -
య్యే వరకు బాధ్యతగా సంరక్షించడం కూడా 
ముఖ్యమని తెలిపారు.
భావితరాలకు నీటి భద్రత కల్పిద్ద ాం
ప్రకృతిని కాపాడటం, నీటి వనరులను సం-
రక్షించడం ద్వారా భావితరాలకు భద్రమైన 
భవిష్యత్తును అందించవచ్చని జనార్ధన్, 
సందేల వెం కన్న అన్నారు. నీరు లే నిదే 
జీవితం లేదు.. చెట్లు లే నిదే ప్రకృతి పరిరక్షణ 

సాధ్యం కాదు అనే సత్యాన్ని ప్రతి ఒక్కరూ 
గుర్తించాలన్నారు. ఈరోజు మనం తీసుకునే 
చిన్న చిన్న జాగ్రత్తలు రేపటి తరాలకు గొప్ప 
వరంగా మారుతాయని పేర్కొన్నారు.
నీటిని కాపాడుదాం.. చెట్లను పెంచుదాం.. తె -
లంగాణను పచ్చగా మార్చి పరిరక్షిద్ద ాం అనే 
నినాదాన్ని  ఆచరణలో పెట్టా ల్సిన బాధ్యత 
ప్రతి పౌరుడిపైనా ఉందన్నారు. ప్రజాప్రతిని -
ధులు, అధికారులు నీటి పొదుపుపై ప్రజలకు 
ఎప్పటికప్పుడు అవగాహన కల్పించాలని, 
నీటి విలువను ప్రతి ఒక్కరూ తెలుసుకునేలా 
కార్యక్రమాలు చేపట్టా లని సూచించారు.
నీటి సంరక్షణను సామాజిక బాధ్యతగా స్వీ-
కరించి, నీటి వృథాను అరికట్టేందుకు ప్రతి 
ఒక్కరూ ముందుకు రావాలని వారు పిలు -
పునిచ్చారు. ప్రజలందరి భాగస్వామ్యంతోనే 
నీటి సమస్యలను అధిగమించి పచ్చని తెలం -
గాణను నిర్మించగలమని ఆశాభావం వ్యక్తం 
చేశారు. ఈ కార్యక్రమంలో హుజూరాబాద్ 
మండల ఉపసర్పంచుల ఫోరం అధ్యక్షుడు 
వన్నాల శివాజీ, బీసీ జేఏసీ ప్రధాన కార్యద-
ర్శి ఇప్పకాయల సాగర్ (ఈవీఎస్), ఉపాధ్య -
క్షులు మామునూరి ప్రవీణ్ కుమార్, ఆర్ టీ 
ఐ మండల కన్వీనర్ పిట్ట శ్రీనివాస్,కొలిపాక 
క్రాంతి కుమార్, గొర్రె చిరంజీవి, కే. ఆదామ్, 
కుడికాల ప్రభాకర్, , తూముల రాజు తదిత -
రులు పాల్గొన్నా రు.

•	 పోలీసుల సేవలు, త్యాగాలను 
ప్రజలకు తెలియజేసేలా కార్యక్రమం

హుజురాబాద్,అక్టో బర్ 26(తెలంగాణ ము-
చ్చట్లు  ):పోలీస్ అమరవీరుల వారోత్సవాలను 
పురస్కరించుకుని హుజురాబాద్ పట్టణంలో 
పోలీసుల ఆధ్వర్యంలో  సైకిల్ ర్యా లీ నిర్వ-
హించారు. మున్సిపల్ చైర్‌‌పర్సన్ రొంటాల 
సుహాసిని మనోజ్ రావు జెండా ఊపి ర్యాలీని 

ప్రారంభించారు. పోలీసుల సేవలు, త్యాగాల -
ను ప్రజలకు తెలియజేయడంతో పాటు, విధి 
నిర్వహణలో ప్రాణాలు అర్పించిన పోలీసు 
అమరవీరుల స్మృతిని చాటిచెప్పే ఉద్దేశంతో 
ఈ కార్యక్రమాన్ని చేపట్టా రు.
ఈ సందర్భంగా పట్టణంలో నిర్వహించిన 
సైకిల్ ర్యాలీలో పలువురు పాల్గొ ని పోలీసు 
అమరవీరులకు నివాళులర్పించారు. ప్రజల 

రక్షణ, శాం తిభద్రతల పరిరక్షణ కోసం 
పోలీసులు నిరంతరం శ్రమిస్తున్నారని, విధి 
నిర్వహణలో ఎన్నో సవాళ్లను ఎదుర్కొంటూ 
సమాజ భద్రతకు కృషి చేస్తున్నారని పేర్కొ-
న్నారు.పోలీసుల త్యా గాలను స్మరించుకో -
వడంతోపాటు ప్రజల్లో  పోలీసు  వ్యవస్థపై 
అవగాహన పెంపొందించడం, యువతలో 
సేవాభావం, క్రమశిక్షణను ప్రోత్సహించడం 

ఈ ర్యాలీ ప్రధాన ఉద్దేశమని నిర్వాహకులు 
తెలిపారు. పోలీసు అమరవీరుల ఆశయా-
లకు అనుగుణంగా ప్రజల భద్రతకు ప్రతి 
ఒక్కరూ సహకరించాలని కోరారు.
పోలీస్ అమరవీరుల వారోత్సవాల్లో  భాగంగా 
నిర్వహించిన ఈ సైకిల్ ర్యాలీ ప్రజల్లో  అవ-
గాహన కల్పించడంతో పాటు పోలీసుల 
సేవలను గుర్తుచేసే కార్యక్రమంగా నిలిచింది.

•	 పలుస శంకర్ గౌడ్, జిల్లా  సాహితీ 
కళావేదిక అధ్యక్షులు 

వనపర్తి,అక్టో బర్26(తెలంగాణ ముచ్చట్లు ): 
కళాకారులు తమ దేశ కళలు, సంస్కృతి, సం -
ప్రదాయాలకు అసలైన వారసులని సాహితీ 
కళా వేదిక వనపర్తి జిల్లా  అధ్యక్షుడు పలుస 
శంకర్ గౌడ్ అన్నారు. అంతర్జా తీయ కళాకా -
రుల దినోత్సవాన్ని పురస్కరించుకొని జిల్లా 
కేంద్రంలోని లలిత కళా తోరణంలో సాహితీ 
కళా వేదిక ఆధ్వర్యంలో  నిర్వహించిన కా-
ర్యక్రమంలో ఆయన మాట్లా డారు.జిల్లాలో 
తమ అభిరుచికి అనుగుణంగా వివిధ కళా-
రంగాల్లో  ప్రతిభను చాటుతున్న కళాకారులు 
ఎంతోమంది ఉన్నారని శంకర్ గౌడ్ పేర్కొ-
న్నారు. ఎలాంటి ప్రతిఫలాన్ని ఆశించకుండా 
కళలు, సాంస్కృతిక రంగాలకు తమ వంతు 
సేవలందిస్తూ  సంప్రదాయాలను కాపాడు -
తున్నారని కొనియాడారు. కళాకారులను 
ప్రోత్సహించడం ద్వారా మన సంస్కృతి, 
సంప్రదాయాలను భావితరాలకు అందిం-

చవచ్చని అన్నారు.జిల్లాలో ని కళాకారులం-
దరినీ ఒక వేదికపైకి తీసుకువచ్చి, సాహితీ 
కళా వేదిక ఆధ్వర్యంలో త్వరలో ప్రత్యేక సాం -
స్కృతిక కార్యక్రమాన్ని నిర్వహించనున్నట్లు 
వెల్లడించారు. నిరుపేద కళాకారుల జీవన 
స్థితిగతులను దృష్టిలో ఉంచుకొని ప్రభుత్వం 
వారిని ఆదుకోవాలని, ఆర్థిక సహాయం 
అందించడంతో పాటు అర్హులైన కళాకారు-

లకు ఉచిత గృహాలు మంజూరు చేయాలని 
డిమాండ్ చేశారు.ఈ సందర్భంగా సీనియర్ 
గాయకులు నందిమల్ల రాములు, సత్తార్, 
రామిరెడ్డి, గంధం నాగరాజు, నాగేంద్రం, 
మీసాల రాము, ఉండేకోటి కృష్ణయ్య, గంధం 
రాజు తదితరులు తమ పాటలు, పద్యాలతో 
అలరించారు. అనంతరం కళాకారులను 
పలుస శంకర్ గౌడ్ శాలువాలు, జ్ఞా  పిక-

లతో ఘనంగా సన్మానించారు.ఈ కార్యక్ర -
మంలో కళావేదిక ప్రతినిధులు, ఎంఈఓలు 
మద్దిలేటి, శివప్రసాద్, బైరోజు చంద్రశేఖర్, 
బండారు శ్రీనివాస్, నిరంజనయ్య, ఓమేష్, 
బొజ్జిబాబు, రవికుమార్, డప్పు కళాకారుడు 
స్వామి, తబలా కళాకారుడు నాగరాజు, రవి-
ప్రసాద్, పరంజ్యోతి, నరేందర్, గట్టయ్య, 
రుక్నందన్ తదితరులు పాల్గొన్నా రు.

కళలు, సంస్కృతికి కళాకారులే అసలైన వారసులు

పెద్దమందడి,అక్టో బర్26తెలంగాణ ముచ్చ-
ట్లు ): వనపర్తి జిల్లా  పెద్దమందడి మండలం 
గట్లఖానాపూర్ గ్రామానికి చెందిన కాంగ్రెస్ 
పార్టీ సీనియర్ నాయకులు, కార్యకర్తలు 14 
మంది మాజీ మంత్రి సింగిరెడ్డి నిరంజన్‌‌రె-
డ్డి సమక్షంలో బీఆర్‌‌ఎస్ పార్టీలో చేరారు. 
గ్రామ అధ్యక్షుడు చుక్క రవి, కృష్ణ, రమేష్, 
నాగరాజు ఆధ్వర్యంలో  పార్టీలో  చేరిన 
వారికి నిరంజన్‌‌రెడ్డి గులాబీ కండువాలు 
కప్పి సాదరంగా ఆహ్వానించారు.ఈ సం-
దర్భంగా బీఆర్‌‌ఎస్‌‌లో  చేరిన సీనియర్ 
నాయకులు కె. కృష్ణ వాల్మీకి, కె. ఆంజనే -
యులు మాట్లా డుతూ, కాంగ్రెస్ పార్టీ అధి-
కారంలోకి వచ్చి మూడేళ్లు  గడుస్తున్నా తమ 
గ్రామంలో ఆశించిన అభివృద్ధి జరగలేదని 
ఆరోపించారు. గ్రామాన్ని దత్తత తీసుకుం-

టామని ఎమ్మెల్యే హామీ ఇచ్చినా నెరవేర్చలే-
దని, సాగునీరు అందిస్తామని చెప్పి పట్టిం-
చుకోలేదని విమర్శించారు. కార్యకర్తల 
సమస్యలను కూడా పట్టించుకోవడం లేదని 
పేర్కొన్నారు.నియోజకవర్గ అభివృద్ధి కోసం 

మాజీ మంత్రి సింగిరెడ్డి నిరంజన్‌‌రెడ్డి నాయ-
కత్వాన్ని బలోపేతం చేయాలనే ఉద్దేశంతో 
బీఆర్‌‌ఎస్ పార్టీలో చేరినట్లు  వారు తెలిపారు.
బీఆర్‌‌ఎస్‌‌లో చేరిన వారిలో మధు, చెన్నయ్య, 
రాములు, చందు, నాగన్న, వెంకటస్వామి 

వాల్మీకి, శివశంకర్, పి. శివ, పి. ఆనంద్, 
కె. నాగరాజు, రమేష్ వాల్మీకి తదితరులు 
ఉన్నారు.ఈ కార్యక్రమంలో  జిల్లా   మాజీ 
రైతు సమితి అధ్యక్షుడు జగదీశ్వర్‌‌రెడ్డి, 
మాజీ జెడ్పీటీసీ రఘుపతిరెడ్డి పాల్గొన్నా రు.

గట్ల ఖానాపూర్ కాంగ్రెస్ నాయకులు బీఆర్‌‌ఎస్‌‌లో చేరిక

ఈనెల 28న ఐఎఫ్‌‌‌‌డబ్ల్యూజే 
వ్యవస్థాపక దినోత్సవ వేడుకలు

తెలంగాణ పోలీస్ అకాడమీలో కొత్తకోట 
ఫోటోగ్రాఫర్‌‌కు అరుదైన గౌరవం

ఎమ్మెల్సీ ఎన్నికల్లో  విజయం సాధించేలా పనిచేయాలి

•	 జర్నలిస్టు లు, ఫెడరేషన్ సభ్యులు 
అధిక సంఖ్యలో హాజరుకావాలి

హుజురాబాద్, అక్టో బర్ 26(తెలంగాణ 
ముచ్చట్లు  ):కరీంనగర్ జిల్లా  కేంద్రంలో 
ఈనెల 28వ తేదీన ఇండియన్ ఫెడరేషన్ 
ఆఫ్ వర్కింగ్ జర్నలిస్ట్స్ (ఐఎఫ్‌‌‌‌డబ్ల్ యూ-
జే) వ్యవస్థా పక దినోత్సవ వేడుకలను 
నిర్వహించనున్నట్లు  తెలంగాణ వర్కింగ్ 
జర్నలిస్ట్స్ ఫెడరేషన్ (టీడబ్ల్ యూజేఎఫ్) జిల్లా  
కార్యదర్శి కుడుతాడి బాపురావు తెలిపారు. 
జిల్లా  కేంద్రంలోని ఫెడరేషన్ కార్యాలయం-
లో ఉదయం 11 గంటలకు ఈ వేడుకలు 
ప్రారంభమవుతాయని పేర్కొన్నారు. ఈ 
సందర్భంగా పాత్రికేయ రంగానికి విశేష 
సేవలందించిన సీనియర్ జర్నలిస్టు ల-
ను ఘనంగా సన్మానించనున్నట్లు  వెల్ల -
డించారు.
1950 అక్టో బర్ 28న దేశ రాజధాని ఢిల్లీలో 
పలువురు సీనియర్ పాత్రికేయులు కలిసి 
ఇండియన్ ఫెడరేషన్ ఆఫ్ వర్కింగ్ జర్నలి-

స్ట్స్‌‌‌‌ను స్థా పించారని బాపురావు తెలిపారు. 
దేశంలో తొలి పాత్రికేయుల సంఘంగా 
గుర్తింపు పొందిన ఐఎఫ్‌‌‌‌డబ్ల్ యూజే, అప్పటి 
నుంచి జర్నలిస్టు ల హక్కుల పరిరక్షణ 
కోసం నిరంతరం పోరాటం చేస్తూ దేశవ్యా -
ప్తంగా విస్తరించిందని వివరించారు.
ఐఎఫ్‌‌‌‌డబ్ల్ యూజే జాతీయ కమిటీ పిలుపు 
మేరకు ఈనెల 28న దేశవ్యాప్తంగా వ్యవ -
స్థా పక దినోత్సవ వేడుకలు నిర్వహిస్తున్న-
ట్లు  తెలిపారు. ఇందులో భాగంగానే కరీం-
నగర్ జిల్లా  కేంద్రంలో ఈ కార్యక్రమాన్ని 
ఏర్పాటు చేసినట్లు  పేర్కొన్నారు. జర్నలిస్టు ల 
హక్కుల పరిరక్షణ, పాత్రికేయుల ఐక్యతను 
బలోపేతం చేయడం, సీనియర్ పాత్రికే -
యుల సేవలను గుర్తించి గౌరవించడం ఈ 
వేడుకల ముఖ్య ఉద్దేశమని తెలిపారు.
ఈ కార్యక్రమానికి జిల్లా లోని జర్నలిస్టు లు, 
ఫెడరేషన్ నాయకులు, సభ్యులు అధిక 
సంఖ్యలో హాజరై వేడుకలను విజయవం-
తం చేయాలని బాపురావు కోరారు.

•	 డీజీ అభిలాష బిస్త్ చేతుల మీదుగా  
మన్నెంకొండకు ప్రశంసా పత్రం

కొత్తకోట,అక్టో బర్26(తెలంగాణ ముచ్చ-
ట్లు ): వృత్తి పట్ల నిబద్ధత, అంకితభావంతో 
విధులు నిర్వహిస్తూ తెలంగాణ పోలీస్ 
అకాడమీలో ప్రత్యేక గుర్తింపు పొందిన కొ-
త్తకోటకు చెందిన ఫోటోగ్రాఫర్ ఎం. మన్నెం -
కొండకు అరుదైన గౌరవం లభించింది. 
హైదరాబాద్‌‌లోని రాజా బహదూర్ 
వెంకట్రామిరెడ్డి తెలంగాణ స్టేట్ పోలీస్ 
అకాడమీలో గత పదేళ్లు గా సేవలంది-
స్తున్న ఆయనకు అకాడమీ డైరెక్టర్, డీజీ 
అభిలాష బిస్త్ చేతుల మీదుగా ప్రత్యేక 
ప్రశంసా పత్రం అందజేశారు.వనపర్తి 
జిల్లా  కొత్తకోట పట్టణానికి చెందిన ఎం. 
మన్నెంకొండ గత దశాబ్ద కాలంగా పోలీస్ 
అకాడమీలో విధులు నిర్వహిస్తున్నారు. 
అకాడమీలో జరిగే వివిధ కార్యక్రమాలు, 
పోలీస్ పరేడ్‌‌లు, శిక్షణ తరగతులు, ఇతర 
కీలక ఘట్టా లను తన కెమెరాలో నిక్షిప్తం 
చేస్తూ వృత్తి నైపుణ్యంతో ప్రత్యేక గుర్తింపు 
పొందారు. తనకు అప్పగించిన బాధ్యత -
లను సమర్థవంతంగా నిర్వహిస్తూ ఉన్న-

తాధికారుల ప్రశంసలు అందుకున్నారు.
ఫోటోగ్రఫీ రంగంలో తన నైపుణ్యాన్ని 
మరింత మెరుగుపరుచుకునేందుకు 
ఆయన పలు ఉన్నతస్థా యి కోర్సులను 
సైతం పూర్తి చేశారు. సాంకేతిక పరిజ్ఞా -
నాన్ని ఎప్పటికప్పుడు పెంపొందించు -
కుంటూ విధుల్లో  నాణ్యతకు ప్రాధాన్యత 
ఇస్తున్నారు. గతంలో అకాడమీకి సేవలం-
దించిన పలువురు ఐపీఎస్ అధికారుల 
హయాంలోనూ తన వృత్తి నైపుణ్యానికి 
గుర్తింపుగా పలు ప్రశంసా పత్రాలు, రివా -
ర్డు లు అందుకున్నారు.ఈ సందర్భంగా ఎం. 
మన్నెంకొండ మాట్లా డుతూ.. గత పదేళ్లు గా 
పోలీస్ అకాడమీలో సేవలందించడం, 
పలువురు ఉన్నతాధికారుల మార్గదర్శ-
కత్వంలో పనిచేస్తూ గుర్తింపు పొందడం 
ఎంతో సంతృప్తినిచ్చిందన్నారు. డీజీ 
అభిలాష బిస్త్ చేతుల మీదుగా ప్రశంసా 
పత్రం అందుకోవడం తన బాధ్యతను 
మరింత పెంచిందని తెలిపారు. భవిష్యత్తు-
లోనూ తన వృత్తిలో మరింత నిబద్ధతతో పని-
చేస్తూ అత్యుత్తమ సేవలు అందించేందుకు 
కృషి చేస్తానని పేర్కొన్నారు.

•	 కాంగ్రెస్ శ్రేణులకు 
ఎమ్మెల్యే జారె పిలుపు.

•	 దమ్మపేట మండలంలో ఓటరు 
నమోదు కేంద్రాల పరిశీలన.

దమ్మపేట, అక్టో బరు 26(తెలంగాణ ము-
చ్చట్లు ): పట్టభద్రుల ఎమ్మెల్సీ ఎన్నికల్లో  
కాంగ్రెస్ పార్టీ అభ్యర్థి రాంరెడ్డి సర్వోత్తమ్ రెడ్డి 
విజయమే లక్ష్యంగా పార్టీ నాయకులు, కార్యక-
ర్తలు సమష్టిగా కృషి చేయాలని ఎమ్మెల్యే జారె 
ఆదినారాయణ పిలుపునిచ్చారు. ఖమ్మం–
నల్గ ొండ–వరంగల్ పట్టభద్రుల ఎమ్మెల్సీ 
ఎన్నికల నేపథ్యంలో కాంగ్రెస్ పార్టీ ఆధ్వర్యం -
లో డిజిటల్ విధానంలో చేపడుతున్న ఓటరు 
నమోదు కార్యక్రమాన్ని సోమవారం దమ్మ-
పేట మండలంలో ఆయన పరిశీలించారు. 
ఈ సందర్భంగా బాలరాజుగూడెం, జగ్గా రం, 
అంకంపాలెం, పట్వారిగూడెం, పార్కలగండి 
గ్రామపంచాయతీల్లో  ఏర్పాటు చేసిన ఓటరు 
నమోదు కేంద్రాలను సందర్శించి, ఆన్‌‌లైన్‌‌లో 
జరుగుతున్న నమోదు ప్రక్రియను క్షేత్రస్థా యి-
లో పర్యవేక్షించారు. అర్హు లైన పట్టభద్రులం-

దరూ ఓటర్లు గా నమోదు చేసుకునేలా పార్టీ 
నాయకులు, కార్యకర్తలు చొరవ చూపాలని 
సూచించారు. నమోదు ప్రక్రియలో ఎలాంటి 
ఇబ్బందులు తలెత్తకుండా సమన్వయంతో వ్య -
వహరించాలని తెలిపారు. గ్రామాల వారీగా 
ఓటరు నమోదు కార్యక్రమాన్ని విస్తృతంగా 
చేపట్టి, అర్హు లైన ప్రతి పట్టభద్రుడికి నమోదు 
ప్రక్రియపై అవగాహన కల్పించాలని ఎమ్మెల్యే 
సూచించారు. కాంగ్రెస్ పార్టీ అభ్యర్థి విజయా -
నికి ప్రతి నాయకుడు, కార్యకర్త బాధ్యతగా 
పనిచేయాలని పేర్కొన్నారు. పార్టీ శ్రేణుల 
ఐక్యత, సమష్టి కృషితోనే ఎన్నికల్లో  ఆశించిన 
ఫలితాలు సాధించగలమని అన్నారు. ఈ 
కార్యక్రమంలో మండల కాంగ్రెస్ అధ్యక్షుడు 
కక్కిరాల రమేష్, సీనియర్ నాయకుడు వాసం 
శ్రీనివాసరావు, సర్పంచులు కుర్సం శ్రీనివాస-
రావు, వంకా జానకిరాముడు, మోకాళ్ల గు-
రుమూర్తి, మడకం గంగరాజు, కూరం అర్జు -
న్‌‌రావు, కాంగ్రెస్ నాయకులు బొల్లికొండ నా-
గేశ్వరరావు, కోర్సా సాగర్, పార్టీ కార్యకర్తలు, 
ప్రజాప్రతినిధులు తదితరులు పాల్గొ న్నారు.

•	 పోటీలను విజయవంతం చేయాలి. 
•	 ఎమ్మెల్యే జారె ఆదినారాయణ.

సత్తు పల్లి, అక్టో బరు 26(తెలంగాణ ము-
చ్చట్లు ):  రాష్ట్ర రెవెన్యూ, గృహనిర్మాణం, 
సమాచార పౌరసంబంధాల శాఖల మంత్రి 
పొంగులేటి శ్రీనివాసరెడ్డి జన్మదినాన్ని పుర -
స్కరించుకుని సత్తుపల్లిలో నిర్వహించనున్న 
73వ రాష్ట్రస్థా యి సీనియర్ మహిళల కబడ్డీ 
పోటీల పోస్టర్‌‌ను అశ్వారావుపేట ఎమ్మెల్యే 
జారె ఆదినారాయణ సోమవారం ఆవిష్క-
రించారు. గండుగలపల్లి క్యాంపు కార్యాల -

యంలో కాంగ్రెస్ పార్టీ నాయకులతో కలిసి 
పోస్టర్‌‌ను విడుదల చేశారు. మాజీ టీజీఐడీసీ 
చైర్మన్ మువ్వా విజయబాబు ఆధ్వర్యంలో, 

మువ్వా యూత్ సత్తుపల్లి ఆధ్వర్యాన ఈ 
పోటీలు ఈ నెల 28, 29, 30 తేదీల్లో  సత్తు-
పల్లిలోని రాణి సెలబ్రేషన్స్ వేదికగా జరగ -

నున్నాయి. రాష్ట్రంలోని వివిధ ప్రాంతాల 
నుంచి మహిళా క్రీడాకారిణులు ఈ పోటీల్లో  
పాల్గొ ననున్నారు. మహిళలు క్రీడారంగం-
లో మరింతగా రాణించేందుకు రాష్ట్రస్థా యి 
పోటీలు దోహదపడతాయని ఈ సందర్భం-
గా ఎమ్మెల్యే పేర్కొన్నారు. యువత క్రీడలపై 
ఆసక్తి పెంచుకోవాలని, మహిళా క్రీడాకారి -
ణులను ప్రోత్సహించాలని సూచించారు. 
పోటీలను విజయవంతం చేసేందుకు క్రీడా -
భిమానులు, యువత, ప్రజలు సహకరించా -
లని పిలుపునిచ్చారు.

•	 యూరప్‌‌లో మిత్రుడు.. స్వగ్రామంలో 
స్నేహితుడి జన్మదిన వేడుకలు!

చిల్పూర్, అక్టో బర్ 26 (తెలంగాణ ము-
చ్చట్లు ): స్నేహానికి దూరాలు అడ్డు కావని 
నిరూపించారు పల్లగుట్ట గ్రామానికి చెందిన 
యువకులు. యూరప్‌‌లో ఉంటున్న తమ 
ప్రాణమిత్రుడు చిర్ర సుమన్ గౌడ్ జన్మది -
నాన్ని పురస్కరించుకుని, అతని బాల్య స్నే-
హితులు స్వగ్రామంలో ఘనంగా వేడుకలు 
నిర్వహించారు.తమ ఆత్మీయ మిత్రుడు వి -
దేశాల్లో  ఉన్నప్పటికీ, అతని పుట్టినరోజును 

మరచిపోకుండా సోమవారం గ్రామంలో 
కేక్ కట్ చేసి సంబరాలు జరుపుకున్నారు. 
ఒకరికొకరు కేక్ తినిపించుకుంటూ తమ 
స్నేహబంధాన్ని చాటుకున్నారు. ఈ సంద -
ర్భంగా సుమన్ గౌడ్ జీవితంలో మరింత 
ఉన్నత స్థా యికి ఎదగాలని, తన గ్రామానికి, 
దేశానికి మంచి పేరు తీసుకురావాలని మన -
స్ఫూర్తిగా ఆకాంక్షించారు. దేశాలు వేరైనా.. 
దూరాలు పెరిగినా.. చెక్కుచెదరని స్నేహమే 
నిజమైన స్నేహబంధం అన్నట్లు గా సాగిన 
ఈ వేడుక గ్రామస్థు ల మన్ననలు పొందింది. 

విదేశాల్లో  ఉన్న మిత్రుడి పుట్టినరోజును స్వ-
గ్రామంలో జరుపుకోవడం ద్వారా తమ మధ్య 
ఉన్న ఆత్మీయతను స్నేహితులు మరోసారి 
చాటిచెప్పారు.ఈ వేడుకల్లో  చిర్ర నాగరాజు 

గౌడ్, శ్యాంసుందర్, బాల్నే నాగరాజు, బాల్నే 
శ్రీనివాస్, చిర్ర వంశీ, చిర్ర సంపత్, మెరుగు 
రాకేష్, వడ్లకొండ రమేష్ తదితర బాల్య స్నే-
హితులు పాల్గొ న్నారు.

•	 రాష్ట్ర  కార్యదర్శిగా ఎన్నికైన డి. 
సైదబాబు

స్టేషన్ ఘన్ పూర్,అక్టో బర్ 26 
(తెలంగాణ ముచ్చట్లు ): టీఎస్ యూటీఎఫ్ 
గురుకుల విభాగం రాష్ట్ర నూతన కా -
ర్యవర్గాన్ని  సోమవారం నిర్వహించిన 
విస్తృత స్థా యి సమావేశంలో ఎన్నుకున్నా-
రు. ఈ ఎన్నికల్లో  టీజీఎస్‌‌డబ్ల్ యూఆర్‌‌ఎస్‌‌/
జూనియర్ కళాశాలల్లో  పనిచేస్తున్న 
గాదెపాక సైదులు రాష్ట్ర ఉపాధ్యక్షుడిగా, డి. 
సైదబాబు రాష్ట్ర కార్యదర్శిగా ఎన్నికయ్యా-

రు.ఈ విషయాన్ని టీఎస్ యూటీఎఫ్ రాష్ట్ర 
కార్యదర్శి కె. రంజిత్ కుమార్ వెల్లడించా-

రు. గురుకుల విద్యా సంస్థల్లో  పనిచేస్తున్న 
ఉపాధ్యాయుల సమస్యల పరిష్కారం, వారి 

హక్కుల పరిరక్షణకు నూతన కార్యవర్గం 
కృషి చేయాలని సంఘం నాయకులు ఆకాం -
క్షించారు.
రాష్ట్ర స్థా యి బాధ్యతలకు ఎన్నికైన గాదెపాక 
సైదులు, డి. సైదబాబులను జిల్లా  కోశాధికా-
రి చిక్కుడు శ్రీనివాస్, మండల అధ్యక్షుడు 
కె. రాజు, ప్రధాన కార్యదర్శి ఎం. రాము 
తదితరులు అభినందించారు. నూతన బా-
ధ్యతల్లో  వారు మరింత సమర్థవంతంగా 
పనిచేసి ఉపాధ్యాయ సంఘ బలోపేతానికి 
కృషి చేయాలని ఆకాంక్షించారు.

•	 పొద్దు నొస్తే సాయంత్రం దాకా 
ఎదురుచూపులే.. 

•	 మందులకూ డబ్బుల్లే క ఇబ్బందులు
•	 నాలుగు రోజులుగా కార్యాలయం 

చుట్టూ  ప్రదక్షిణలు

స్టేషన్ ఘన్ పూర్,అక్టో బర్ 26 (తెలంగాణ 
ముచ్చట్లు ): పింఛన్ డబ్బుల కోసం 
వృద్ధు లు, మహిళలు పడిగాపులు కాస్తున్నా 
ఫలితం లేకుండా పోతోందని లబ్ధిదారులు 

ఆవేదన వ్యక్తం చేస్తున్నారు. స్టేషన్ ఘన్ 
పూర్ మున్సిపాలిటీలో పింఛన్ల పంపిణీలో 
తీవ్ర జాప్యం జరుగుతోందని, నాలుగు 
రోజులుగా కార్యాలయం చుట్టూ  తిరుగు-
తున్నా డబ్బులు అందడం లేదని వాపోతు -
న్నారు.ఉదయం పూట కార్యాలయానికి 
వస్తే సాయంత్రం వరకు వేచి చూడాల్సి 
వస్తోందని, అయినప్పటికీ చేతికి డబ్బులు 
అందడం లేదని లబ్ధిదారులు ఆవేదన 

చెందుతున్నారు. పింఛన్‌‌పైనే ఆధారపడి 
జీవిస్తున్న తమకు సకాలంలో డబ్బులు 
అందకపోవడంతో ఇంటి ఖర్చులు, నిత్యా-
వసరాల కొనుగోలు, మందుల కోసం తీవ్ర 
ఇబ్బందులు ఎదుర్కొంటున్నామని కన్నీటి -
పర్యంతమవుతున్నారు.గతంలో పింఛన్ల 
పంపిణీ సజావుగా సాగేదని, ప్రస్తుతం 
బాధ్యతలు నిర్వహిస్తున్న ఏబీపీఎం సాయి 
తరుణ్ శర్మ కారణంగానే జాప్యం జరుగు-

తోందని కొందరు లబ్ధిదారులు ఆరోపిస్తు -
న్నారు. అయితే, జాప్యానికి గల కారణాల -
పై సంబంధిత అధికారి వివరణ తెలియాల్సి 
ఉంది.పింఛన్ల కోసం లబ్ధిదారులు పడుతు -
న్న ఇబ్బందుల నేపథ్యంలో పోలీసులు 
రంగంలోకి దిగి సంబంధిత అధికారిని పిలి-
పించినట్లు  తెలిసింది. దీంతో మంగళవారం 
పింఛన్లు  పంపిణీ చేస్తామని అధికారి హామీ 
ఇచ్చినట్లు  సమాచారం.
సకాలంలో పింఛన్లు  అందించరా?
వృద్ధా ప్యంలో మందులు, నిత్యావసరాల 
కోసం పింఛన్‌‌పైనే ఆధారపడే తమను 
రోజుల తరబడి కార్యాలయాల చుట్టూ  
తిప్పించడం ఎంతవరకు సమంజసమని 
లబ్ధిదారులు ప్రశ్నిస్తున్నారు. ఉన్నతాధికారు -
లు తక్షణమే స్పందించి పింఛన్ల పంపిణీని 
సజావుగా చేపట్టడంతో పాటు, భవిష్యత్తులో 
ఇలాంటి జాప్యం పునరావృతం కాకుండా 
చర్యలు తీసుకోవాలని కోరుతున్నారు.

•	 వెస్ట్ జోన్ డీసీపీ రాజమహేంద్ర 
నాయక్

•	 పోలీసుల ఆధ్వర్యంలో రక్తదాన 
శిబిరం

•	 117 యూనిట్ల  రక్తం సేకరణ.. 
ఉత్సాహంగా పాల్గొ న్న యువత

స్టేషన్ ఘన్ పూర్,అక్టో బర్ 26 (తెలంగాణ 
ముచ్చట్లు ): శాంతిభద్రతల పరిరక్షణ కోసం 
ప్రాణాలను త్యాగం చేసిన పోలీస్ అమరవీ-
రుల సేవలను, త్యాగాలను ప్రజలు ఎప్పటికీ 
మరువకూడదని వెస్ట్ జోన్ డీసీపీ రాజమ-
హేంద్ర నాయక్, ఐపీఎస్ అన్నారు. పోలీస్ 
అమరవీరుల సంస్మరణ దినోత్సవాన్ని పుర -

స్కరించుకుని సోమవారం స్టేషన్ ఘన్ పూర్ 
డివిజన్ పోలీసుల ఆధ్వర్యంలో, జనగామ 
ప్రభుత్వ రక్తనిధి సహకారంతో ఘనపూర్ 
మండల కేంద్రంలోని మా గార్డెన్స్‌‌లో రక్త-
దాన శిబిరాన్ని నిర్వహించారు. ఈ కార్య-
క్రమానికి ముఖ్య అతిథిగా హాజరైన డీసీపీ 
శిబిరాన్ని ప్రారంభించారు.
ఈ రక్తదాన శిబిరంలో ఘనపూర్, చిల్పూర్, 
రఘునాథ్ పల్లి, లింగాల ఘనపూర్ మండ -
లాలకు చెందిన యువత ఉత్సాహంగా 
పాల్గొ ని 117 యూనిట్ల రక్తాన్ని దానం 
చేశారు. రక్తదాతలకు డీసీపీ చేతుల 
మీదుగా ధ్రువపత్రాలు, పండ్లు  అందజేసి 

అభినందించారు.ఈ సందర్భంగా డీసీపీ 
రాజమహేంద్ర నాయక్ మాట్లా డుతూ, అన్ని 
దానాల్లో  రక్తదానం ఎంతో గొప్పదని, ఒకరు 
చేసే రక్తదానం అవసరాన్ని బట్టి ముగ్గురి  
ప్రాణాలను కాపాడే అవకాశం ఉంటుందని 
పేర్కొన్నారు. హనుమకొండ–హైదరాబాద్ 
ప్రధాన రహదారిపై జరిగే రోడ్డు  ప్రమాదా-
ల్లో  గాయపడిన వారికి సకాలంలో రక్తం 
అందక ప్రాణనష్టం సంభవిస్తున్న సంద -
ర్భాలు ఉన్నాయని, ఇలాంటి పరిస్థితుల్లో  
యువత చేసే రక్తదానం ఎంతో ఉపయోగ-
కరంగా ఉంటుందని తెలిపారు.యువత 
సామాజిక బాధ్యతతో ముందుకొచ్చి రక్త -

దానం చేయాలని పిలుపునిచ్చారు. ప్రజలు 
మత్తు పదార్థా లకు దూరంగా ఉండాలని, 
సైబర్ నేరాల పట్ల అప్రమత్తంగా వ్యవహరిం -
చాలని సూచించారు. సమాజ రక్షణ కోసం 
పోలీసులు చేసే సేవలను గుర్తిస్తూ, ప్రజలు 
కూడా సామాజిక సేవా కార్యక్రమాల్లో  భా-
గస్వాములు కావాలని కోరారు.ఈ కార్యక్ర -
మంలో ఏసీపీ భీం శర్మ, ఘనపూర్ ఇన్‌‌స్పె-
క్టర్ శ్రీనివాస్, రఘునాథ్ పల్లి సీఐ వేణు, 
మున్సిపల్ చైర్‌‌పర్సన్ వినయ్, ఎస్ఐలు 
రాజేష్, అరుణ్, శ్రవణ్, భరత్, వైద్యులు 
దివ్య, అజయ్, లయన్స్ క్లబ్ ప్రతినిధులు, 
స్థా నిక ప్రజలు తదితరులు పాల్గొ న్నారు.

పోలీస్ అమరవీరుల త్యాగాలను మరువద్దు

టీఎస్ యూటీఎఫ్ గురుకుల విభాగం రాష్ట్ర  ఉపాధ్యక్షుడిగా గాదెపాక సైదులు

పింఛన్ కోసం వృద్ధు ల అవస్థ లు!

రాష్ట్రస్థాయి మహిళల కబడ్డీ పోటీల పోస్టర్ ఆవిష్కరణ

దూరం పెంచలేని స్నేహబంధం!

•	 ప్రకాశం జిల్లా లో హృదయవిదారక 
ఘటన

•	 అమ్మమ్మ వద్ద ఉంటున్న చిన్నారిపై 
దారుణం

•	 నిందితుడిని పట్టు కుని పోలీసులకు 
అప్పగించిన స్థా నికులు

•	 ఘటనపై కేసు నమోదు చేసి దర్యాప్తు

ఒంగోలు, అక్టో బర్ 26 (తెలంగాణ ముచ్చ-
ట్లు ): ప్రకాశం జిల్లా లోని నాగులుప్పలపాడు 
మండలం చదలవాడ ప్రాంతంలో ఆరేళ్ల 
బాలికపై లైంగిక దాడి జరిగి, అనంతరం 
చిన్నారి మృతి చెందినట్లు  వెలుగులోకి 
వచ్చిన ఘటన తీవ్ర కలకలం రేపింది. తల్లి -
దండ్రులు కూలీ పనుల నిమిత్తం హైదరాబా-
ద్‌‌కు వెళ్లడంతో బాలిక తన అమ్మమ్మ వద్ద 
ఉంటున్నట్లు  సమాచారం. అదే కాలనీకి 
చెందిన ఆనంద్‌‌ అనే వ్యక్తి ఆదివారం అర్ధరా -
త్రి సమయంలో ఇంటి బయట నిద్రిస్తున్న చి-
న్నారిని తీసుకెళ్లినట్లు  ఆరోపణలు వచ్చాయి. 
అనంతరం బాలికపై అఘాయిత్యానికి 
పాల్పడి ఆమె మరణానికి కారణమైనట్లు  ప్రా -
థమిక సమాచారం వెల్లడిస్తోంది. చిన్నారి 
మృతితో కుటుంబ సభ్యులు తీవ్ర విషాదంలో 
మునిగిపోయారు. ఘటన గురించి తెలుసు -
కున్న స్థా నికులు ఆందోళనకు గురయ్యారు.
అందిన సమాచారం ప్రకారం, నిందితుడు 
బాలికను ఇంటి బయట నుంచి తీసుకెళ్లిన 

అనంతరం లైంగిక దాడికి పాల్పడినట్లు  
ఆరోపణలు ఉన్నాయి. ఆ తర్వాత చిన్నారి 
మృతదేహాన్ని ఇంటి సమీపంలో ఉన్న 
కుర్చీలో కూర్చోబెట్టి అక్కడి నుంచి వెళ్లిపో-
యినట్లు  స్థా నికులు తెలిపినట్లు  సమాచారం. 
ఈ ఘటనకు సంబంధించిన పూర్తి వివరాలు 
ఇంకా పోలీసుల దర్యాప్తులో తేలాల్సి ఉంది. 
చిన్నారి కనిపించకపోవడం, అనంతరం 
జరిగిన పరిణామాలతో స్థా నికులు అప్రమ-
త్తమై నిందితుడిని పట్టు కునేందుకు చర్యలు 
చేపట్టినట్లు  తెలిసింది. బాలిక మరణానికి దా -
రితీసిన పరిస్థితులపై పోలీసులు ఆధారాలు 
సేకరిస్తున్నారు.
ఘటన అనంతరం స్థా నికులు నిందితుడి -
ని పట్టు కుని పోలీసులకు అప్పగించినట్లు  
సమాచారం. పోలీసులు ఘటనాస్థలానికి 
చేరుకుని వివరాలు సేకరించారు. బాలిక 
మృతదేహాన్ని పోస్టు మార్టం నిమిత్తం ఒం-
గోలులోని రిమ్స్‌‌ ఆసుపత్రికి తరలించారు. 
ఘటన జరిగిన ప్రదేశాన్ని పరిశీలించి, స్థా ని-
కుల నుంచి వివరాలు తెలుసుకుంటున్నారు. 
నిందితుడిపై వచ్చిన ఆరోపణలను నిర్ధారిం -
చేందుకు అవసరమైన ఆధారాలను సేకరిస్తు -
న్నారు. పోస్టు మార్టం నివేదికతో పాటు ఇతర 
సాక్ష్యాల ఆధారంగా బాలిక మరణానికి గల 
కారణాలను నిర్ధారిం చే అవకాశం ఉంది.
చిన్నారి తల్లిదండ్రులు ఉపాధి కోసం హైద-

రాబాద్‌‌కు వెళ్లిన నేపథ్యంలో ఆమె అమ్మమ్మ 
వద్ద ఉంటున్నట్లు  తెలిసింది. కుటుంబానికి 
తీరని విషాదాన్ని మిగిల్చిన ఈ ఘటన 
స్థా నికంగా తీవ్ర ఆవేదనకు కారణమైంది. 
బాలికల భద్రత, పిల్లలపై నిఘా, పరిసరాల్లో  
అనుమానాస్పద వ్యక్తుల కదలికలపై అప్రమ-
త్తత ఎంత ముఖ్యమో ఈ ఘటన మరోసారి 
గుర్తుచేస్తోంది. అయితే చిన్నారుల భద్రత 
బాధ్యతను కుటుంబాలపైనే పరిమితం 
చేయకుండా, సమాజం మొత్తం బాధ్యతగా 
తీసుకోవాల్సిన అవసరం ఉందని పలువురు 
అభిప్రాయపడుతున్నారు. నేరాలకు సం-
బంధించిన వాస్తవాలు అధికారిక విచారణ 
ద్వారా వెలుగులోకి రావాల్సి ఉంది.

ఈ ఘటనపై పోలీసులు కేసు నమోదు 
చేసి దర్యాప్తు చేపట్టినట్లు  సమాచారం. 
నిందితుడి పాత్ర, ఘటనకు దారితీసిన పరి -
స్థితులు, సేకరించిన ఆధారాల ఆధారంగా 
తదుపరి చర్యలు తీసుకోనున్నారు. చిన్నారి 
మృతికి సంబంధించిన పూర్తి వివరాలను 
నిర్ధారించేం దుకు పోస్టు మార్టం నివేదిక, 
సాక్షుల వాంగ్మూలాలు కీలకం కానున్నా-
యి. పిల్లలపై లైంగిక దాడుల వంటి నేరాల 
విషయంలో చట్ట ప్రకారం కఠిన చర్యలు 
తీసుకోవాల్సిన అవసరం ఉంది. ఘటనకు 
సంబంధించి అధికారికంగా వెల్లడయ్యే 
వివరాల ఆధారంగానే తుది నిర్ధా రణకు 
రావాల్సి ఉంటుంది.

•	 చదువు పూర్తయినా ఉపాధి కోసం 
ఎదురుచూపులు

•	 నైపుణ్యాల కొరతతో అవకాశాలకు 
దూరమవుతున్న యువత

•	 ప్రాయోగిక శిక్షణపై పెరగాల్సిన దృష్టి
•	 విద్యా విధానంలో మార్పులతోనే 

మెరుగైన భవిష్యత్తు

డెస్క్ అక్టో బర్ 26 (తెలంగాణ ముచ్చ-
ట్లు ): దేశంలో ఉన్నత విద్యను పూర్తిచేసిన 
యువతకు ఉద్యోగాల సాధన సవాలుగా 
మారుతోంది. ఏటా వేలాది మంది పట్టా లు 
పొందుతూ ఉద్యోగ రంగంలోకి అడుగు-
పెడుతున్నప్పటికీ, అర్హతకు తగిన ఉపాధి 
లభించక చాలామంది నిరాశకు గురవు-
తున్నారు. ఒకవైపు విద్యావంతుల సంఖ్య 
పెరుగుతుండగా, మరోవైపు పరిశ్రమలకు 
అవసరమైన నైపుణ్యాలు కలిగిన అభ్యర్థు ల 
కొరత కనిపిస్తోంది. పుస్తక పరిజ్ఞా నంతో 
పాటు ఆచరణాత్మక అనుభవం, సాంకేతిక 
అవగాహన, సమస్యలను పరిష్కరించే 
సామర్్థ యం కూడా ఉద్యోగాలకు కీలకంగా 
మారాయి. ఈ నేపథ్యంలో విద్యార్థు లకు 
చదువుతోపాటు వృత్తిపరమైన నైపుణ్యాలు 
అందించడం అత్యవసరంగా మారింది. 
ఉద్యోగం సాధించి కుటుంబానికి అండగా 
నిలవాలనే లక్ష్యంతో చదువుకునే యువతకు 
అవకాశాలు అందుబాటులోకి రావాలంటే 
విద్యా వ్యవస్థ, ఉద్యోగ రంగం మధ్య సమన్వ -
యం పెరగాల్సిన అవసరం ఉంది.
విద్యాసంస్థల్లో  ఇప్పటికీ పరీక్షలు, 
మార్కులు, పట్టా ల సాధనకు ఎక్కువ 
ప్రాధాన్యం లభిస్తున్నా, వాస్తవ ఉద్యోగ 
పరిస్థితులకు అవసరమైన శిక్షణ అందరికీ 
అందడం లేదు. చదువులో మంచి ప్రతిభ 
కనబరిచిన విద్యార్థు లు సైతం ఇంటర్వ్యూల 
సమయంలో తమ నైపుణ్యాలను వివరించ -

లేకపోవడం, ప్రాయోగిక పరీక్షల్లో  ఇబ్బం-
దులు ఎదుర్కోవడం వంటి సమస్యలను 
ఎదుర్కొంటున్నారు. కంప్యూటర్‌‌ పరిజ్ఞా -
నం, సమాచారాన్ని స్పష్టంగా వ్యక్తపరిచే 
సామర్్థ యం, బృందంతో కలిసి పనిచేయడం, 
సమయపాలన, సమస్యల పరిష్కారం వంటి 
అంశాలపై శిక్షణ అవసరం. విద్యార్థు లు 
చదువుకునే సమయంలోనే పరిశ్రమలను 
సందర్శించడం, ప్రాజెక్టు లు చేపట్టడం, 
అనుభవజ్ఞు ల నుంచి మార్గదర్శకత్వం 
పొందడం వంటి అవకాశాలు కల్పించాలి. 
విద్య అనేది కేవలం పట్టా  పొందడానికి 
పరిమితం కాకుండా, జీవితంలో ఎదురయ్యే 
సవాళ్లను ఎదుర్కొనే సామర్థ్యాన్ని  పెంపొం -
దించేలా ఉండాలి.
ఉద్యోగ అనుభవం లేకపోవడం కొత్తగా 
పట్టభద్రులైన యువతకు మరో ప్రధాన 
అడ్డంకిగా మారుతోంది. అనేక సంస్థలు 
నియామకాల సమయంలో అనుభవానికి 
ప్రాధాన్యం ఇస్తుండటంతో మొదటిసారి 
ఉద్యోగం కోసం ప్రయత్నించే అభ్యర్థు లు 
ఇబ్బందులు పడుతున్నారు. ఉద్యోగం లభి-
స్తేనే అనుభవం సంపాదించే అవకాశం 
ఉన్నప్పుడు, అనుభవం లేదనే కారణంతో 
అవకాశాలను నిరాకరించడం యువతను 

నిరాశకు గురిచేస్తోంది. ఈ సమస్యను అధి -
గమించేందుకు సంస్థలు శిక్షణతో కూడిన 
ఉద్యోగ అవకాశాలను పెంచాలి. విద్యాసం-
స్థలు పరిశ్రమలతో ఒప్పందాలు చేసుకుని 
విద్యార్థు లకు శిక్షణ, ప్రాయోగిక అనుభవం 
కల్పించాలి. ప్రభుత్వాలు కూడా నైపుణ్యాభి-
వృద్ధి కార్యక్రమాలను విస్తరించి, గ్రామీణ 
ప్రాంతాల యువతకు అందుబాటులోకి తీ -
సుకురావాలి. శిక్షణ పొందినవారికి ఉపాధి 
అవకాశాలు కల్పించేలా చర్యలు తీసుకుంటే 
విద్యావంతుల నిరుద్యోగ సమస్యను కొంత-
వరకు తగ్గించవచ్చు.
మారుతున్న సాంకేతిక పరిజ్ఞా నంతో ఉద్యోగ 
రంగంలో కొత్త అవకాశాలు ఏర్పడుతున్నా-
యి. అదే సమయంలో పాత నైపుణ్యాలకు 
మాత్రమే పరిమితమయ్యే వారికి అవకాశా-
లు తగ్గే పరిస్థితులు కూడా ఉన్నాయి. అందు-
వల్ల యువత తమ విద్యార్హతలతోపాటు కొత్త 
విషయాలను నేర్చుకోవడం, అవసరమైన 
నైపుణ్యాలను పెంపొందించుకోవడంపై 
దృష్టి సారించాలి. ప్రభుత్వ, ప్రైవేటు శిక్షణా 
సంస్థలు అందించే కార్యక్రమాలను పరిశీ-
లించి, తమ ఆసక్తికి తగిన రంగాన్ని ఎంచు -
కోవాలి. వ్యవసాయం, పరిశ్రమలు, ఆరోగ్య 
సేవలు, సాంకేతిక రంగం, చేతివృత్తులు 

వంటి విభిన్న రంగాల్లో నూ ఉపాధి అవకా-
శాలు ఉన్నాయని గుర్తించాలి. ఉద్యోగం 
కోసం ఎదురుచూడటంతోపాటు స్వయం 
ఉపాధి, చిన్న వ్యాపారాల వైపు కూడా దృష్టి 
సారించవచ్చు. అయితే శిక్షణ పేరుతో 
మోసాలకు పాల్పడే సంస్థల పట్ల అప్రమ-
త్తంగా ఉండాలి. నైపుణ్యం పెంపొందిం-
చుకోవడం నిరంతర ప్రక్రియగా భావించి, 
మారుతున్న అవసరాలకు అనుగుణంగా 
తమను తాము తీర్చిదిద్దు కోవాలి.
యువతకు మెరుగైన భవిష్యత్తును అం-
దించాలంటే విద్యాసంస్థలు, ప్రభుత్వాలు, 
పరిశ్రమలు సమష్టిగా కృషి చేయాలి. 
విద్యా విధానంలో ప్రాయోగిక శిక్షణకు 
ప్రాధాన్యం పెంచడంతోపాటు, ఉద్యోగ 
రంగానికి అవసరమైన నైపుణ్యాలను 
పాఠ్యాంశాల్లో  భాగం చేయాలి. గ్రామీణ 
ప్రాంతాల్లో నూ ఆధునిక శిక్షణా కేంద్రాలు, 
ప్రయోగశాలలు, వృత్తి విద్యా అవకాశా-
లు అందుబాటులో ఉండేలా చూడాలి. 
శిక్షణ పొందిన యువతకు వాస్తవంగా 
ఎన్ని ఉపాధి అవకాశాలు లభిస్తున్నాయ-
నే అంశాన్ని పరిశీలిస్తూ కార్యక్రమాల 
నాణ్యతను మెరుగుపరచాలి. విద్యార్థు లు 
సైతం పట్టా  సాధించడంతోనే తమ బాధ్యత 
పూర్తయిందని భావించకుండా, నైపుణ్యా-
లను పెంచుకుంటూ ముందుకు సాగాలి. 
చదువుకు, ఉద్యోగ అవసరాలకు మధ్య 
ఉన్న అంతరాన్ని తగ్గించినప్పుడే విద్యకు 
పూర్తి ప్రయోజనం చేకూరుతుంది. పట్టా లు 
యువతకు అవకాశాల తలుపులు తెరిస్తే, నై -
పుణ్యాలు ఆ అవకాశాలను అందిపుచ్చుకునే 
సామర్థ్యాన్ని  అందిస్తాయి. యువత భవిష్య-
త్తును బలోపేతం చేయడానికి విద్యతోపాటు 
నైపుణ్యాభివృద్ధికి ప్రాధాన్యం ఇవ్వడం నేటి 
అవసరం.

చేతిలో పట్టాలు.. ఉద్యోగాలు ఎక్కడ?

ఆరేళ్ల బాలికపై అఘాయిత్యం.. మృతి

డెస్క్, అక్టో బర్ 26 (తెలంగాణ ముచ్చట్లు ): 
నేటి సమాజంలో మనిషి జీవితాన్ని ప్రభావి-
తం చేస్తున్న సమస్యల్లో  ఇతరులతో పోల్చు-
కునే మనస్తత్వం ఒకటిగా మారుతోంది. 
ఒకప్పుడు మనిషి తన కుటుంబ అవసరా-
లు, తన సంపాదన, తన ఆనందం, తన 
భవిష్యత్తు గురించి ఆలోచిస్తూ జీవితాన్ని కొ-
నసాగించేవాడు. కానీ ప్రస్తుతం పక్కవారి జీ-
వనశైలి, స్నేహితుల సంపాదన, బంధువుల 
ఆస్తులు, పరిచయస్తుల విజయాలు తన 
జీవితంతో పోల్చుకోవడం చాలామంది-
కి అలవాటుగా మారింది. ముఖ్యంగా 
సామాజిక మాధ్యమాల విస్తరణతో ఈ 
ధోరణి మరింత పెరిగింది. ఎవరో కొత్త కారు 
కొనుగోలు చేసినా, మరొకరు విలాసవంత-
మైన ఇల్లు  నిర్మించుకున్నా, ఇంకొకరు విదేశీ 
పర్యటనకు వెళ్లినా ఆ వివరాలు క్షణాల్లో  
వందల మందికి చేరుతున్నాయి. ఇతరుల 
ఆనందకరమైన క్షణాలు, విజయాలు, 
వేడుకలు నిరంతరం కళ్లముందు కనిపిస్తుం -
డటంతో కొందరు తమ జీవితాన్ని తక్కువగా 
అంచనా వేసుకుంటున్నారు. తమ వద్ద ఉన్న 
వాటిని గుర్తించి సంతోషించాల్సిన బదులు, 
ఇతరుల వద్ద ఉన్నవాటిని చూసి అసంతృప్తి-
కి లోనవుతున్నారు. వాస్తవానికి ప్రతి మనిషి 
జీవితం ఒకే విధంగా ఉండదు. కుటుంబ 
పరిస్థితులు, ఆదాయం, అవకాశాలు, బాధ్య -
తలు, ఆరోగ్యం, వ్యక్తిగత లక్ష్యాలు ఒక్కొక్కరి -
కి ఒక్కో విధంగా ఉంటాయి. అయినప్పటికీ 
ఈ వాస్తవాన్ని విస్మరించి ఇతరుల జీవితమే 
ఆదర్శమని భావించడం వల్ల మానసిక 
ప్రశాంతత దెబ్బతింటోంది. ఎదుటివారి 
విజయాన్ని స్ఫూర్తిగా తీసుకోవాల్సిన చోట 
అసూయకు, తమ జీవితంపై అసంతృప్తికి 
తావివ్వడం ఆందోళనకరమైన పరిణామం. 
మనిషి విలువను అతని సంపాదనతోనో, 
ఆస్తులతోనో, ధరించే దుస్తులతోనో, ప్ర -
యాణించే వాహనంతోనో నిర్ణయించలేం. 
అయినప్పటికీ సమాజంలో పెరుగుతున్న 
ఆడంబరాల ప్రదర్శన, ఇతరులతో పోల్చు-
కునే ధోరణి చాలామందిని అనవసరమైన 
మానసిక ఒత్తిడికి గురిచేస్తోంది. ఈ పరి -
స్థితుల్లో  మనిషి తన జీవితాన్ని ఇతరుల 
ప్రమాణాలతో కాకుండా తన అవసరాలు, 
సామర్థ్యా లు, విలువల ఆధారంగా అంచనా 
వేసుకోవాల్సిన అవసరం ఎంతైనా ఉంది.
సామాజిక మాధ్యమాల్లో  కనిపించే ప్రతి 
దృశ్యం ఒక వ్యక్తి జీవితానికి సంపూర్ణ ప్ర -
తిబింబం కాదనే విషయాన్ని ముందుగా 
గుర్తించాలి. చాలామంది తమ జీవితంలోని 
సంతోషకరమైన సందర్భాలను మాత్రమే 
ఇతరులతో పంచుకుంటారు. కొత్త వస్తువుల 
కొనుగోలు, పండుగ వేడుకలు, కుటుంబ వి -
హారయాత్రలు, విలాసవంతమైన విందులు, 
విజయోత్సవాలు వంటి క్షణాలకు సంబం-
ధించిన చిత్రాలు, దృశ్యాలు ఎక్కువగా కని-
పిస్తాయి. అయితే అదే వ్యక్తి ఎదుర్కొంటున్న 
అప్పులు, కుటుంబ సమస్యలు, వ్యాపార 
నష్టా లు, ఆరోగ్య ఇబ్బందులు, వ్యక్తిగత ఆం -
దోళనలు బయటకు కనిపించకపోవచ్చు. 
బయటకు ఎంతో సంతోషంగా కనిపించే 
వ్యక్తి అంతర్గతంగా ఎలాంటి పరిస్థితులను 
ఎదుర్కొంటున్నాడో మనకు తెలియదు. 
అయినప్పటికీ ఇతరుల జీవితంలోని కొన్ని 
ఎంపిక చేసిన దృశ్యాలను చూసి తమ జీవి -
తాన్ని వాటితో పోల్చుకోవడం సమంజసం 
కాదు. ఒకరు కొత్త కారు కొనుగోలు 
చేశారని మనకూ వెంటనే కారు కావాలని 
భావించడం, మరొకరు ఖరీదైన ఇంటిని 
నిర్మించుకున్నారని మనమూ అప్పులు చేసి 
అలాంటి ఇల్లు  కట్టు కోవాలని నిర్ణయించు -
కోవడం భవిష్యత్తులో ఆర్థిక ఇబ్బందులకు 
దారితీయవచ్చు. ఇతరుల విజయాలను 
చూసి ప్రేరణ పొందడం తప్పు కాదు. కానీ ఆ 
ప్రేరణ మన అభివృద్ధికి దోహదపడాలి తప్ప 
మనలో అసమర్థత భావాన్ని పెంచకూడదు. 
సామాజిక మాధ్యమాల్లో  ఇతరుల ప్రశం-
సలు, అనుచరుల సంఖ్య, చిత్రాలకు వచ్చే 
స్పందనలనే విజయానికి కొలమానాలుగా 
భావించడం కూడా సరైన దృక్పథం కాదు. 
నిజమైన విజయం మనం ఎంత ప్రశాంతం -
గా జీవిస్తున్నాం, మన కుటుంబానికి ఎంత 

సమయం కేటాయిస్తున్నాం, మన బాధ్యతల -
ను ఎంత నిజాయితీగా నిర్వర్తిస్తున్నాం, మన 
లక్ష్యాల వైపు ఎంత పురోగతి సాధిస్తున్నాం 
అనే అంశాలపై ఆధారపడి ఉంటుంది. అం-
దువల్ల సామాజిక మాధ్యమాల్లో  కనిపించే 
ఆడంబరాలను చూసి మన జీవితంపై తీర్పు 
చెప్పుకోవడం మానుకోవాలి. అవసరమైతే 
సామాజిక మాధ్యమాల వినియోగానికి 
పరిమితులు విధించుకోవాలి. మనలో 
అసూయను, అసంతృప్తిని పెంచే విషయా-
లకు దూరంగా ఉండటం ద్వారా మనసుకు 
ప్రశాంతతను అందించుకోవచ్చు.
ఇతరులతో పోల్చుకునే మనస్తత్వం వ్యక్తిగత 
జీవితానికే కాకుండా కుటుంబ ఆర్థిక పరి -
స్థితులపైనా ప్రభావం చూపుతోంది. మన 
ఆదాయానికి తగినట్లు గా జీవించడం కంటే 
ఇతరుల జీవనశైలిని అనుకరించాలనే తా -
పత్రయం పెరిగితే అవసరం లేని ఖర్చులు 
మొదలవుతాయి. బంధువులు ఖరీదైన 
వేడుకలు నిర్వహించారని మనమూ 
అంతకంటే ఎక్కువ ఖర్చు చేయాలని 
భావించడం, పరిచయస్తులు కొత్త ఇల్లు  
కొనుగోలు చేశారని ఆర్థిక స్థితిని అంచనా 
వేయకుండా రుణం తీసుకోవడం, స్నేహితు-
లు విలాసవంతమైన వస్తువులు ఉపయోగి -
స్తున్నారని మనమూ వాటిని కొనుగోలు 
చేయడం వంటి నిర్ణయాలు కుటుంబ బడ్జె-
ట్‌‌ను దెబ్బతీస్తాయి. కొన్నిసార్లు  ఇతరుల 
ముందు తక్కువగా కనిపించకూడదనే 
భావనతోనే అనవసరమైన అప్పులు చేస్తుం -
టారు. మొదట్లో  ఆ ఖర్చులు ఆనందాన్ని 
ఇచ్చినట్లు  అనిపించినా, తర్వాత నెలవారీ 
వాయిదాలు, వడ్డీలు, కుటుంబ అవసరాల 
కోసం డబ్బు కొరత వంటి సమస్యలు ఎదు -
రవుతాయి. చివరకు ఇతరులకు చూపిం-
చుకోవడానికి చేసిన ఖర్చులే మనశ్శాంతిని 
హరించే పరిస్థితి ఏర్పడుతుంది. ప్రతి కు-
టుంబానికి ఆదాయం, బాధ్యతలు, భవిష్య -
త్తు లక్ష్యాలు వేర్వేరుగా ఉంటాయి. ఒకరికి 
సాధ్యమైన ఖర్చు మరొకరికి భారంగా మా -
రవచ్చు. అందువల్ల ఇతరుల ఆర్థిక స్థితిని 
చూసి మన ఖర్చులను నిర్ణయించుకోవడం 
కంటే మన ఆదాయం, పొదుపు, అప్పులు, 
కుటుంబ అవసరాలను బట్టి ప్రణాళిక రూ -
పొందించుకోవాలి. సొంతింటి నిర్మాణం, 
పిల్లల చదువులు, వైద్య అవసరాలు, వృ-
ద్ధా ప్య భద్రత వంటి ముఖ్యమైన లక్ష్యాలకు 
ప్రాధాన్యం ఇవ్వాలి. ఇతరులకు నచ్చేలా 
జీవించడం కంటే మన కుటుంబం ఆర్థి-
కంగా సురక్షితంగా ఉండేలా జీవించడం 
ముఖ్యం. ఖరీదైన వస్తువులు కొనుగోలు 
చేయగలగడమే సంపన్నతకు గుర్తు కాదు. 
అప్పుల భారం లేకుండా అవసరాలను 
తీర్చుకోగలగడం, అత్యవసర పరిస్థితు-
లను ఎదుర్కొనేందుకు పొదుపు కలిగి 
ఉండటం, కుటుంబ సభ్యులతో ప్రశాం-
తంగా జీవించడం కూడా నిజమైన ఆర్థిక 
విజయానికి సూచనలు. ఈ విషయాన్ని 
ప్రతి ఒక్కరూ గుర్తించినప్పుడే ఆడంబరాల 
కోసం జరిగే అనవసరపు పోటీ తగ్గుతుం ది.
ఇతరులతో నిరంతరం పోల్చుకోవడం వల్ల 
మనిషిలో ఆత్మవిశ్వాసం తగ్గి, అసూయ, 
అసంతృప్తి, ఆందోళన వంటి భావాలు 
పెరిగే అవకాశం ఉంది. ముఖ్యంగా విద్యా-
ర్థు లు, యువత ఈ ప్రభావానికి గురయ్యే 
ప్రమాదం ఎక్కువగా ఉంటుంది. తమ స్నే-
హితులు మంచి మార్కులు సాధించినా, 
ఉద్యోగాలు పొందినా, ఉన్నత విద్య కోసం 
విదేశాలకు వెళ్లినా తమ జీవితంలో తాము 
వెనుకబడిపోయామని కొందరు భావిస్తా-
రు. కానీ ప్రతి ఒక్కరి ఎదుగుదలకు ఒక 
సమయం ఉంటుంది. కొందరు చిన్న వయ-
సులోనే విజయాలు సాధించవచ్చు. మరి-
కొందరు ఎన్నో అనుభవాలు సంపాదిం-
చిన తర్వాత తమ లక్ష్యాలను చేరుకోవచ్చు. 
ఒకరి ప్రయాణాన్ని మరొకరి ప్రయాణంతో 
పోల్చడం వల్ల మనకున్న ప్రత్యేకతలు గు -
ర్తించలేం. మనకు ఉన్న ప్రతిభ, ఆసక్తులు, 
అవకాశాలను అర్థం చేసుకుని వాటిని అభి -
వృద్ధి చేసుకోవడమే ముఖ్యం. తల్లిదండ్రులు 
కూడా పిల్లలను ఇతర పిల్లలతో పోల్చి మా -
ట్లా డకుండా జాగ్రత్తపడాలి. 

ఇతరుల జీవితాలతో పోలిక.. 
మనశ్శాంతికి ముప్పు!

•	 సరదాగా కొన్న టికెట్‌‌తో అదృష్టం
•	 పంజాబ్‌‌ మహిళకు భారీ బహుమతి
•	 ఫోన్‌‌ ద్వారా విజయం తెలిపిన 

దుకాణదారుడు
ఫరీద్‌‌కోట్‌‌, అక్టో బర్ 26 (తెలంగాణ ము-
చ్చట్లు ): అదృష్టం ఎప్పుడు, ఏ రూపంలో వరి-
స్తుందో చెప్పలేం. కేవలం ఏడు రూపాయలు 
పెట్టి సరదాగా కొనుగోలు చేసిన లాటరీ 
టికెట్‌‌ ఓ మహిళ జీవితంలో ఊహించని 
ఆనందాన్ని తీసుకొచ్చింది. పంజాబ్‌‌లోని 
ఫరీద్‌‌కోట్‌‌ జిల్లా  కోటక్‌‌పురాకు చెందిన 
బిమ్లా  దేవికి ఈ అదృష్టం దక్కింది. ఆమె 
కొనుగోలు చేసిన టికెట్‌‌కు ఏకంగా 
కోటి రూపాయల బహుమతి వచ్చినట్లు  
సమాచారం అందడంతో కుటుంబ సభ్యు-
ల్లో  ఆనందం నెలకొంది. చిన్న మొత్తంతో 
కొన్న టికెట్‌‌ ఇంతటి భారీ బహుమతిని 
అందించడం స్థా నికంగా ఆసక్తికరంగా 
మారింది. బిమ్లా  దేవి పిల్లల కోసం బట్టలు 
కొనుగోలు చేసేందుకు బయటకు వెళ్లిన 

సమయంలో ఈ టికెట్‌‌ కొనుగోలు చేశారు. 
కోటక్‌‌పురాలోని రైల్వే రోడ్డు లో ఉన్న ఓ 
చిన్న లాటరీ దుకాణం వద్దకు వెళ్లిన ఆమె, 
సరదాగా ఏడు రూపాయలు చెల్లించి 
టికెట్‌‌ తీసుకున్నారు. పెద్దగా ఆశలు పెట్టు -
కోకుండా తీసుకున్న ఆ టికెట్‌‌ తనకు కోటి 
రూపాయల బహుమతిని అందిస్తుందని 
ఆమె ఊహించలేదు. సాధారణంగా సాగిన 
ఆమె రోజువారీ పనుల్లో  భాగంగా జరిగిన 
ఈ చిన్న కొనుగోలు, మరుసటి రోజు ఆమెకు 
మరపురాని అనుభూతిగా మారింది.
లాటరీ ఫలితాలు మరుసటి రోజు 
సాయంత్రం వెలువడ్డా యి. అనంతరం 
లాటరీ దుకాణదారుడు బిమ్లా  దేవికి ఫోన్‌‌ 
చేసి, ఆమె కొనుగోలు చేసిన టికెట్‌‌కు కోటి 
రూపాయల బహుమతి వచ్చినట్లు  తెలియజే -
శారు. ఈ సమాచారం అందుకున్న ఆమెకు 
ఒక్కసారిగా ఆనందం కలిగింది. కేవలం 
ఏడు రూపాయలతో తీసుకున్న టికెట్‌‌ 
ద్వారా ఇంత పెద్ద మొత్తంలో బహుమతి 

రావడం ఆమెకు ఊహించని పరిణామంగా 
నిలిచింది. అయితే, బహుమతి మొత్తాన్ని 
అందుకునే ప్రక్రియకు సంబంధించిన ఇతర 
వివరాలు అందుబాటులో లేవు.
ఈ బహుమతి తమ కుటుంబ ఆర్థిక పరిస్థితి-
ని మెరుగుపరచడానికి ఉపయోగపడుతుం-
దని బిమ్లా  దేవి ఆశాభావం వ్యక్తం చేశారు. 
ప్రస్తుతం ఎదుర్కొంటున్న ఆర్థిక ఇబ్బందులు 
తొలగిపోతాయని భావిస్తున్నట్లు  తెలిపారు. 
కుటుంబ అవసరాలను తీర్చుకోవడంతో 
పాటు భవిష్యత్తులో ఆర్థికంగా నిలదొక్కు-
కునేందుకు ఈ మొత్తం తోడ్పడుతుందని 
ఆమె అభిప్రాయపడ్డా రు. రోజువారీ అవస-
రాల కోసం బయటకు వెళ్లిన సమయంలో 

కొనుగోలు చేసిన టికెట్‌‌ తమ జీవితంలో 
కొత్త ఆశలను నింపిందని ఆమె పేర్కొన్నా-
రు. లాటరీ ద్వారా వచ్చిన డబ్బుతో చిన్నపా -
టి వ్యాపారం ప్రారంభించాలని బిమ్లా  దేవి 
భావిస్తున్నారు. ఆర్థికంగా ఇతరులపై ఆధార -
పడకుండా సొంతంగా ఆదాయం సంపాదిం -
చేందుకు ఈ మొత్తాన్ని వినియోగించాలనే 
ఆలోచనలో ఉన్నట్లు  తెలిపారు. ఏడు రూపా-
యలతో ప్రారంభమైన ఈ సంఘటన కోటి 
రూపాయల బహుమతి వరకు చేరడంతో 
ఆమె కుటుంబంలో సంతోషం నెలకొంది. 
ఈ ఘటన చిన్న మొత్తంతో కొనుగోలు చేసిన 
టికెట్‌‌ ద్వారా భారీ బహుమతి లభించిన 
ఉదాహరణగా నిలిచింది.

రూ.7 టికెట్‌‌తో రూ.కోటి లాటరీ

•	 ప్రజావాణిలో ఫిర్యాదు చేసిన 
తెలంగాణ రైతు సంఘం రాష్ట్ర  కో-
కన్వీనర్ చెల్పూరి రాము

జమ్మికుంట, అక్టో బర్ 26 (తెలంగాణ 
ముచ్చట్లు ): జమ్మికుంట మండలంలో -
ని రైస్ మిల్లు లు, పారాబాయిల్డ్ రైస్ 
మిల్లు లు, కాటన్ మిల్లు లపై సమగ్ర 
విచారణ జరిపించి, అక్రమాలకు పా -
ల్పడినట్లు  తేలిన వారిపై చట్టపరమైన 
చర్యలు తీసుకోవాలని తెలంగాణ రైతు 
సంఘం రాష్ట్ర కో-కన్వీనర్ చెల్పూరి 
రాము డిమాండ్ చేశారు. ఈ మేరకు 
సోమవారం ప్రజావాణిలో ఫిర్యాదు చేసి -
నట్లు  ఆయన తెలిపారు.
జమ్మికుంట ప్రాంతంలోని మిల్లు ల వ్య-
వహారాలపై అధికారులు సమగ్రంగా 
పరిశీలన జరపాలని, ప్రస్తుతం జరుగు-

తున్న సీబీసీఐడీ విచారణ పరిధిని విస్త -
రించి, ఈ వ్యవహారాల్లో  మరికొందరి 
పాత్ర ఏమైనా ఉందా అనే కోణంలోనూ 
దర్యాప్తు చేయాలని కోరారు. అక్రమాలు 
జరిగినట్లు  ఆధారాలు లభిస్తే బాధ్యుల-
పై కఠిన చర్యలు తీసుకోవాలని విజ్ఞప్తి 
చేశారు.
గత సీజన్‌‌‌‌లో రైతుల నుంచి తక్కువ 
ధరకు పత్తిని కొనుగోలు చేసి, 
అనంతరం కాటన్ కార్పొరేషన్ ఆఫ్ 
ఇండియా (సీసీఐ)కి విక్రయించినట్లు  
కొన్ని కాటన్ మిల్లు లపై వచ్చిన ఆరోప-
ణలపైనా విచారణ జరపాలని చెల్పూరి 
రాము కోరారు. ఈ వ్యవహారంలో వాస్త-
వాలను వెలికితీసి, రైతులకు న్యాయం 
జరిగేలా అధికారులు చర్యలు తీసుకో -
వాలని డిమాండ్ చేశారు.

•	 నవంబర్ 2లోపు దరఖాస్తు లు 
సమర్పించాలి

•	 వరంగల్ పోలీస్ కమిషనర్ ఎన్. 
శ్వేత, ఐపీఎస్

వరంగల్,అక్టో బర్26(తెలంగాణ ము-
చ్చట్లు ):  రానున్న దీపావళి పండుగను పు-
రస్కరించుకుని తాత్కాలిక బాణాసంచా 
విక్రయ కేంద్రాలను ఏర్పాటు చేయాల-
నుకునే వారు అవసరమైన ధ్రువప-
త్రాలతో కూడిన పూర్తి దరఖాస్తులను 
నవంబర్ 2వ తేదీలోపు సంబంధిత 
డీసీపీ కార్యాలయంలో సమర్పించాలని 
వరంగల్ పోలీస్ కమిషనర్ ఎన్. శ్వేత, 
ఐపీఎస్ సూచించారు.బాణాసంచా విక్ర -
యాలకు అనుమతులు పొందేందుకు 
దరఖాస్తుతో పాటు అగ్నిమాపక 
శాఖ జారీ చేసిన నిరభ్యంతర పత్రం 
(ఎన్‌‌‌‌ఓసీ), స్థల యజమాని లేదా 
సంబంధిత ప్రభుత్వ అధికారి అనుమతి 
పత్రం, వస్తు సేవల పన్ను (జీఎస్టీ) 
నమోదు ధ్రువపత్రం సమర్పించాలి. 
గతంలో లైసెన్స్ పొందినవారు దాని 
ప్రతిని జతచేయాలి. అవసరమైన చోట్ల 
పక్క స్థలాల యజమానుల అనుమతి 
పత్రాలతో పాటు విక్రయ కేంద్రానికి 
సంబంధించిన స్థల నమూనా పటాన్ని 
(సైట్ ప్లా న్ బ్లూ ప్రింట్) అందజేయాలి.
అలాగే, స్టేట్ బ్యాంక్ ఆఫ్ ఇండియా 
ఆధాలత్ శాఖలో ప్రభుత్వ ఖజానాకు 

రూ.800 చెల్లించినట్లు  తెలిపే బ్యాంకు 
చలాన్‌‌‌‌ను దరఖాస్తుకు జతచేయాలని 
పోలీస్ కమిషనర్ పేర్కొన్నారు.
నిబంధనల మేరకే అనుమతులు
దరఖాస్తులను క్షుణ్ణంగా పరిశీలించిన 
అనంతరం సంబంధిత డీసీపీ స్థా యి 
అధికారులు నిబంధనల ప్రకారం 
అనుమతులు జారీ చేస్తారని తెలిపారు. 
ఎలాంటి అనుమతులు లేకుండా 
బాణాసంచా విక్రయాలు చేపట్టే వారిపై 
చట్టపరమైన చర్యలు తీసుకుంటామని 
హెచ్చరించారు.
దీపావళి సందర్భంగా ప్రజల భద్రతకు 
ప్రాధాన్యం ఇస్తూ, బాణాసంచా విక్రయ -
దారులు నిర్ణీత గడువులోగా దరఖాస్తు 
చేసుకుని, నిబంధనలను తప్పనిసరి-
గా పాటించాలని పోలీస్ కమిషనర్ 
సూచించారు.

బాణాసంచా విక్రయాలకు తాత్కాలిక 
అనుమతుల కోసం దరఖాస్తు  చేసుకోండి

రైస్, కాటన్ మిల్లుల అక్రమాలపై 
సమగ్ర విచారణ జరపాలి

•	 విద్యార్థు లకు పోలీసుల విధులు, 
ఆయుధాల వినియోగంపై అవగాహన

జమ్మికుంట, అక్టో బర్ 26 (తెలంగాణ ము-
చ్చట్లు ): పోలీసు అమరవీరుల సంస్మరణ వా -
రోత్సవాలను పురస్కరించుకుని సోమవారం 
జమ్మికుంట పట్టణ పోలీస్ స్టేషన్‌‌‌‌లో ఓపెన్ 
హౌస్ కార్యక్రమాన్ని నిర్వహించారు. హు-
జూరాబాద్ ఏసీపీ మాధవి ఆధ్వర్యంలో, 
పట్టణ సీఐ రామకృష్ణ అధ్యక్షతన జరిగిన ఈ 
కార్యక్రమంలో స్థా నిక పాఠశాలలకు చెందిన 
విద్యార్థులు  పాల్గొ న్నారు.ఈ సందర్భంగా వి -
ద్యార్థు లకు పోలీస్ శాఖ విధివిధానాలు, పోలీస్ 
స్టేషన్ పనితీరు, కేసుల నమోదు ప్రక్రియ, 
సమాజంలో శాంతిభద్రతల పరిరక్షణకు 
పోలీసులు చేపట్టే చర్యల గురించి అధికారు-
లు వివరించారు. పోలీసుల వద్ద ఉండే వివిధ 
రకాల ఆయుధాలను విద్యార్థు లకు పరిచయం 
చేసి, వాటి వినియోగం గురించి అవగాహన 

కల్పించారు. పోలీసుల విధి నిర్వహణలో 
ఎదురయ్యే సవాళ్లు , ప్రజల రక్షణ కోసం వారు 
అందించే సేవలను తెలియజేశారు. విద్యా-
ర్థులు  అడిగిన పలు ప్రశ్నలకు అధికారులు 
సమాధానాలు ఇచ్చారు.ఈ సందర్భంగా 
సీఐ రామకృష్ణ మాట్లా డుతూ సమాజంలో 
శాంతిభద్రతలను కాపాడటంలో పోలీసుల 

పాత్ర కీలకమని తెలిపారు. ప్రతి ఒక్కరూ 
చట్టా లపై అవగాహన కలిగి ఉండటంతో 
పాటు, బాధ్యతాయుత పౌరులుగా మెలగాలని 
సూచించారు. ప్రజల భద్రత కోసం నిరంతరం 
విధులు నిర్వహిస్తూ, సమాజ సేవలో ప్రాణాల-
ను సైతం త్యాగం చేసిన పోలీసు అమరవీరుల 
సేవలు, త్యాగాలు చిరస్మరణీయమని పేర్కొ-

న్నారు.పోలీసు అమరవీరుల త్యాగాలను 
భావితరాలకు తెలియజేయడంతో పాటు, 
విద్యార్థుల్లో   పోలీసు శాఖ పట్ల అవగాహన, 
గౌరవభావం పెంపొందించడమే ఓపెన్ హౌస్ 
కార్యక్రమం ముఖ్య ఉద్దేశమని తెలిపారు. ఈ 
కార్యక్రమంలో పోలీసు అధికారులు, సిబ్బంది, 
ఉపాధ్యాయులు, విద్యార్థులు  పాల్గొ న్నారు.

•	 ఎమ్మెల్సీ ఓటరు నమోదు 
కార్యక్రమాన్ని ముమ్మరం చేసిన 
బీఆర్‌‌‌‌ఎస్‌‌‌‌ నాయకులు

గుండ్ల సింగారం,అక్టో బర్ 26 (తెలంగాణ 
ముచ్చట్లు ): వర్ధన్నపేట నియోజకవర్గ మాజీ 
ఎమ్మెల్యే ఆరూరి రమేష్ ఆదేశాల మేరకు 
హనుమకొండలోని రెండో డివిజన్ పరిధిలో 
నల్లగొండ–ఖమ్మం–వరంగల్ పట్టభద్రుల 
ఎమ్మెల్సీ ఎన్నికల ఓటరు నమోదు కార్యక్ర -
మాన్ని బీఆర్‌‌‌‌ఎస్‌‌‌‌ నాయకులు ముమ్మరం 
చేశారు. మాజీ కార్పొరేటర్ లావుడియా 

రవి నాయక్, డివిజన్ ఎస్టీ సెల్ అధ్యక్షుడు 
లావుడియా పల్లవి రాజు నాయక్ ఆధ్వర్యం-
లో అర్హు లైన పట్టభద్రులను కలిసి ఓటరు 
నమోదుపై అవగాహన కల్పించారు.ఈ సం-
దర్భంగా బీఆర్‌‌‌‌ఎస్‌‌‌‌ అభ్యర్థి ఏనుగుల రాకేష్ 
రెడ్డి విజయమే లక్ష్యంగా ప్రతి కార్యకర్త కృషి 
చేయాలని నాయకులు పిలుపునిచ్చారు. 
అర్హు లైన పట్టభద్రులందరూ ఓటరుగా 
నమోదు చేసుకునేలా కార్యకర్తలు క్షేత్రస్థా -
యిలో పనిచేయాలని సూచించారు.
బీఆర్‌‌‌‌ఎస్‌‌‌‌ నాయకులు మాట్లా డుతూ, గత 

ప్రభుత్వ హయాంలో అభివృద్ధి, ప్రజా సంక్షే -
మానికి ప్రాధాన్యత ఇచ్చామని పేర్కొన్నారు. 
నిరుద్యోగ యువతకు ఉపాధి అవకాశాలు 
కల్పించే దిశగా గ్రూప్‌‌‌‌-1, గ్రూప్‌‌‌‌-2, గ్రూప్‌‌‌‌-3, 
గ్రూప్‌‌‌‌-4, ఎస్‌‌‌‌ఐ, కానిస్టేబుల్‌‌‌‌, ఆరోగ్య శాఖ, 
ఇంజినీరింగ్‌‌‌‌ తదితర విభాగాల్లో  ఉద్యోగ ని-
యామకాల కోసం బీఆర్‌‌‌‌ఎస్‌‌‌‌ ప్రభుత్వం కృషి 
చేసిందని వివరించారు.
పట్టభద్రులను నేరుగా కలిసి బీఆర్‌‌‌‌ఎస్‌‌‌‌ ప్రభు-
త్వ హయాంలో చేపట్టిన సంక్షేమ, అభివృద్ధి 
కార్యక్రమాలను వివరించాలని, ఎమ్మెల్సీ 

అభ్యర్థి ఏనుగుల రాకేష్ రెడ్డి గెలుపునకు కృషి 
చేయాలని నాయకులు కార్యకర్తలకు సూచిం -
చారు.ఈ కార్యక్రమంలో తాజా మాజీ కార్పొ -
రేటర్ లావుడియా రవి నాయక్, ఇనుమా -
ముల మార్కెట్ మాజీ డైరెక్టర్ విజయకుమా-
ర్, డివిజన్ ఎస్టీ సెల్ అధ్యక్షుడు లావుడియా 
పల్లవి రాజు నాయక్, ప్రశాంతి యాదవ్, 
మోహన్ నాయక్, అజ్మీర వెంకటేష్, బిక్షపతి, 
రమేష్, వెంకన్న, తిరుపతి, రాజేందర్, రామ్ 
చందర్ నాయక్, లాలూ నాయక్, పులి రాజు 
తదితరులు పాల్గొ న్నారు.

•	 మందమర్రిలో డ్రైవింగ్‌‌ ట్రాక్‌‌ ఏర్పాట్ల  
పరిశీలన

•	 సమ్మక్క సారలమ్మ మహిళా భవన్‌‌లో 
శిక్షణకు సన్నాహాలు

•	 మహిళల ఆర్థిక స్వావలంబనకు 
ప్రభుత్వ ప్రోత్సాహం

•	 శిక్షణతో ఆత్మవిశ్వాసం 
పెరుగుతుందన్న మంత్రి వివేక్‌‌ 
వెంకటస్వామి

మందమర్రి, అక్టో బర్ 26 (తెలంగాణ ముచ్చ-
ట్లు ): మహిళలకు డ్రైవింగ్‌‌ శిక్షణ అందించి, 
వారిని ఆర్థికంగా స్వావలంబులుగా తీర్చి-
దిద్దేందుకు ప్రభుత్వం ప్రోత్సాహం అంది -
స్తుందని రాష్ట్ర మంత్రి వివేక్‌‌ వెంకటస్వామి 
తెలిపారు. మంచిర్యాల జిల్లా  మందమర్రి-
లోని సమ్మక్క సారలమ్మ మహిళా భవన్‌‌లో 
మహిళలకు డ్రైవింగ్‌‌ శిక్షణ అందించేందు -
కు ఏర్పాటు చేస్తున్న ప్రత్యేక శిక్షణా మార్గా -
న్ని ఆయన సందర్శించారు. మోవో సంస్థ 
ఆధ్వర్యంలో చేపడుతున్న ఈ ఏర్పాట్లను 
పరిశీలించి, శిక్షణకు అవసరమైన సదుపా-
యాల గురించి వివరాలు తెలుసుకున్నారు. 
మహిళలు వాహనాలు నడపడంలో నైపు-
ణ్యాన్ని పెంపొందించుకుని ఉపాధి అవ-
కాశాలను అందిపుచ్చుకునేలా ఇటువంటి 
కార్యక్రమాలు ఉపయోగపడతాయని పే -
ర్కొన్నారు.
మహిళలు అన్ని రంగాల్లో  ఆత్మవిశ్వాసంతో 
ముందుకు సాగేందుకు అవసరమైన నైపు -
ణ్యాలను నేర్చుకోవడం ఎంతో ముఖ్యమని 
మంత్రి వివరించారు. డ్రైవింగ్‌‌ శిక్షణ ద్వారా 
మహిళలు వాహనాలను నడపడంలో ప్రా -
వీణ్యం సంపాదించడంతోపాటు ఉపాధి 
అవకాశాలను కూడా పెంచుకోవచ్చని 

తెలిపారు. రవాణా రంగంలో మహిళల-
కు అవకాశాలు కల్పించడం ద్వారా వారి 
కుటుంబాల ఆర్థిక పరిస్థితిని మెరుగుపరి-
చేందుకు అవకాశం ఉంటుందని పేర్కొ-
న్నారు. శిక్షణ పొందిన మహిళలు తమ 
నైపుణ్యాన్ని ఉపయోగించుకుని స్వయం 
ఉపాధి మార్గా లను ఎంచుకునేలా ప్రోత్స-
హించాల్సిన అవసరం ఉందన్నారు.
మందమర్రిలోని సమ్మక్క సారలమ్మ 
మహిళా భవన్‌‌లో ఏర్పాటు చేస్తున్న డ్రైవింగ్‌‌ 
శిక్షణా మార్గం మహిళలకు అనుకూలంగా 
ఉండేలా అవసరమైన ఏర్పాట్లు  చేపడు -
తున్నారు. శిక్షణలో భాగంగా వాహనాల 
నిర్వహణ, రహదారి భద్రత, ట్రాఫిక్‌‌ 
నిబంధనలు, డ్రైవింగ్‌‌లో పాటించాల్సిన 
జాగ్రత్తలపై అవగాహన కల్పించడం ప్రా-
ధాన్యం సంతరించుకోనుంది. మహిళలు 
ప్రాథమిక నైపుణ్యాల నుంచి వాహనాన్ని 

సురక్షితంగా నడిపే స్థా యి వరకు శిక్షణ 
పొందేందుకు తగిన సదుపాయాలు కల్పిం-
చాలని సంబంధిత సంస్థకు సూచించారు. 
శిక్షణా కార్యక్రమాలు సమర్థంగా నిర్వహిం -
చేందుకు అవసరమైన ఏర్పాట్లపై మంత్రి 
సమీక్షించారు.
మహిళల ఆర్థిక స్వావలంబనకు నైపుణ్యా-
భివృద్ధి కార్యక్రమాలు కీలకమని మంత్రి 
వివేక్‌‌ వెంకటస్వామి పేర్కొన్నారు. ఉపాధి 
అవకాశాలు పరిమితంగా ఉన్న ప్రాంతాల్లో  
మహిళలకు కొత్త నైపుణ్యాలను నేర్పించ -
డం ద్వారా వారు స్వతంత్రంగా ఆదాయం 
సంపాదించేందుకు మార్గాలు  ఏర్పడతా -
యని తెలిపారు. డ్రైవింగ్‌‌ శిక్షణ పొందిన 
మహిళలు వివిధ రంగాల్లో  ఉద్యోగాలు 
పొందడంతోపాటు స్వయం ఉపాధి దిశగా 
అడుగులు వేయవచ్చని వివరించారు. 
మహిళలు తమ సామర్థ్ యాలను గుర్తించి, 

ఆత్మవిశ్వాసంతో ముందుకు సాగేందుకు 
ప్రభుత్వం అవసరమైన ప్రోత్సాహాన్ని అంది -
స్తుందని స్పష్టం చేశారు.
మహిళలకు ఉపాధి అవకాశాలు పెంచడం, 
నైపుణ్యాలను అభివృద్ధి చేయడం, ఆర్థికంగా 
బలోపేతం చేయడం లక్ష్యంగా ఇటువంటి 
కార్యక్రమాలను విస్తరించాల్సిన అవసరం 
ఉందని మంత్రి పేర్కొన్నారు. మందమ-
ర్రిలో ఏర్పాటు చేస్తున్న డ్రైవింగ్‌‌ శిక్షణా 
కేంద్రం ద్వారా స్థా నిక మహిళలకు ప్రయో-
జనం కలగాలని ఆకాంక్షించారు. శిక్షణకు 
వచ్చే మహిళలకు అవసరమైన సదుపా-
యాలు, భద్రతా ప్రమాణాలు, నాణ్యమైన 
బోధన అందేలా చర్యలు తీసుకోవాలని 
సూచించారు. మహిళలు అన్ని రంగాల్లో  
సమాన అవకాశాలు పొందుతూ ఆర్థిక 
స్వావలంబన సాధించే దిశగా ప్రభుత్వం 
కృషి చేస్తుందని తెలిపారు.

పట్టభద్రుల చూపు బీఆర్‌‌‌‌ఎస్‌‌‌‌ వైపే!

మహిళలకు డ్రైవింగ్‌‌ శిక్షణతో ఉపాధి అవకాశాలు

అమరవీరుల త్యాగాలను స్మరిస్తూ .. 
జమ్మికుంట పోలీస్ స్టేషన్‌‌‌‌లో ఓపెన్ హౌస్

ఎమ్మెల్సీ ఓట్ల  నమోదుపై వివాదం
•	 ఎన్నికల ప్రధానాధికారికి 

బీఆర్‌‌ఎస్‌‌ ఫిర్యాదు
•	 ఓట్ల  నమోదు ప్రక్రియలో 

అక్రమాలంటూ ఆరోపణలు
హైదరాబాద్‌‌, అక్టో బర్ 26 (తెలంగాణ 
ముచ్చట్లు ): ఎమ్మెల్సీ ఓట్ల నమోదు 
ప్రక్రియలో అక్రమాలు జరుగుతు-
న్నాయంటూ భారత రాష్ట్ర సమితి 
ప్రతినిధి బృందం రాష్ట్ర ఎన్నికల ప్ర -
ధానాధికారి సుదర్శన్‌‌రెడ్డికి ఫిర్యాదు 
చేసింది. హైదరాబాద్‌‌లోని బీఆర్‌‌కే 
భవన్‌‌లో ఆయనను కలిసిన బీఆర్‌‌ఎస్‌‌ 
నాయకులు, ఓటర్ల నమోదు ప్రక్రియకు 
సంబంధించి తమకు అందిన ఫిర్యాదు -
లు, అభ్యంతరాలను వివరించినట్లు  
సమాచారం. కాంగ్రెస్‌‌ అభ్యర్థి రాంరెడ్డి 
సర్వోత్తమ్‌‌రెడ్డి అక్రమాలకు పాల్పడుతు-
న్నారంటూ ఆరోపణలు చేశారు. ఎమ్మె-
ల్సీ ఎన్నికలకు సంబంధించిన ఓటర్ల 
నమోదు ప్రక్రియ పారదర్శకంగా జరగా-
లని, నిబంధనలకు విరుద్ధంగా ఎలాంటి 
చర్యలు చోటుచేసుకోకుండా ఎన్నికల 
అధికారులు పర్యవేక్షించాలని కోరారు.
ఎమ్మెల్సీ ఓట్ల నమోదు ప్రక్రియలో 
అక్రమాలు జరిగాయన్న ఆరోపణలపై 

వెంటనే సమగ్ర విచారణ చేపట్టా లని 
బీఆర్‌‌ఎస్‌‌ ప్రతినిధి బృందం ఎన్నికల 
ప్రధానాధికారిని కోరింది. ఓటర్ల 
నమోదు విషయంలో ఎన్నికల నిబంధ -
నలను కచ్చితంగా అమలు చేయాలని, 
అర్హు లైన ప్రతి ఒక్కరికీ నిబంధనల 
ప్రకారం ఓటు హక్కు కల్పించాలని 
విజ్ఞప్తి చేసింది. అదే సమయంలో అన -
ర్హు ల పేర్లు  నమోదు చేయడం లేదా నిబం -
ధనలకు విరుద్ధంగా ఓటర్ల జాబితాలో 
మార్పులు చేయడం వంటి చర్యలు 
జరిగితే వాటిని గుర్తించి అడ్డు కోవాల-
ని పేర్కొంది. ఈ వ్యవహారంలో తమ 
ఆరోపణలపై ఆధారాలను పరిశీలించి 
తగిన చర్యలు తీసుకోవాలని కోరినట్లు  
తెలిసింది.


